
Hyrje

Ky është numri i 21-të i Raportit të Stabilitetit Financiar, një dokument i Bankës së 
Shqipërisë që publikohet dy herë në vit. Qëllimi i raportit është identifikimi dhe 
vlerësimi i rreziqeve me të cilat ndeshet sistemi financiar dhe infrastruktura e tij, 
për t’i dhënë autoriteteve publike mundësinë që të identifikojnë masat përkatëse 
për korrigjimet e nevojshme. Në hyrje të dokumentit është vendosur Deklarata 
e Stabilitetit Financiar, e cila sipas kërkesës së ligjit duhet të publikohet çdo 
gjashtë muaj. 

Për hartimin e raportit janë shfrytëzuar të dhënat që disponohen në Bankën e 
Shqipërisë, është shkëmbyer informacion me autoritete të tjera që mbikëqyrin 
veprimtarinë e tregut financiar, si edhe janë shfrytëzuar informacione dhe 
analiza të institucioneve të vendit dhe të atyre financiare ndërkombëtare, 
publike dhe private. Të dhënat dhe analizat e paraqitura përfshijnë kryesisht 
zhvillimet gjatë gjashtëmujorit të dytë të vitit 2018 (më tej, “periudha”). Nëse 
nuk përcaktohet ndryshe në raport, pritjet për zhvillimet e ardhshme ekonomike 
dhe financiare shtrihen për një periudhë kohore deri në 12 muaj. 

Qëndrueshmëria e sistemit financiar është vlerësuar në bazë të ecurisë dhe 
rreziqeve që krijohen nga ndërveprimi i tij me mjedisin e përgjithshëm ekonomik, 
të brendshëm dhe të jashtëm, si edhe nga vetë veprimtaria e tij. Për të vlerësuar 
rreziqet që vijnë për shkak të ndërveprimit me mjedisin rrethues, janë analizuar 
zhvillimet më të fundit në tregjet financiare ndërkombëtare dhe në ekonomitë e 
vendeve të zhvilluara e ato të rajonit, si dhe është bërë një vlerësim mbi ndikimin 
e tyre në sistemin financiar të vendit dhe sektorin bankar. Ndër treguesit e 
brendshëm, janë vlerësuar zhvillimet e përgjithshme dhe pritshmëritë për rritjen 
ekonomike, sektorin e jashtëm, nivelin e përgjithshëm të çmimeve, kursin e 
këmbimit dhe treguesit fiskalë. Gjithashtu, nëpërmjet një analize të situatës së 
punësimit, të ecurisë së të ardhurave dhe vrojtimeve specifike, është vlerësuar 
gjendja financiare e bizneseve dhe e individëve si edhe ndikimi mbi aftësinë 
paguese të kredimarrësve të sektorit bankar. 

Në raport janë përfshirë, në mënyrë të përmbledhur, edhe rezultatet e ushtrimit 
të provës së rezistencës, i cili vlerëson qëndrueshmërinë e sektorit bankar 
ndaj goditjeve makroekonomike dhe financiare, e shprehur kjo në terma të 
mjaftueshmërisë së kapitalit.  

SQarIme

Në fund të muajit dhjetor 2018, klasifikimi i bankave në sektorin bankar vendas 
sipas madhësisë, origjinës së kapitalit dhe shtrirjes së aktivitetit, ishte si në vijim.

a) Sipas madhësisë së aktivitetit, bankat e sektorit bankar shqiptar 
grupohen në banka të Grupit 1, banka të Grupit 2, banka të Grupit 3. 

- Në Grupin 11 përfshihen banka që kanë 0-2% të totalit të aktiveve të 
sektorit. Deri në fund të vitit 2018, në këtë grup bënin pjesë: Banka e 
Bashkuar e Shqipërisë sh.a. (BBSH), Banka Ndërkombëtare Tregtare 
sh.a. (BNT), Banka e Parë e Investimeve, Albania sh.a. (BPI) dhe 
Banka e Kreditit të Shqipërisë sh.a. (BKSH). Shuma e aktiveve të këtyre 
bankave është sa 3% e totalit të aktiveve të sektorit bankar. 

- Në Grupin 22 përfshihen banka që kanë 2-7% të totalit të aktiveve. Deri 
në fund të vitit 2018, në këtë grup bënin pjesë: Banka Procredit sh.a. 
(BPC), Banka Société Générale Albania sh.a. (BSG), Banka Alpha 
Albania sh.a. (BA), Banka Union sh.a. (BU), Banka Tirana sh.a. (BT), 
dhe Banka Amerikane e Investimeve sh.a. (BAI). Këto banka kanë rreth 
27% të totalit të aktiveve të sektorit.

- Në Grupin 3 përfshihen banka që kanë mbi 7% të totalit të aktiveve: 
Banka Kombëtare Tregtare sh.a. (BKT), Banka Raiffeisen sh.a. (BR), 
Banka Credins sh.a. (BC), dhe Banka Intesa Sanpaolo Albania sh.a. 
(BISP). Këto banka kanë rreth 70% të totalit të aktiveve të sektorit.

b) Sipas origjinës së kapitalit, bankat e sektorit bankar shqiptar grupohen 
në banka me kapital të huaj dhe banka me kapital shqiptar. 

- Me kapital të huaj3 janë: Banka Raiffeisen sh.a. (Austri); Banka Intesa 
Sanpaolo Albania sh.a. (Itali); Banka Alpha Albania sh.a., Banka 
Tirana sh.a. (Greqi4); Banka Kombëtare Tregtare sh.a. (Turqi); Banka 
Société Générale Albania sh.a. (Francë)5; Banka Procredit sh.a. 
(Gjermani); Banka e Parë e Investimeve, Albania sh.a. (Bullgari); Banka 

1 Pas miratimit të Bankës së Shqipërisë, në datë 06.09.2018, është finalizuar procesi i përthithjes 
së Bankës Veneto sh.a nga Banka Intesa Sanpaolo Albania sh.a. 

2 Pas miratimit të Bankës së Shqipërisë, në datë 04.07.2018, është finalizuar procesi i përthithjes 
së Bankës NBG Albania sh.a nga Banka Amerikane e Investimeve sh.a. 

3 Me përkufizim, banka quhet bankë me kapital të huaj, kur kapitali i huaj përbën më shumë 
së 50% të madhësisë së kapitalit të paguar të bankës.

4 Në muajin shkurt 2019, Banka e Shqipërisë miratoi ndryshimin e pronësisë së Bankës 
Tirana sh.a., që shoqërohet me ndryshimin e origjinës së kapitalit të bankës, nga “Greqi” në 
“Shqipëri”.

5 Në muajin mars 2019, Banka e Shqipërisë miratoi ndryshimin e pronësisë së Bankës Société 
Générale Albania sh.a., që shoqërohet me ndryshimin e origjinës së kapitalit të bankës, nga 
“Francë” në “Hungari”.

Ndërkombëtare Tregtare sh.a. (Zvicër)6; Banka e Bashkuar e Shqipërisë 
sh.a. (Arabia Saudite); dhe Banka e Kreditit të Shqipërisë sh.a. (Kuvajt). 
Këto banka kanë rreth 78% të totalit të aktiveve të sektorit.

- me kapital shqiptar janë: Banka Credins sh.a., Banka Union sh.a., dhe 
Banka Amerikane e Investimeve sh.a. Këto banka kanë rreth 22% të 
totalit të aktiveve të sektorit. 

C) Sipas shtrirjes së aktivitetit jashtë vendit

Shtrirje të rrjetit bankar jashtë vendit ka vetëm BKT-ja, me filialin e saj në 
Kosovë7. 

Për termat e përdorur në raport, duhet të konsiderohet që:

(1) termat “hua” dhe “kredi” kanë të njëjtin kuptim dhe mund të përdoren 
si zëvendësues të njëri-tjetrit; në të njëjtën mënyrë përdoren edhe termat 
“ndërmarrje” dhe “biznese”;

(2) në këtë raport, teprica e kredisë i referohet gjendjes së llogarisë 
“marrëdhënie me klientët”, siç është raportuar nga bankat në bilancet e 
periudhave që analizohen. Ajo përfshin tepricën e kredisë së dhënë nga 
sektori bankar për subjektet jofinanciare, private dhe publike, rezidente 
dhe jorezidente. Kjo tepricë ndikohet nga largimi i kredive me probleme 
nga bilanci i bankës gjatë periudhës që analizohet. Për këtë arsye, 
teprica e kredisë që analizohet në Raportin e Stabilitetit Financiar është 
një koncept i ndryshëm nga ai i kredisë për ekonominë që trajtohet 
në raportet e politikës monetare. Në kredinë për ekonominë, krahas 
kredisë së dhënë nga bankat, përfshihet edhe kredia e dhënë nga 
institucionet financiare jobankare. Gjithashtu, në vlerën e kësaj kredie 
përfshihet vetëm sektori privat rezident, dhe vlera e saj nuk ndikohet nga 
fshirjet e kredive me probleme nga bilancet e bankave (këto kredi janë 
përfituar tashmë nga subjektet ekonomike dhe kanë ndikuar në vlerën 
ekonomike të tyre; fshirja e tyre e mëvonshme nga bilancet e bankave 
nuk e ndikon këtë fakt). Dallimi në këto koncepte të kredisë, duhet pasur 
parasysh gjatë interpretimit të analizës përkatëse të treguesve të kredisë 
(normë rritjeje, raporte të cilësisë, shpërndarje sipas sektorëve, sipas 
monedhës etj.) në raportet e ndryshme të Bankës së Shqipërisë.

6 Në muajin mars 2019, Banka e Shqipërisë miratoi ndryshimin e pronësisë së Bankës 
Ndërkombëtare Tregtare sh.a., që shoqërohet me ndryshimin e origjinës së kapitalit të bankës, 
nga “Zvicër” në “Shqipëri”.

7 Ndryshimi nga “degë” në “filial” është finalizuar në muajin mars 2018. Ky ndryshim nuk ka 
sjellë efekte në treguesit e analizuar të kësaj banke deri në dhjetor 2018, duke qenë se deri 
në këtë periudhë BKT-ja ka raportuar pasqyra sipas bilancit të konsoliduar. 

DeKLarata e StabILItetIt FINaNCIar Për 
GjaSHtëmUjOrIN e Dytë të VItIt 2018

Në mbështetje të kërkesës së nenit 69 të ligjit nr. 8269, datë 23.12.1997, 
“Për Bankën e Shqipërisë”, i ndryshuar, dhe të nenit 8 të ligjit nr. 9962, datë 
18.12.2006, “Për bankat në Republikën e Shqipërisë”, i ndryshuar, për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund të 
kërcënojnë qëndrueshmërinë e tij, Banka e Shqipërisë publikon këtë deklaratë 
periodike. Kjo deklaratë është pjesë përbërëse e Raportit të Stabilitetit Financiar 
për të njëjtën periudhë.

Në raportin e stabilitetit financiar dhe në këtë deklaratë që e paraprin, vlerësohet 
ekspozimi i sektorit bankar ndaj rreziqeve që burojnë prej ndërveprimit të tij me 
zhvillimet ekonomike, të jashtme dhe të brendshme, me agjentët e ekonomisë 
reale, me tregjet financiare në vend, si edhe ndaj rreziqeve që lidhen me 
mënyrën se si sektori bankar zhvillon veprimtarinë e tij. Në vijim, këto rreziqe 
theksohen nëpërmjet ushtrimit të provës së rezistencës dhe përballen me 
gjendjen financiare të sektorit bankar për të vlerësuar qëndrueshmërinë e tij.

Banka e Shqipërisë vlerëson se në gjashtëmujorin e dytë të vitit 2018 (më tej, 
“periudha”), sektori bankar mbeti i qëndrueshëm. Në ngjashmëri me periudhat 
e kaluara, veprimtaria e tij u karakterizua nga ekspozimi i kontrolluar ndaj 
rreziqeve dhe nga tregues të mirë të performancës e të rezistencës financiare. 
Si rezultat, aftësia e sektorit bankar për të përballuar rreziqet e veprimtarisë 
vlerësohet e fortë. Zhvillimet ekonomike dhe ecuria e tregjeve financiare 
mbështetën në tërësi veprimtarinë e sistemit financiar. 

ZHVILLIMeT NË MjeDISIN eKONOMIK DHe FINANCIAr

Gjatë periudhës, ritmi i rritjes së aktivitetit ekonomik botëror është ngadalësuar, 
nën ndikimin e tensioneve tregtare mes vendeve të zhvilluara. Si rezultat, edhe 
kushtet financiare në këto vende kanë qenë disi më të shtrënguara, në ndryshim 
nga vendet në zhvillim ku kushtet e financimit kanë treguar një larmi më të 
madhe. Presionet inflacioniste në nivel botëror kanë mbetur të ndrydhura, duke 
reflektuar pritjet më të dobëta për rritjen e ekonomisë dhe rënien e çmimit të 
naftës në tregjet ndërkombëtare. Në kushtet e pasigurisë më të lartë për rritjen 
ekonomike, bankat qendrore të vendeve të zhvilluara kanë zbutur pritjet për 
normalizimin e politikës monetare. Në rajonin e Ballkanit, ngadalësimi i rritjes 
ekonomike nuk ndaloi përmirësimin e përgjithshëm të treguesve të punësimit. 
Pritjet për zhvillimet ekonomike botërore reflektojnë rritjen e pasigurisë së 

tregjeve për mënyrën se si do të zgjidhen faktorët pengues ekonomikë dhe 
politikë. Vendet në zhvillim vlerësohet se mund të jenë më të ndjeshme ndaj 
ngadalësimit të mundshëm të rritjes ekonomike.

Në Shqipëri, norma vjetore e rritjes ekonomike shënoi 4.5%8 në tremujorin e 
tretë të vitit 2018. Në rritjen ekonomike kontribuuan sektorët e prodhimit dhe të 
shërbimeve. Rritja e kërkesës agregate u mbështet nga zgjerimi i konsumit final 
të popullatës dhe investimet, kryesisht ato private. Në terma vjetorë, deficiti 
i llogarisë korrente u zgjerua në tremujorin e katërt të vitit, por ai u mbulua 
plotësisht nga tepricat në llogarinë kapitale dhe financiare. Vijimi i zhvillimeve 
pozitive në tregun e punës u konfirmua me rënien e normës së papunësisë 
në nivelin 12.3% në fund të vitit. Gjatë periudhës, Banka e Shqipërisë ruajti 
politikën monetare lehtësuese dhe ndërhyri në tregun e këmbimit për të frenuar 
ndikimin e mbiçmimit të lekut në arritjen e objektivit për normën e inflacionit. Në 
fund të periudhës, norma e inflacionit shënoi 1.8%, pa ndryshime kundrejt një 
viti më parë. Politika fiskale ka ruajtur prirjen për konsolidim fiskal.

TreGjeT FINANCIAre DHe SISTeMeT e PAGeSAVe

Veprimtaria e tregjeve financiare u zhvillua normalisht gjatë periudhës. Në tregun 
e titujve të borxhit të qeverisë, normat e interesit ranë me gati 1 pikë përqindje, 
në kushtet kur oferta e investitorëve për blerjen e titujve ka qenë vazhdimisht 
më e lartë sesa kërkesa për huamarrje nga ana e qeverisë. Zgjatja e afatit 
mesatar të borxhit të qeverisë ka vijuar gjatë periudhës. Në tregun ndërbankar, 
vëllimi mesatar i transaksioneve shënoi rritje, ndërsa normat ditore të interesit 
qëndruan pranë nivelit të normës bazë të interesit të Bankës së Shqipërisë. Në 
tregun e këmbimit të monedhave, leku u mbiçmua ndaj euros dhe u nënçmua 
ndaj dollarit amerikan. Ritmi i mbiçmimit të lekut ndaj euros, gjatë periudhës, 
ishte dukshëm më i ulët, krahasuar me gjashtëmujorin e parë të vitit. Indekset 
që përdoren për të monitoruar ecurinë e tregut të banesave në rang vendi dhe 
në Tiranë, shënuan rritje gjatë periudhës. Zhvillimet në disa faktorë përcaktues 
tregojnë për rritjen e kërkesës dhe të ofertës në këtë treg. Gjatë periudhës, 
funksionimi i sistemeve të pagesave ka qenë optimal. Midis instrumenteve të 
pagesave vijoi zgjerimi i përdorimit të atyre në formë elektronike. 

INDIVIDËT DHe BIZNeSeT

Gjatë periudhës, pozicioni kreditor i individëve është zgjeruar, ndërsa ai debitor 
i bizneseve është ngushtuar. Për të dy sektorët, kjo ecuri u ndikua nga rritja më 
e shpejtë e depozitave, kryesisht në valutë, në krahasim me rritjen e kredisë. 

8 Kjo është vlera e publikuar nga Instituti i Statistikave (INSTAT) deri në datën e dërgimit të këtij 
raporti për shqyrtim nga Këshilli Mbikëqyrës i Bankës së Shqipërisë. Prej asaj date, INSTAT-i 
ka rishikuar vlerën e rritjes ekonomike të tremujorit të tretë 2018, në 4.66%, dhe ka publikuar 
edhe normën e rritjes ekonomike të tremujorit të katërt të vitit 2018, të barabartë me 3.1%. 
Vlerësohet se këto vlera nuk sjellin ndryshime të rëndësishme në këtë analizë.

Tek individët, preferenca për të kursyer në formën e depozitave ka qenë më 
e lartë se për investime në tituj të borxhit të qeverisë apo pjesëmarrje në fonde 
investimi. Ecuria e kredisë për individë dhe cilësia e saj janë përmirësuar gjatë 
periudhës, kryesisht si rezultat i performancës së kredisë në lekë. Raporti i kredive 
me probleme për individët zbriti në 6.4%. Rezultatet e vrojtimit mbi gjendjen 
financiare dhe huamarrjen e familjeve, tregojnë që ngarkesa e tyre me borxh 
mbetet përgjithësisht në nivele të përshtatshme. Për gati ¾ e familjeve huamarrëse, 
vlerat e shërbimit të borxhit zënë deri në 30% të nivelit të të ardhurave. 

Për sektorin e bizneseve, kredia gjatë periudhës shënoi rënie, e ndikuar nga 
kredia në lekë për bizneset rezidente. Edhe për bizneset, cilësia e kredisë është 
përmirësuar dukshëm. Raporti i kredive me probleme shënoi nivelin 14.3%. Sipas 
vrojtimit mbi gjendjen financiare dhe huamarrjen e bizneseve, ngarkesa e tyre 
me borxh vlerësohet e përballueshme. Për gati 80% të bizneseve huamarrëse, 
borxhi vlerësohet të jetë sa gjysma e vlerës së kapitalit. Shumica e bizneseve 
që kanë borxh deklarojnë se shërbimi i borxhit (i huasë) është sa rreth 20% e 
të ardhurave të ndërmarrjes. Sipas rezultateve të vrojtimit, kërkesa për kredi e 
familjeve dhe e bizneseve për të ardhmen afatshkurtër shfaqet e moderuar.

VePrIMTArIA e SISTeMIT FINANCIAr 

Raporti i aktiveve të sistemit financiar ndaj Produktit të Brendshëm Bruto (PBB), 
në fund të tremujorit të tretë, ishte 107.6% - pothuaj i pandryshuar nga fundi 
i gjashtëmujorit të mëparshëm dhe gati 2.7 pikë përqindjeje më i ulët se në 
fund të 2017-ës. Pesha e sektorit bankar ishte sa rreth 96.8% e PBB-së. Gjatë 
periudhës, aktivet e sektorit bankar u zgjeruan me 1.9%, ose 27 miliardë 
lekë, duke u ngjitur në nivelin 1,453 miliardë lekë. Kontributin kryesor në 
këtë rritje të tepricës së bilancit e dha rritja e investimeve në tituj. Mbiçmimi 
i kursit të këmbimit të lekut ka ndikuar negativisht në raportimin e vlerave në 
valutë të bilancit të sektorit bankar, për gati 15 miliardë lekë. Ndikimi ka qenë 
i përqendruar në tremujorin e fundit të vitit. Në marrëdhënien me subjektet 
jorezidente, sektori bankar ka ruajtur nivelet e larta të pozicionit kreditor 
neto, pa ndryshime të ndjeshme gjatë periudhës. Në terma të treguesve 
të shëndetit financiar, sektori bankar u karakterizua nga rritja e niveleve të 
kapitalizimit. Nivelet e përfitueshmërisë vlerësohen të larta, ndonëse më të ulëta 
se në vitin 2017. Treguesit e likuiditetit vlerësohen të kënaqshëm. Ekspozimi i 
drejtpërdrejtë i sektorit bankar ndaj sektorit jobankar vlerësohet i ulët, ndërkohë 
që performanca e sektorit bankar mbetet me rëndësi kritike për aktivitetin dhe 
qëndrueshmërinë e sektorit financiar jobankar. 

eKSPOZIMI I SeKTOrIT BANKAr NDAj rreZIQeVe TË VePrIMTArISË

Në lidhje me rreziqet e veprimtarisë me të cilat përballet sektori bankar, Banka 
e Shqipërisë vlerëson si më poshtë:

a) Kredia me probleme vijoi rënien me ritme të mira. Gjatë periudhës, 
ajo ra me gati 17% në nivelin 64 miliardë lekë. Si rezultat, raporti 
i kredive me probleme zbriti në nivelin 11.1%, duke qenë rreth 2.2 
pikë përqindjeje më i ulët se në fund të gjysmës së parë të vitit. Sipas 
kontributit, në rënien e kredive me probleme kanë ndikuar shlyerjet (për 
gati 17.6 miliardë lekë), fshirjet e kredive të humbura (për gati 4.5 
miliardë lekë) dhe ristrukturimet. Që prej fillimit të vitit 2015, vlerësohet 
se bankat kanë larguar nga bilancet e tyre gati 55.5 miliardë lekë kredi 
të humbura. Pakësimi i kredive me probleme është shoqëruar me uljen 
më të shpejtë të rezervave për rrezikun e kredisë (provigjioneve), gjë 
që ka sjellë uljen e raportit të mbulimit të tyre me provigjione me rreth 
0.8 pikë përqindje, në nivelin 65.6%. Pavarësisht rënies së raportit të 
mbulimit me provigjione, mbulimi me kapital i kredive me probleme neto 
është përmirësuar. Mbulimi me kolateral mbetet gjithashtu në nivele të 
larta.

 Megjithë përmirësimin, është e nevojshme që bankat të ruajnë ritmet e 
uljes së kredive me probleme. Kjo është veçanërisht e rëndësishme për 
ato banka për të cilat niveli i kredive me probleme është mbi mesataren 
e sektorit. Vlerat e arkëtimeve të kredive me probleme paraqiten në 
nivele të mira, duke evidentuar përpjekjet e bankave për arkëtimin e 
tyre dhe duke forcuar qëndrueshmërinë e prirjes rënëse të kredive me 
probleme. Mbiçmimi i kursit të këmbimit dhe normat më të ulëta të 
interesit kanë ndikuar në përmirësimin e aftësisë paguese të huamarrësve. 
Megjithatë, vëmendje duhet treguar për kreditë “standard” që lëvizin 
drejt klasave të kredisë me probleme, pasi në dy vitet e fundit flukset nga 
klasat performuese, drejt atyre joperformuese, kanë qenë relativisht të 
qëndrueshme. Kjo evidenton nevojën për ruajtjen e kujdesit në procesin 
e dhënies dhe monitorimit të kredisë. 

b) Rreziku i likuiditetit në veprimtarinë bankare mbetet i ulët. Raportet e 
aktiveve likuide, në lekë dhe valutë, ndaj detyrimeve afatshkurtra, janë 
ndjeshëm mbi nivelet minimale të kërkuara nga kuadri rregullator. Burimi 
kryesor i financimit të veprimtarisë së bankave mbeten depozitat, që 
zënë gati 81% të detyrimeve dhe që mbulojnë me mbi dy herë vëllimin 
e kredive të sektorit. 

 Krahas rënies së mëtejshme të depozitave me afat në strukturën e 
depozitave të sektorit bankar, gjatë periudhës u vërejt edhe rritja e 
mëtejshme e depozitave në valutë, si nga individët ashtu edhe nga 
bizneset, ndonëse në peshë nuk ka pasur ndryshime të ndjeshme. Ky 
është një zhvillim që reflekton praninë e gjerë të valutës në ekonomi, e 
cila shoqërohet me sfida në drejtim të efektivitetit të politikave ekonomike 
dhe financiare, si edhe me rreziqe të caktuara për stabilitetin financiar. 
Ndaj, në zbatim të Memorandumit Ndërinstitucional për Fuqizimin e 
Përdorimit të Monedhës Vendase në ekonomi dhe në sistemin financiar, 
është e nevojshme që autoritetet përkatëse të ndërmarrin veprime 

konkrete në drejtim të uljes së përdorimit të valutave nga agjentët realë 
të ekonomisë. Banka e Shqipërisë është e gatshme që në këtë proces 
të ofrojë të gjithë bashkëpunimin e nevojshëm. 

c) Ekspozimi i sektorit bankar ndaj rreziqeve të tregut, ndonëse ka 
ardhur në rënie gjatë periudhës, mbetet i rëndësishëm. Ekspozimet 
ndaj rrezikut të drejtpërdrejtë dhe të tërthortë të kursit të këmbimit, nuk 
treguan ndryshime të rëndësishme gjatë periudhës dhe gjatë vitit të 
fundit. Portofoli i kredisë në valutë të pambrojtur nga rreziku i kursit të 
këmbimit shënoi 24% të totalit të tepricës së kredisë, dhe bizneset vijojnë 
të mbajnë rreth 2/3 e tepricës së kësaj kredie. Në lidhje me ndikimin 
e lëvizjeve në normën e interesit, sektori bankar mbetet i ekspozuar 
ndaj luhatjeve të normës së interesit. Të dhënat tregojnë që ndikimi 
i drejtpërdrejtë është i moderuar, në kushtet kur pozicionet e hapura 
në bilanc midis aktiveve dhe pasiveve të ndjeshme ndaj normës së 
interesit, në raport me kapitalin rregullator të sektorit, janë të kufizuara. 
Ndikimi i tërthortë i rrezikut të normës së interesit mbetet i rëndësishëm, 
pasi në kushtet kur në portofolin e kredisë mbizotërojnë ato me normë 
interesi të ndryshueshme dhe kur vlerat e spread-eve të normave të 
interesit janë në nivele të ulëta historike, rritet madhësia e ndikimit të një 
korrektimi të mundshëm të normave të interesit në aftësinë paguese të 
huamarrësve, në periudhën afatmesme. 

 
d) Procesi i ristrukturimit të bankave në vend, po shoqërohet me rritjen 

e kontrollit të bankave nga kapitali vendas. Kjo është një dukuri e 
viteve të fundit, e cila ka ndodhur edhe në vende të tjera të rajonit. 
Krahas konsolidimit të veprimtarisë bankare, mbështetur në përvojën e 
deritanishme, ky zhvillim pritet të kontribuojë në një rol më aktiv të sektorit 
bankar drejt ndërmjetësimit financiar. Paralelisht, Banka e Shqipërisë 
do të ruajë qasjen e përshtatshme mbikëqyrëse, për të siguruar që 
veprimtaria bankare të vijojë të kryhet sipas standardeve më të mira të 
qeverisjes dhe të administrimit të rrezikut. 

rreZIQeT PËr STABILITeTIN FINANCIAr

Për vlerësimin e rreziqeve sistemike është analizuar ecuria e treguesve që 
lidhen me materializimin dhe me akumulimin e rrezikut sistemik, me nivelin e 
stresit në sistemin financiar dhe me perceptimin e industrisë bankare lidhur me 
ekspozimin e veprimtarisë bankare ndaj rrezikut sistemik. Gjithashtu, harta e 
stabilitetit financiar synon të ofrojë një qasje të konsoliduar të vlerësimit për këto 
rreziqe.

Harta e stabilitetit financiar, indekset e materializimit dhe të akumulimit të 
rrezikut sistemik dhe indeksi i stresit financiar, përgjithësisht tregojnë rreziqe 
të kontrolluara për stabilitetin financiar. Kontribut pozitiv në këtë drejtim kanë 

dhënë treguesit që lidhen me zhvillimet në sektorin real të ekonomisë dhe në 
sektorin bankar, ndërsa treguesit e rreziqeve që lidhen me mjedisin e huaj 
ekonomik shfaqin një rritje të lehtë. Përgjigjet e bankave në vrojtimin përkatës 
tregojnë se ato nuk patën ndryshime të rëndësishme në perceptimin e tërësisë 
së rreziqeve sistemike gjatë periudhës, por vërehet se ato perceptojnë nivel 
më të lartë rreziku të lidhur me situatën politike. Kjo përgjigje e bankave 
ishte e pritshme në vijim të ashpërsimit të klimës politike në vend në fund të 
periudhës. Ajo gjithashtu evidenton rëndësinë e përmirësimit të kësaj klime 
për mbështetjen më të mirë të zhvillimeve ekonomike dhe financiare, si edhe 
kontrollin e rreziqeve të veprimtarisë bankare. 

POLITIKA MAKrOPrUDeNCIALe

Gjatë periudhës, u punua për finalizimin e treguesve të rinj që sinjalizojnë 
zhvillimet e rreziqeve sistemike, në elementet ciklike dhe strukturore të tij. Lista e 
treguesve përfshin edhe ato të përcaktimit të ciklit financiar dhe të bankave me 
rëndësi sistemike, të cilët më pas do të shërbejnë për të sinjalizuar mundësinë 
e zbatimit të instrumenteve të caktuara makroprudenciale. 

Më tej, në kuadër të masave të marra për fuqizimin e përdorimit të lekut në 
veprimtarinë bankare që hynë në fuqi të plota gjatë periudhës (në korrik 2018), 
Banka e Shqipërisë ka identifikuar dhe monitoron disa tregues për të vlerësuar 
efektin e këtyre masave dhe nevojën për rishikimin/pasurimin e tyre. Bazuar në 
ecurinë e këtyre treguesve gjatë gjashtëmujorit të dytë 2018, vërehet se lëvizjet 
në shumicën e tyre janë të vogla dhe, në tërësi, vlerat e treguesve mbeten të 
shmangura ndjeshëm nga vlerat mesatare të treguesve për vende me ekonomi 
të ngjashme si Shqipëria. Në këto kushte, është e parakohshme dhënia e një 
vlerësimi për ndikimin e këtyre masave dhe nevojitet monitorimi i vazhdueshëm 
i treguesve përkatës.

AFTËSIA e SeKTOrIT BANKAr PËr TË PËrBALLUAr rreZIQeT

Aftësia e sektorit bankar për të përballuar rreziqet vlerësohet duke analizuar 
gjendjen e tij të kapitalizimit dhe të përfitueshmërisë, si edhe duke provuar 
përshtatshmërinë e vlerave të këtyre treguesve në skenarë stresi, nëpërmjet 
ushtrimit të provës së rezistencës. Këtë herë, ushtrimi provës së rezistencës u 
krye edhe për të vlerësuar gjendjen e likuiditetit të sektorit bankar.

Në fund të periudhës, raporti i mjaftueshmërisë së kapitalit të sektorit bankar 
shënoi nivelin 18.2%, duke qenë 1.2 pikë përqindje më i lartë se niveli i fundit 
të vitit 2017 dhe dukshëm mbi nivelin minimal të kërkuar për këtë tregues 
prej 12%. Përmirësimi në treguesin e mjaftueshmërisë së kapitalit është diktuar 
kryesisht nga rënia e vlerës së aktiveve të ponderuara me rrezik. Kjo rënie 
ka ardhur nga faktorë të njëhershëm që lidhen me ndryshime në kuadrin 

rregullativ. Rezultati financiar i sektorit, për periudhën, ishte në nivele të mira. 
Treguesit e rentabilitetit të sektorit, kthimi mbi aktivet (RoA) dhe kthimi mbi 
kapitalin (RoE), rezultuan përkatësisht 1.3% dhe 13%, duke qenë përkatësisht 
2.4 pikë përqindje dhe 2.0 pikë përqindje më të ulët se një vit më parë. Gjatë 
periudhës, marzhi neto nga interesat zbriti në 3.75%, kundrejt 3.9% një vit më 
parë, duke reflektuar ndikimin e ekzistencës për një kohë të gjatë të mjedisit me 
norma të ulëta të interesit. 
 
Përshtatshmëria e niveleve të regjistruara nga treguesit e lartpërmendur është 
verifikuar gjatë ushtrimit të provës së rezistencës, me skenarë që supozonin 
ndryshime të pafavorshme në treguesit makroekonomikë dhe financiarë, për 
periudhën 2019-2020. Si edhe më parë, pjesë e supozimeve ekstreme në 
skenarin e rënduar (me një probabilitet të ulët ndodhjeje) ishin tkurrja e fortë e 
ekonomisë dhe e kredisë, rritja e shpejtë e normave mesatare të interesit dhe 
nënçmimi i fortë i kursit të këmbimit. 

Në përgjithësi, rezultatet e provave të rezistencës tregojnë se sektori bankar 
mbetet i kapitalizuar dhe me performancë të mirë në skenarët që përmbajnë 
supozime me probabilitet ndodhjeje më të lartë. Në skenarët më ekstremë, 
banka të veçanta dhe sektori bankar në tërësi do të kishin nevojë për rritje të 
kapitalit. 

Në lidhje me ushtrimin për të vlerësuar rezistencën e sektorit bankar dhe 
të bankave të veçanta ndaj goditjeve në kushtet e likuiditetit, rezultatet e 
ushtrimit tregojnë se sektori bankar është rezistent ndaj këtyre goditjeve. Sipas 
monedhave, rezistenca është më e mirë për lekun dhe dollarin amerikan, në 
krahasim me euron. Forcimi i rezistencës për lekun lidhet me rritjen e vlerës së 
aseteve që mund të likuidohen në rast nevoje, ndërsa dobësimi i rezistencës 
në monedhën euro reflekton një ulje të vlerës së raportit mes flukseve hyrëse 
dhe dalëse, dhe një rënie të lehtë në vëllimin e aktiveve likuide të vlefshme për 
likuidim, në rastin e një goditjeje likuiditeti.

Mbështetur në këtë analizë, Banka e Shqipërisë vlerëson se gjendja e 
kapitalizimit, e përfitueshmërisë dhe e likuiditetit të bankave, paraqitet aktualisht 
e përshtatshme për të përballuar rreziqet e veprimtarisë. Si edhe më parë, 
nevojitet që bankat të analizojnë dhe testojnë aftësinë e tyre për të përballuar 
rreziqet e ndryshme, në mënyrë të rregullt, në përputhje me kërkesat e kuadrit 
rregullativ mbikëqyrës. 

Në vijim, gjeni të detajuar përmbajtjen e raportit të stabilitetit financiar për 
gjashtëmujorin e dytë të vitit 2018. 

1. VLerëSIm I PërGjItHSHëm I rreZIQeVe KryeSOre 
të StabILItetIt FINaNCIar

1.1. Harta e StabILItetIt FINaNCIar

(1) Në krahasim me fundin e vitit 2017, në fund të vitit 2018, harta 
e stabilitetit financiar9 tregoi një rritje të lehtë të rreziqeve në mjedisin 
ekonomik të jashtëm, ndërsa rreziqet nga mjedisi i brendshëm, që lidhen 
me zhvillimet në sektorin real dhe në sektorin bankar, shfaqin rënie. Vlerat e 
treguesve sugjerojnë se ekspozimi ndaj rreziqeve që lidhen me zhvillimet në 
“ekonominë e brendshme”, në sektorin e “qeverisë” dhe veprimtarinë e sektorit 
të “individëve”, kanë qenë përgjithësisht në rënie, krahasuar me fundin e vitit 
të kaluar, ndërsa rreziku nga sektori i “bizneseve” ka rezultuar në rritje. Nga 
ana tjetër, treguesit e veprimtarisë bankare që lidhen me “kapitalizimin dhe 
përfitueshmërinë” dhe “strukturën e sektorit bankar” nuk kanë shfaqur ndryshime 
të rëndësishme në nivelin e agreguar të rrezikut, ndërsa rreziku lidhur me 
“likuiditetin dhe financimin” ka qenë përgjithësisht në rënie. 

Më konkretisht, për fundin e vitit 2018, vërehet që:

a.  në mjedisin e përgjithshëm ekonomik:

I. rreziku i agreguar nga “ekonomia e brendshme” vlerësohet në nivelin 
“mesatar“ dhe ka shënuar rënie krahasuar me një vit më parë, kryesisht 
si rezultat i rritjes së qëndrueshme të PBB-së dhe rënies së stokut të 
borxhit të jashtëm, 

II. rreziku që vjen nga “mjedisi i jashtëm” vijon të klasifikohet si rrezik 
“mesatar”, por në rritje të lehtë në krahasim me fundin e vitit 2017, 
ndikuar nga ngadalësimi i rritjes ekonomike të partnerëve tregtarë 
të Shqipërisë. Ky ngadalësim mund të çojë në rënie të kërkesës së 
ardhshme për eksporte, ndërkohë që rritja e mundshme e normave 
afatshkurtra të interesit në tregjet e parasë mund të sjellë rritje të kostove 
të jashtme të financimit;

b.  tek agjentët e ekonomisë reale:

I. rreziku nga “bizneset” vlerësohet “i moderuar” dhe në rritje gjatë 
periudhës, në kushtet e përkeqësimit të pritjeve afatshkurtra të bizneseve 

9 Harta e Stabilitetit Financiar tregon shpërndarjen e rrezikut tek faktorët që ndikojnë stabilitetin 
e sistemit financiar. Këta faktorë përfshijnë mjedisin ekonomik rrethues, të brendshëm e të 
jashtëm, sektorin bankar, si dhe agjentët e ekonomisë reale - qeverinë, bizneset dhe individët. 
Afrimi pranë “qendrës” së hartës korrespondon me ulje të rrezikut.

dhe të indeksit të gjendjes së tyre financiare10,
II. rreziku nga “individët” vlerësohet “i moderuar” dhe ka mbetur pothuajse 

i pandryshuar gjatë vitit 2018,
III. rreziku nga zhvillimet në sektorin e “qeverisë” vlerësohet “i ulët” dhe ka 

shënuar rënie të lehtë gjatë periudhës, si rezultat i rënies së madhësisë 
së borxhit të qeverisë në raport ndaj PBB-së. Rreziku i ardhur nga 
nëntreguesit e tjerë të kësaj kategorie ka qenë i pandryshuar ose në 
rënie;

c.  në veprimtarinë e sektorit bankar: 

I. niveli i rrezikut nga “kapitalizimi dhe përfitueshmëria” vlerësohet 
“mesatar” dhe nuk ka ndryshuar në krahasim me fundin e vitit të kaluar. 
Rritja e nivelit të kapitalizimit të sektorit dhe përmirësimi i cilësisë së 
kredisë kanë zbutur rrezikun nga rënia e të ardhurave të sektorit, duke 
e mbajtur të pandryshuar nivelin agregat të rrezikut nga kjo kategori, 

II. rreziku nga “likuiditeti dhe financimi” vlerësohet “i moderuar” dhe në 
rënie të lehtë krahasuar me vitin e kaluar. Ky zhvillim ka reflektuar 
ngushtimin e hendekut midis aktiveve dhe pasiveve të bankave me afat 
deri në 3 muaj dhe një rënie të lehtë të treguesit të financimit nga 
jorezidentët, 

III. rreziku që lidhet me “strukturën e sektorit bankar” vlerësohet “mesatar”, 
dhe me një prirje të lehtë për rritje krahasuar me një vit më parë, kryesisht 
si rezultat i rritjes së përqendrimit në kredinë bankare për sektorin e 
biznesit. 

Hapësira informuese 1.1 paraqet të gjithë përbërësit 
e kategorive të Hartës së Stabilitetit Financiar gjatë 
gjysmës së dytë të vitit 2018, vlerësimet me “notë” për 
nivelin e rrezikut për secilin përbërës dhe krahasimin 
me vlerësimin e një viti më parë. 

10 Indeksi i gjendjes financiare të bizneseve është një ndër nënindekset e llogaritura nga vrojtimi 
i besimit të bizneseve që kryhet nga Banka e Shqipërisë çdo tremujor. Në këtë metodologji, 
ky indeks ka zëvendësuar indeksin e volumit të prodhimit të publikuar nga INSTAT-i. 

Gra�k 1. Harta e stabilitetit �nanciar

* Rreziku vlerësohet: i ulët për notat 0-3 në hartë, mesatar për notat 
4-5, i moderuar për notat 6-8 dhe i lartë për notat 9-10. Lëvizja 
drejt skajeve të hartës, larg qendrës, nënkupton rritje të rrezikut.

Burimi: Banka e Shqipërisë.

HAPËSIRË INFORMUESE 1.1. PËRBËRËSIT E HARTËS SË STABILITETIT FINANCIAR 

*Indeksi i gjendjes �nanciare – CLI (Composite Leading Indicator) - është një ndër indekset kryesore ndërkombëtare që 
sinjalizon pikat e kthimit në ciklin e biznesit, ose luhatjet e aktivitetit ekonomik rreth nivelit të prodhimit potencial afatgjatë 

dhe vlerësohet nga OECD-ja.
Burimi: Departamenti i Stabilitetit Financiar, Banka e Shqipërisë.

EKONOMIA E BRENDSHME - DHJETOR 2018 INDIVIDËT - DHJETOR 2018 

BIZNESET - DHJETOR 2018 QEVERIA - DHJETOR 2018 

Raporti i kredive 
m

e

Të ardhurat para 
taksave/

 Total aktivet

MJEDISI I JASHTËM - DHJETOR 2018 FINANCIMI DHE LIKUIDITETI - DHJETOR 2018 

Rreziku nga “ekonomia e brendshme” vlerësohet “mesatar”, por në rënie krahasuar me një 
vit më parë, për shkak të rritjes së qëndrueshme të PBB-së ndaj pritjes afatgjatë të saj dhe 
rënies së madhësisë së borxhit të jashtëm. Nga ana tjetër, rritja e nevojës për �nancim të 

jashtëm në fund të vitit, ka kontribuuar në rritjen e rrezikut nga kjo kategori. 

Rreziku lidhur me sektorin e “individëve” vlerësohet në nivelin “i moderuar”, dhe më një prirje 
shumë lehtë rënëse, krahasuar me fundin e vitit të kaluar. Rënia e nivelit të regjistruar të 

papunësisë dhe përmirësimi i cilësisë së portofolit të individëve kanë sjellë rënie të rrezikut nga 
ky tregues, ndërkohë që përkeqësimi i pritshmërive të tyre ka kontribuuar në rritje të rrezikut.

Rreziku nga sektori i “bizneseve” vlerësohet “i moderuar” dhe në rritje gjatë periudhës, duke 
re ektuar përkeqësimin e pritjeve dhe të gjendjes �nanciare të këtij sektori (indeksi i gjendjes 

�nanciare).

Rreziku që vjen nga “qeveria” vlerësohet i “ulët” dhe ka shënuar një rënie të lehtë, krahasuar 
me një vit më parë, si rezultat i rënies së madhësisë së borxhit të qeverisë në raport me PBB-në, 

ndërkohë që rreziku nga nëntreguesit e tjerë të kësaj kategorie ka mbetur i pandryshuar. 

Rreziku nga “mjedisi i jashtëm” vlerësohet në nivelin “mesatar” dhe në rritje, ndikuar nga 
ngadalësimi i rritjes ekonomike të partnerëve kryesorë tregtarë (kryesisht Italia dhe Greqia), 
rritja e mesatares së normave afatshkurtra (Euribor, Libor 3-mujore) në tregjet e parasë dhe 

sinjalet për rënien e ciklit global të biznesit sipas indeksit CLI*.

Rreziku që vjen nga “�nancimi dhe likuiditeti” ka rezultuar në nivelin “i moderuar” dhe në 
rënie, si rrjedhojë e ngushtimit të hendekut midis aktiveve dhe pasiveve afatshkurta deri në 3 

muaj dhe rënies së �nancimit nga jorezidentët.

Niveli i rrezikut nga “kapitali dhe për�tueshmëria” vlerësohet “mesatar” dhe i pandryshuar 
gjatë periudhës. Rritja e kapitalizimit të sektorit bankar dhe përmirësimi i cilësisë së kredisë 
kanë sjellë rënie të rrezikut në këtë kategori, ndërkohë që rreziku i lidhur me të ardhurat e 
sektorit ka mbetur në nivele të larta dhe në rritje, si rezultat i rënies së vazhdueshme të të 

ardhurave (ndonëse prej niveleve të larta). 

Rreziku nga “struktura e sektorit bankar” mbetet në nivelin “mesatar” dhe në rritje të lehtë 
gjatë periudhës, si rezultat i rritjes së devijimit të RMK-së së bankave ndaj mesatares së sektorit 

dhe rritjes së përqendrimit të huadhënies për sektorin e biznesit, e matur nga treguesi i 
variancës së portofolit të kredisë për biznesin.

1.2. rreZIKU SIStemIK11

Vlerësimi i ekspozimit të sektorit bankar ndaj rrezikut sistemik kryhet duke 
analizuar ecurinë e treguesve që lidhen me: a) materializimin dhe me 
akumulimin e rrezikut sistemik; b) nivelin e stresit në sistemin financiar; dhe c) 
perceptimin e industrisë bankare mbi ekspozimin e veprimtarisë së saj ndaj 
rreziqeve sistemike. Indeksi i materializimit të rrezikut sistemik ofron një vlerësim 
lidhur me nivelin aktual të rrezikut, ndërsa indekset e akumulimit të rrezikut, 
të stresit financiar dhe të perceptimit të industrisë bankare rreth tij, fokusohen 
kryesisht drejt së ardhmes.

(2) materializimi i rrezikut sistemik ka shfaqur 
rënie gjatë periudhës dhe krahasuar me një vit më 
parë, ndërsa indeksi i akumulimit të rrezikut sistemik 
ka shënuar rënie në terma vjetorë. Në ecurinë e 
indeksit të materializimit të rrezikut kanë ndikuar 
përmirësimi i cilësisë së kredisë për individët, rënia e 
nivelit të papunësisë në vend, si dhe zbutja e luhatjeve 
në ecurinë e kursit të këmbimit. Në rënien e indeksit 
të akumulimit të rrezikut sistemik ka ndikuar rënia e 
tepricës së kredive të pambrojtura nga kursi i këmbimit 
dhe zvogëlimi i borxhit të jashtëm dhe atij publik. 

(3) Indeksi i stresit financiar ka rezultuar në 
rënie, ndikuar nga përmirësimi i ecurisë së disa prej 
treguesve të sektorit bankar (siç janë depozitat dhe 
marzhi neto i interesave) ndaj prirjes së tyre historike, 
ndërkohë që ecuria e treguesve të tregut të parasë 
dhe të kursit të këmbimit nuk ka sjellë ndryshime të 
rëndësishme në indeks.

(4) Perceptimi i industrisë bankare mbi rreziqet 
sistemike ka treguar përgjithësisht rënie gjatë 
periudhës; rreziku i “përkeqësimit të ekonomisë së 
brendshme” mbetet rreziku kryesor sistemik në vend, 
por perceptimi mbi nivelin e rëndësisë së tij vlerësohet 
“mesatar” dhe në rënie. Rritja e qëndrueshme e 
ekonomisë së vendit gjatë viteve të fundit, ka ndikuar 
në zbutjen e perceptimit të industrisë bankare mbi 
këtë rrezik. Perceptimi mbi rrezikun e lidhur me 
“ekzekutimin e kolateralëve” gjithashtu ka rezultuar në 
rënie gjatë dy vrojtimeve të fundit. Ndonëse procesi 
i ekzekutimit të kolateralëve vijon të konsiderohet i 
vështirë dhe i kushtueshëm për bankat, masat e 

11 Rreziku sistemik përcaktohet si “mundësia e materializimit të goditjeve që dëmtojnë funksionimin 
e sistemit financiar deri në masën që rritja ekonomike dhe mirëqenia të ndikohen në mënyrë 
materiale”.

Gra�k 2. Indekset e akumulimit dhe 
materializimit të rrezikut sistemik

Burimi: Banka e Shqipërisë.

Gra�k 3. Indeksi i stresit �nanciar

Burimi: Banka e Shqipërisë.

ndryshme ligjore, rregullative e administrative të marra gjatë viteve të fundit, në 
kuadër të strategjisë për trajtimin e kredive me probleme, mund të kenë dhënë 
rezultat në lehtësimin e këtij procesi. 

(5) Gjatë periudhës vihet re një rritje e shqetësimit të bankave mbi 
“rrezikun politik në vend” dhe “rrezikun e kursit të këmbimit”. Zhvillimet politike 
gjatë fundit të vitit 2018, të cilat çuan në ndryshime të kabinetit qeveritar, dhe 
presionet për mbiçmimin e lekut në raport me euron, duket se janë reflektuar 
në rritjen e vëmendjes së bankave ndaj këtyre dy rreziqeve që ato i kanë 
evidentuar si rreziqe me natyrë sistemike.

Gra�k 4. Vlerësimi i bankave mbi rreziqet kryesore sistemike

Burimi: Banka e Shqipërisë.

HAPËSIrË INFOrMUeSe 1.2: POLITIKA MAKrOPrUDeNCIALe

Politika makroprudenciale fokusohet tek parandalimi i rrezikut sistemik dhe 
rritja e rezistencës së sistemit financiar ndaj tij. rreziku sistemik zhvillohet në 
dy dimensione, ciklik dhe strukturor.

Dimensioni ciklik i rrezikut sistemik lidhet me prirjen e institucioneve financiare 
për të rritur oreksin për rrezik në periudha të rritjes ekonomike, dhe për t’u 
shfaqur tepër të tërhequra në periudhat e rënies ekonomike. Asnjë prej këtyre 
sjelljeve nuk është e dëshiruar, ndaj përmes instrumenteve të saj, politika 
makroprudenciale synon ta zbusë këtë sjellje prociklike të sistemit financiar. 
Banka e Shqipërisë ka punuar për të vlerësuar prociklikalitetin e ciklit financiar 
me rritjen ekonomike (ecurinë e PBB-së).

Për këtë qëllim është ndërtuar fillimisht një indeks i ciklit financiar, i cili, 
mbështetur në literaturën përkatëse dhe strukturën e tregut financiar në vend, 
ndërlidh treguesit e kredisë me çmimet e aseteve. Këta të fundit, konsiderohen 
si variabla po aq të rëndësishëm të ciklit financiar, ndonëse literatura i shqyrton 
gjithmonë të ndërthurur me variablat e kredisë. Më konkretisht, indeksi i ciklit 
financiar për Shqipërinë përfshin: 

-  raportin e kredisë12 ndaj PBB-së, si një variabël i rëndësishëm i analizave 
makroprudenciale;

-  rritjen vjetore të kredisë, si një variabël që vlerëson shkallën e përshpejtimit 
të zgjerimit të kredisë, e përshtatur për inflacionin; 

-  indeksin e çmimeve të banesave, si një variabël që kap zhvillimet e 
çmimeve të aktiveve jofinanciare, të përshtatura për inflacionin. 

Një cikël financiar që zhvillohet shpejt, tenton të përmirësojë treguesit financiarë 
të institucioneve financiare, shoqërohet me rritjen e rrezikut dhe më tej me 
materializimin e tij. Për të vlerësuar këtë lidhje për Shqipërinë, si tregues i 
materializimit të rrezikut është konsideruar raporti i kredive me probleme. Nga 
grafiku mund të kuptohet qartësisht që rritja e ciklit financiar (rritja e indeksit) 

në periudhën 2000-2007 është shoqëruar me ulje të 
raportit të kredive me probleme, ndërsa rënia e tij, 
ndikuar në këtë rast nga shpërthimi i krizës financiare 
globale në 2008, është shoqëruar me rritjen e kredive 
me probleme në periudhën 2008-2013.

Për të kapur më mirë ciklin financiar në funksion të 
stadit të zhvillimit ekonomik të vendit, sugjerohet 
përdorimi i një treguesi tjetër, atij të hendekut të 
raportit “kredi ndaj PBB-së” (HND-K/PBB). Ky tregues 
evidenton diferencën midis vlerës aktuale të “kredi/
PBB” me prirjen e tij afatgjatë. Kur kjo diferencë 
është e konsiderueshme, gjykohet nëse rritja/tkurrja 
e kredisë është ose jo e tepërt. Për vendin tonë, si 
tregues i kredisë për këtë rast është marrë “kredia 
për ekonominë”, e cila përfshin kredinë e dhënë për 
subjektet rezidente jofinanciare private nga bankat 
dhe institucionet financiare jobanka. 

Hendeku i raportit “kredi/PBB” është një tregues 
i rëndësishëm për politikën makroprudenciale. Ai 
shërben si tregues parësor për zbatimin e shtesës 
kundërciklike të kapitalit. Kjo e fundit, duke u rritur 
për bankat gjatë fazës rritëse të ciklit dhe duke 
u lejuar të pakësohet gjatë fazës rënëse të tij, 
vepron si një mekanizëm që ul prociklikalitetin në 
veprimtarinë bankare, dhe zbut luhatjet e mëdha 
në ndërmjetësimin financiar. Standardet e Bordit 
evropian të rrezikut Sistemik sugjerojnë që treguesi i 
mësipërm të plotësohet/mbështetet edhe me tregues 
të tjerë, që mund të sinjalizojnë më shpejt zhvillimet 
e padëshiruara. Banka e Shqipërisë i ka përcaktuar 
dhe llogaritur këta tregues për vendin tonë. Në 
plotësim të treguesit të “hendekut të raportit kredi/
PBB” është përdorur “Treguesi i Paralajmërimit të 
Hershëm Plotësues”, i cili përfshin edhe disa nëntregues 
të intensitetit të kredisë dhe të çmimeve të aseteve 
jofinanciare. 

12 Për kredinë, të dhënat mbështeten në kredinë bankare ndaj sektorit privat jofinanciar.

Gra�k 5. Ecuria e treguesit të ciklit �nanciar 
(djathtas) dhe RKP-së (majtas)

Burimi: Banka e Shqipërisë.

Gra�k 6. Ecuria e treguesve kryesorë 
�nanciarë

Burimi: Banka e Shqipërisë.

0.27

-
0.22

-

0.12

-0.14

-0.12

-0.10

-0.08

-0.06

-0.04

-0.02

0.00

0.02

0.04

0.06

-1
-0.9
-0.8
-0.7
-0.6
-0.5
-0.4
-0.3
-0.2
-0.1

0
0.1
0.2
0.3
0.4
0.5
0.6
0.7
0.8
0.9
1

19
93

T4
19

94
T4

19
95

T4
19

96
T4

19
97

T4
19

98
T4

19
99

T4
20

00
T4

20
01

T4
20

02
T4

20
03

T4
20

04
T4

20
05

T4
20

06
T4

20
07

T4
20

08
T4

20
09

T4
20

10
T4

20
11

T4
20

12
T4

20
13

T4
20

14
T4

20
15

T4
20

16
T4

20
17

T4
20

18
T4

Periudhë krize
TPHP (majtas)

Cikli Financiar (majtas)
Hendeku Kredi/PBB (djathtas)



Raporti i Stabilitetit Financiar, 6M2-2018

23 Banka e Shqipërisë

Prej ecurisë së këtyre treguesve, mund të konstatohet që: 

- ata kapin në mënyrë të përshtatshme fazën aktuale të ciklit financiar, e cila 
është rënëse. Megjithatë, treguesit “HND - K/PBB” dhe të “TPHP” duket sikur 
sugjerojnë një ndalim të rënies; 
- në kuadër të zbatimit të mundshëm të shtesës kundërciklike të kapitalit, ecuria 
e treguesit “HND-K/PBB” (thellësisht në territor negativ), nuk sugjeron nevojën 
e zbatimit të këtij instrumenti në të ardhmen e parashikueshme.

Krahas dimensionit ciklik, Banka e Shqipërisë ka punuar edhe në drejtim të 
vlerësimit të dimensionit strukturor të rrezikut sistemik. Ky dimension buron nga 
shtrirja e rrezikut sistemik në pjesët e sistemit financiar. Ai shfaqet në rastet 
kur institucionet financiare janë aq të mëdha ose aq të ndërlidhura saqë, 
nëse preken nga një zhvillim i pafavorshëm ekonomik ose financiar, lokal ose 
ndërkufitar, pasojat mund të kërcënojnë qëndrueshmërinë e të gjithë sistemit 
financiar. Në këtë drejtim, në qendër të përpjekjeve të Bankës së Shqipërisë ka 
qenë rishikimi i metodologjisë për përcaktimin e bankave me rëndësi sistemike, 
si dhe përcaktimi i mënyrës se si mund të zbatohej shtesa përkatëse e kapitalit 
për rëndësinë sistemike, si një instrument i politikës makroprudenciale.

Kështu, gjatë vitit 2018, është rishikuar mënyra e llogaritjes së notës së rëndësisë 
sistemike, e cila mbështetet në kuadrin metodologjik të Autoritetit Bankar 
evropian dhe të Komitetit të Bazelit për Mbikëqyrjen Bankare; është rishikuar 
kufiri minimal për përcaktimin e bankave me rëndësi sistemike për të reflektuar 
ndryshimet strukturore në sektorin bankar vendas; si edhe është përmirësuar 
teknika e llogaritjes së kërkesës për shtesë kapitali për secilën shportë/interval 
të notës së rëndësisë sistemike. 

Në mënyrë që metodologjia të reflektojë sa më mirë veçoritë e sektorit bankar 
vendas dhe marrëdhëniet e këtij sektori me pjesët e tjera të sistemit financiar, disa 
nga kategoritë e notës së rëndësisë sistemike si ”madhësia”, “zëvendësueshmëria” 
dhe “kompleksiteti”, kanë pësuar ndryshime të nëntreguesve përbërës dhe 
peshave përkatëse. Kështu, në kategorinë “zëvendësueshmëria” janë përfshirë 
tregues të lidhur me investimet e bankave në bursë, aktivet nën kujdestari dhe 
aktivet e fondeve të investimit dhe të pensioneve në të cilat bankat mund të 
jenë pjesëmarrëse. Në kategorinë “kompleksiteti” janë përfshirë treguesit e 
derivativave mbi banak (OTC) dhe të investimeve jolikuide. Pavarësisht se 
aplikimi i metodologjisë së rishikuar nuk ka sjellë ndryshime rrënjësore në notat 
përkatëse dhe në renditjen e bankave sipas rëndësisë, Banka e Shqipërisë 
vlerëson se kjo metodologji që ndërthur praktikat më të mira ndërkombëtare 
me përvojën dhe rezultatet empirike të analizave të Bankës së Shqipërisë, 
përfaqëson një instrument të rëndësishëm për vlerësimin, monitorimin dhe 
parandalimin e rritjes së rrezikut strukturor në të gjitha dimensionet kritike të tij. 

Si pjesë e procesit për ndërtimin e kuadrit të shtesave makroprudenciale të 
kapitalit, metodologjitë e mësipërme janë publikuar prej disa muajsh në faqen 
e internetit të Bankës së Shqipërisë, për konsultim nga industria bankare dhe 
publiku i interesuar.

Në kuadër të zbatimit të politikës makroprudenciale, me qëllim zbutjen e 
rrezikut sistemik në dimensionin e tij strukturor, Banka e Shqipërisë ka ndërmarrë 
disa masa për fuqizimin e përdorimit të lekut në veprimtarinë bankare. Këto 
masa, hynë në fuqi të plotë gjatë periudhës (korrik 2018). Në përputhje me 
angazhimet e marra në memorandumin përkatës ndërinstitucional, Banka e 
Shqipërisë ka identifikuar disa tregues për të vlerësuar efektin e masave dhe 

nevojën për rishikimin/pasurimin e tyre. Bazuar në ecurinë e këtyre treguesve, 
gjatë gjashtëmujorit të dytë 2018, vërehet se lëvizjet në shumicën e tyre janë 
të vogla dhe, në tërësi, vlerat e treguesve mbeten të shmangura ndjeshëm nga 
vlerat mesatare të treguesve për vende me ekonomi të ngjashme si Shqipëria. 
Në këto kushte, është e parakohshme dhënia e një vlerësimi për ndikimin e 
këtyre masave dhe nevojitet rishikimi i rregullt i tyre.

2. ZHVILLImet eKONOmIKe DHe FINaNCIare 
NDërKOmbëtare

(6) Gjatë periudhës, zgjerimi i aktivitetit ekonomik botëror është moderuar. 
Maturimi i ciklit të ekonomisë globale, zbehja e efekteve të politikave ekonomike 
mbështetëse në vendet e zhvilluara dhe përdorimi i tarifave si instrument në 
trajtimin e mosmarrëveshjeve tregtare mes ekonomive më të mëdha të botës, 
kanë pasur efekt negativ në rritjen e tregtisë dhe të ekonomisë globale. Kushtet 
në tregjet financiare të rajoneve të zhvilluara janë shtrënguar disi gjatë muajve 
të fundit të vitit, duke reflektuar shqetësimet mbi përshkallëzimin e tensioneve 
tregtare dhe pritjet për ngadalësim të rritjes ekonomike. Në tregjet financiare të 
rajoneve në zhvillim, dinamikat e zhvillimeve kanë qenë të ndryshme, ndërkohë 
që vendet me struktura të dobëta makroekonomike dhe klimë politike të pasigurt 
janë karakterizuar nga rritje e presioneve financiare. Presionet inflacioniste 
globale kanë mbetur të ndrydhura, duke reflektuar rënien e çmimeve të naftës, 
por pritet të rriten gradualisht si rezultat i shterimit të kapaciteteve të lira në 
ekonominë globale. Aktiviteti ekonomik botëror pritet të vijojë të dobësohet më 
tej gjatë 2019 dhe të stabilizohet në dy vitet që do të pasojnë.

(7) Shumica e vendeve anëtare të eurozonës kanë regjistruar rritje 
ekonomike vjetore pozitive, por ritmi i rritjes është ngadalësuar gjatë dy 
tremujorëve të fundit të vitit 2018. Aktiviteti ekonomik është mbështetur nga 
forcimi i kërkesës së brendshme, ndërkohë që aktiviteti tregtar ka dhënë kontribut 
negativ. Kushtet në tregun e punës kanë vijuar të përmirësohen në shumicën e 
vendeve të Eurozonës dhe punësimi është rritur përtej nivele të parakrizës. Si 
rezultat, norma e papunësisë së këtij rajoni ra në 7.9% në fund të vitit 2018, 
duke shënuar vlerën më të ulët që nga tetori i vitit 2008. Presionet inflacioniste 
u dobësuan në muajt e fundit të vitit, ndikuar nga rënia e çmimeve të naftës 
dhe produkteve ushqimore. Në këto kushte, Banka Qendrore Evropiane (BQE) 
ka vijuar të ruajë politikën monetare lehtësuese, ndonëse programi i lehtësimit 
sasior përfundoi në dhjetor të vitit 2018. 

(8) Në sektorin bankar evropian, kreditimi ka vijuar të regjistrojë norma 
pozitive dhe të qëndrueshme rritjeje, ndonëse në nivele të moderuara. Kjo 
ecuri është mbështetur nga kushtet ende të favorshme të financimit dhe rritja e 
kërkesës për kredi në të gjitha kategoritë e saj. Rënia e përgjithshme e normave 
të interesit të kredisë për të gjithë segmentet e klientelës dhe në shumicën e 
vendeve të Eurozonës, reflekton një transmetim më uniform të politikës lehtësuese 
monetare të BQE-së gjatë periudhës. 

(9) rreziqet ndaj perspektivës ekonomike të eurozonës konsiderohen 
të moderuara. Ato lidhen kryesisht me pasigurinë nga zhvillime të caktuara 
gjeopolitike, rrezikun e forcimit të barrierave tregtare mes vendeve dhe rritjen e 
luhatshmërisë në tregjet financiare. Nga ana tjetër, kushtet ende të favorshme të 

financimit dhe forcimi i kërkesës së brendshme pritet të mbështesin më tej zgjerimin 
ekonomik të këtij rajoni. BQE-ja ka deklaruar se politikat e saj do të vijojnë të 
mbeten akomoduese dhe në mbështetje të rritjes ekonomike të Eurozonës. 

Tabelë 1. Disa tregues makroekonomikë për SHBA-në dhe Eurozonën
Ndryshimi i PBB-së

(% vjetore)
Inflacioni 
(% vjetore)

Papunësia
(% vjetore)

Borxhi i qeverisë 
(% e PBB-së)

T3’18 T4’18 2018p 2019p Sht’18 Dhj’18 Sht’18 Dhj’18 T2’18 T3’18
SHBA 3.4 2.6 2.9 2.5 2.3 1.9 3.7 3.9 103.9 104.2
Eurozonë 1.6 1.1 1.6 1.7 2.1 1.6 8.0 7.9 86.3 86.1
Gjermani 1.2 0.6 1.3 1.6 2.2 1.7 3.3 3.3 61.5 61.0
Francë 1.3 0.9 1.5 1.6 2.5 1.9 9.1 9.1 99.1 99.5
Itali 0.6 0.0 0.6 0.9 1.5 1.2 10.4 10.3 133.1 133.0
Greqi 2.1 1.6 : : 1.1 0.6 18.6 : 177.4 182.2

Burimi: Banka Qendrore Evropiane, Eurostat, “p”-parashikime (janar, 2019) të Fondit Monetar 
Ndërkombëtar, Zyra e Analizave Ekonomike (BEA –Bureau of Economic Analysis). Zyra Amerikane 
e Statistikave të Punës (U.S. Bureau of Labour Statistics). “:“: mungesë informacioni.

(10) Në rajonin e ballkanit Perëndimor, aktiviteti ekonomik ka vijuar të 
zgjerohet, por dinamikat e rritjes kanë qenë të ndryshme nga njëri vend në 
tjetrin. Në tremujorin e tretë të vitit 2018, ekonomia e rajonit u rrit me 3.7% 
në nivel vjetor, e mbështetur kryesisht nga rritja e investimeve dhe e konsumit 
privat. Ritmi i rritjes është ngadalësuar në krahasim me tremujorin paraardhës 
(rritje prej 4.3%), ndikuar kryesisht nga ulja e normës së rritjes ekonomike në 
Serbi. Zgjerimi ekonomik ka vijuar të stimulojë krijimin e vendeve të reja të 
punës, gjë që ka sjellë rënien e papunësisë në të gjitha vendet e rajonit. 
Pavarësisht ecurisë pozitive, kushtet në tregun e punës vijojnë të mbeten sfiduese 
dhe normat e papunësisë në nivele dyshifrore. Për shkak të bazës së ulët të 
prodhimit dhe konkurrueshmërisë së dobët, nivelet e larta të deficitit tregtar 
mbeten një burim dobësie për të gjitha vendet e rajonit. 

(11) Gjatë periudhës, presionet inflacioniste në vendet e rajonit ishin të 
moderuara dhe bankat qendrore ruajtën një politikë monetare lehtësuese. 
Kredia për ekonominë ka vijuar të rritet pozitivisht dhe të mbështesë rritjen 
ekonomike, ndërkohë që rritja më e shpejtë e kredisë për sektorin e familjeve 
mbetet një karakteristikë e përbashkët e vendeve të rajonit. Niveli i kredive me 
probleme ka vijuar të bjerë në të gjitha vendet, si rezultat i përmirësimit të kuadrit 
të trajtimit të tyre dhe fshirjeve të detyruara. Pakësimi në stokun dhe raportin e 
kredive me probleme ka dhënë efekt pozitiv në kapacitetin kreditues të bankave. 

Tabelë 2. Disa tregues kryesorë makroekonomikë dhe financiarë për vendet e 
Ballkanit Perëndimor

  PBB (reale, % vjetore) Papunësia (në %) Borxhi sovran (% 
e PBB-së)

Rritja e kredisë 
(% vjetore)

Rap. i kredive me 
probleme (në %)

T2’18 T3’18 2018p T2’18 T3’18 T2’18 T3’18 T2’18 T3’18 T2’18 T3’18
B-H 3.6 3.0 : : 35.0* 38.6 37.2 6.8 6.5 9.3 9.4
Maqedoni e Veriut 3.0 3.0 2.1 21.1 20.8 40.3 40.3 6.0 6.8 6.5 6.3
Mal i Zi 2.8 3.1 3.9 14.7 14.4 62.8 61.8 12.8 10.7 7.0 6.7
Kosovë 4.2 4.5 4.1 29.4 30.7 16.9 : 10.8 11.6 2.7 :
Serbi 4.9 3.8 4.4 11.9 11.3 59.7 : 0.3 6.0 7.8 6.4
Shqipëri 4.2 4.7 4.1 12.4 12.2 72.5 72.6 -1.8 -1.6 13.3 12.9

Burimi: Komisioni Evropian, “p”- parashikimi i muajit janar, 2019; “:” mungesë informacioni.

(12) Në tregjet financiare botërore, kushtet e financimit janë shtrënguar 
disi dhe kanë shfaqur një luhatshmëri më të lartë. Kjo ecuri ka reflektuar 
paqartësinë mbi zhvillimin e ekonomisë botërore dhe mbizotërimin e pritshmërive 
për shtrëngimin e politikës monetare të Rezervës Federale. Si rezultat, indekset 
kryesore të tregjeve të kapitalit kanë shfaqur paqëndrueshmëri dhe spread-et 
e tyre janë zgjeruar. Në tregjet e vendeve në zhvillim, dinamikat kanë qenë 
më të larmishme dhe të lidhura shpesh me faktorë specifikë. Flukset hyrëse të 
kapitalit në këto vende janë moderuar ose janë kthyer në negative, për shkak 
të kushteve më të shtrënguara të likuiditetit në vendet e zhvilluara dhe rritjes së 
tensioneve tregtare. 

(13) Pritjet më pak optimiste për ecurinë e ekonomisë botërore, apo 
ekonomisë së rajoneve të mëdha, janë reflektuar edhe në ecurinë e tregjeve 
të tjera. Kështu, në tregjet e këmbimit të monedhave euro ka shfaqur një prirje 
nënçmuese. Në tregjet e lëndëve të para, çmimet e metaleve dhe të produkteve 
bujqësore, gjithashtu kanë qenë në rënie gjatë periudhës. Çmimi i naftës është 
luhatur gjatë gjysmës së dytë të vitit 2018, por prirja rënëse është forcuar në 
tremujorin e fundit të vitit, duke shënuar nivelin 55-60 dollarë amerikanë për 
fuçi. 

Gra�k 7. Ecuria e indekseve kryesore në 
tregjet e aksioneve

  Burimi: Banka Qendrore Evropiane.

Gra�k 8. Ecuria e kursit të këmbimit të euros 
ndaj monedhave të tjera

  Burimi: Banka Qendrore Evropiane.

3. ZHVILLImet maKrOeKONOmIKe Në VeND

(14) Në fund të tremujorit të tretë të vitit 2018, ekonomia u rrit me 4.5%13 
në terma vjetorë. Kontributi kryesor erdhi nga sektorët e prodhimit dhe të 
shërbimeve, ku dallojnë degët: “industri, energji dhe ujë”, “tregti, transport, 
akomodim dhe shërbim ushqimor”, dhe “ndërtim”. Rritja e kërkesës agregate u 
mbështet nga zgjerimi i konsumit final të popullatës dhe formimi i kapitalit fiks, 
në kushtet kur konsumi final i qeverisë ka ardhur në rënie përgjatë periudhës. 
Në kahun frenues ka ndikuar edhe zgjerimi i deficitit të llogarisë korrente, 
kryesisht rrjedhojë e zgjerimit të tepricës negative në llogarinë e të ardhurave 
parësore. Në tregun e punës, norma e papunësisë vijoi prirjen rënëse që 
prej dhjetorit 2015, duke shënuar në fund të vitit nivelin prej 12.3%14. Për 
periudhën afatshkurtër, pritshmëritë mbi nivelet e punësimit mbeten kryesisht 
pozitive. 

(15) Politika monetare ruajti qëndrimin lehtësues gjatë periudhës. Ndonëse 
rezultatet e analizave ekonomike dëshmojnë për zhvillime pozitive në aktivitetin 
ekonomik, në punësim dhe në besimin e agjentëve të ekonomisë, ende nuk 
ka një reflektim të tyre në vlerat e inflacionit. Kështu, në dhjetor të vitit 2018, 
inflacioni vjetor shënoi nivelin 1.8%, pa ndryshim kundrejt një viti më parë15. 
Ecuria e inflacionit ka reflektuar goditjet e përkohshme nga kahu i ofertës dhe 
efektin frenues të mbiçmimit të kursit të këmbimit të lekut. Sidoqoftë, Banka 
e Shqipërisë pret që efekti i zhvillimeve pozitive ekonomike të shtrihet edhe 
në periudhat në vijim, duke bërë që vlerat e inflacionit të lëvizin drejt nivelit 
objektiv prej 3% në afatin e mesëm. 

(16) Politika fiskale ka ruajtur qëndrimin e saj konsolidues. Deficiti buxhetor 
i vitit 2018 shënoi vlerën 27 miliardë lekë, duke qenë rreth 4 miliardë lekë 
më i ulët se një vit më parë. Në ngushtimin vjetor të vlerës së deficitit buxhetor, 
ndikoi rritja e të ardhurave buxhetore me 4.4% kundrejt rritjes prej 3.1% të 
shpenzimeve buxhetore. Shpejtësia e krijimit të deficitit buxhetor ishte më e lartë 
në tremujorin e fundit të vitit, duke evidentuar sërish nevojën për shpërndarjen e 
shpenzimeve, veçanërisht të atyre kapitale, në përputhje me objektivat dhe në 
mënyrë konsistente përgjatë vitit financiar. 

(17) Në fund të tremujorit të katërt të vitit 2018, bilanci i përgjithshëm i 
pagesave rezultoi me zgjerim të mjeteve valutore për rreth 274 milionë euro. 
13 Kjo është vlera e publikuar nga Instituti i Statistikave (INSTAT) në datën e dërgimit të këtij raporti 

për shqyrtim nga Këshilli Mbikëqyrës i Bankës së Shqipërisë. Prej asaj date, INSTAT-i ka 
rishikuar vlerën e rritjes ekonomike të tremujorit të tretë të 2018, në 4.66%, dhe ka publikuar 
edhe normën e rritjes ekonomike të tremujorit të katërt të vitit 2018, prej 3.1%. Vlerësohet se 
këto vlera nuk sjellin ndryshime të rëndësishme në analizën e raportit.

14 Norma e papunësisë shënonte nivelin prej 12.4% në T2-2018, dhe 12.2% në T3-2018.
15 Në T3-2018 dhe T4-2017, vlerat e inflacionit ishin përkatësisht 2.2% dhe 1.8%. 



Raporti i Stabilitetit Financiar, 6M2-2018

29 Banka e Shqipërisë

Deficiti i llogarisë korrente u zgjerua me 17% në terma vjetorë, në nivelin 364 
milionë euro, në sajë të thellimit të deficitit të mallrave me 8% dhe ngushtimit 
të tepricës pozitive në llogarinë e të ardhurave dytësore me rreth 6%. Tek kjo 
e fundit, të ardhurat nga emigrantët u vlerësuan në 170 milionë euro, me një 
rënie prej 2%. Teprica pozitive e llogarisë së shërbimeve u tkurr lehtë, me 1.3%, 
ndërsa teprica pozitive e të ardhurave parësore pothuaj u dyfishua. Teprica 
e llogarisë kapitale dhe ajo e llogarisë financiare, mbuluan plotësisht deficitin 
e llogarisë korrente. Në llogarinë financiare, flukset hyrëse (rritje e detyrimeve 
financiare me botën) u rritën me 29% dhe shënuan 541 milionë euro, të ndara 
pothuaj në mënyrë të barabartë mes flukseve në formën e investimeve të huaja 
direkte dhe atyre në formën e detyrimeve financiare. Përgjatë vitit 2018, 
vlerësohet që deficiti i llogarisë korrente u ngushtua me 0.7%, në nivelin 860 
milionë euro, ndërsa investimet e huaja direkte u rritën me rreth 14%, ose me 
1,022 milionë euro. 

4. treGjet DHe SIStemet e PaGeSaVe

4.1. treGjet 

TreGU I LeTrAVe Me VLerË

(18) Gjatë periudhës, norma mesatare e interesit të borxhit të qeverisë ka 
rënë. Në fund të vitit, kjo normë ishte rreth 2.4%, duke qenë më e ulët me gati 1 
pikë përqindje në krahasim me nivelin e fundit të gjashtëmujorit të parë të 2018 
dhe me rreth 0.6 pikë përqindje kundrejt nivelit të fundit të vitit 2017. Struktura 
e borxhit të brendshëm në lek vijon të dominohet nga ai afatshkurtër (66%), 
ndonëse kjo peshë ka ardhur në rënie. Borxhi i brendshëm në lek, i emetuar 
gjatë gjashtëmujorit të dytë të këtij viti, ishte rreth 124 miliardë lekë, ose 32% më 
i ulët në krahasim me borxhin e emetuar gjatë gjashtëmujorit të mëparshëm dhe 
pothuajse i njëjtë me borxhin e emetuar gjatë gjashtëmujorit të dytë të vitit 2017.

(19) Për titujt afatshkurtër të borxhit, norma mesatare e interesit shënoi 
rënie në kushtet e rënies së vëllimeve të emetimit. Gjatë periudhës, emetimet e 
titujve të borxhit të qeverisë në formën e bonove të thesarit ishin rreth 82 miliardë 
lekë, duke qenë 36% dhe 10% më pak se përkatësisht fundi i gjashtëmujorit të 
parë të 2018 dhe fundi i vitit të kaluar. Oferta për investim në bono thesari, 
pothuaj ka mbuluar gjithmonë kërkesën për huamarrje të shpallur nga qeveria 
në këta tituj. Si rezultat, norma mesatare e interesit të bonove të thesarit shënoi 
rënie nga gjashtëmujori i kaluar (me 0.7 pikë përqindje) dhe ndaj fundit të 
vitit 2017 (me 0.6 pikë përqindje), duke shënuar 1.7%. Për bonot me afat 
maturimi 12-mujor, për të cilat preferenca e investitorëve mbetet e lartë, ulja e 

Gra�k 9. Ecuria e normës mesatare të interesit 
të letrave me vlerë të borxhit, në %

Burimi: Banka e Shqipërisë.

Gra�k 10. Përbërja e borxhit të emetuar gjatë 
periudhës 6MI 2015 - 6MII 2018

Burimi: Banka e Shqipërisë.

normës së kthimit gjatë periudhës ishte rreth 0.4 pikë përqindjeje, duke shënuar 
1.5% në emetimin e fundit të vitit 2018.

(20) Norma mesatare interesit për titujt afatgjatë të borxhit shënoi 
gjithashtu rënie, ndonëse vëllimi i emetimit të tyre në terma vjetorë ishte më i 
lartë. Emetimet e titujve të borxhit në formën e obligacioneve ishin rreth 43 miliardë 
lekë, ose 24% më pak se në gjashtëmujorin e kaluar, por krahasuar me të njëjtën 
periudhë një vit më parë, volumi i emetimeve ishte rreth 16% më i lartë. Rreth 80% e 
vëllimit të obligacioneve të emetuara përbëhet nga obligacionet me afat maturimi 2 
dhe 5-vjeçar, me normë interesi të fiksuar. Në çdo rast, shuma e ofruar për investim 
ka qenë më e lartë sesa kërkesa për huamarrje nga qeveria. Si rezultat, norma 
mesatare e ponderuar e interesit të obligacioneve në lekë për gjashtëmujorin e dytë 
rezultoi 3.7%, gati 0.7 pikë përqindjeje më e ulët në krahasim me një vit më parë. 

Gra�k 11. Teprica mbi shumën e ofruar për 
investim dhe normat e interesit të bonove të 

thesarit, për 6M II - 2018

Burimi: Banka e Shqipërisë.

0.0
0.2
0.4
0.6
0.8
1.0
1.2
1.4
1.6
1.8
2.0

-1.0

0.0

1.0

2.0

3.0

4.0

5.0

09/
08/

2018

04/
10/

2018

05/
07/

2018

26/
07/

2018

09/
08/

2018

23/
08/

2018

06/
09/

2018

04/
10/

2018

25/
10/

2018

08/
11/

2018

06/
12/

2018

6M 12M

%
mld lekë

Diferenca e shumës së kërkuar me shumën e shpallur
Norma e pranuar (djathtas)

Gra�k 12. Teprica mbi shumën e ofruar për 
investim dhe normat e interesit të 
obligacioneve, për 6M II - 2018

Burimi: Banka e Shqipërisë.

Gra�k 13. Vëllimi dhe norma mesatare e 
ponderuar e bonove të thesarit në tregun primar

Burimi: Banka e Shqipërisë.

Gra�k 14. Vëllimi dhe norma mesatare e 
ponderuar e obligacioneve në tregun primar

Burimi: Banka e Shqipërisë.

TreGU NDËrBANKAr

(21) Gjatë periudhës, vëllimi mesatar i transaksioneve në tregun ndërbankar 
shënoi rritje, ndërsa normat mesatare të interesit qëndruan pranë nivelit të 
normës bazë të interesit të vendosur nga banka e Shqipërisë. Kështu, vëllimi 
i huamarrjes 1-ditore shënoi një rritje prej 13% ndaj gjashtëmujorit të kaluar, 

ndërsa vëllimi i transaksioneve 7-ditore u rrit me 
62%. Normat mesatare të interesit për transaksionet 
ndërbankare me afat 1-ditor dhe 7-ditor ranë 
përkatësisht në nivelin 1.04% dhe 1.05%. Huamarrja 
me afat maturimi 1-mujor ka rënë ndjeshëm (me 86%), 
por ky instrument përdoret rrallë dhe në vëllime më të 
vogla në krahasim me instrumentet e huamarrjes me 
afat më të shkurtër.

TreGU I KËMBIMeVe VALUTOre

(22) Gjatë periudhës, mbiçmimi i lekut ndaj euros 
vijoi me ritme më të ngadalta. Kjo ecuri reflektoi edhe 
ndërhyrjet e përkohshme të Bankës së Shqipërisë në 
tregun valutor16. Në fund të vitit, euro tregtohej me 
rreth 123.4 lekë, nga rreth 125.9 lekë dhe 133 
lekë përkatësisht në fund të qershorit 2018 dhe në 
fund të vitit 2017. Kundrejt dollarit amerikan, leku 
u nënçmua, duke reflektuar zhvillimet në tregjet 
ndërkombëtare të kursit të këmbimit euro/dollar. 
Gjatë periudhës, në terma mesatarë, leku është 
mbiçmuar me 3.3% ndaj euros dhe është nënçmuar 
me 1.4% ndaj dollarit amerikan. Në krahasim me një 
vit më parë, leku është mbiçmuar me 6% ndaj euros 
dhe me 4% ndaj dollarit amerikan.

4.3. treGU I PaSUrIVe të 
PaLUajtSHme

(23) Në tregun e pasurive të paluajtshme, treguesit 
kryesorë sugjerojnë që situata ka qenë përgjithësisht 
pozitive. Në krahasim me periudhën e mëparshme 
dhe prirjen afatgjatë të këtij tregu, vëllimi i shitjeve 

dhe çmimet kanë shënuar rritje. Pritjet e agjentëve për të ardhmen afatshkurtër 
dhe afatgjatë vijojnë të jenë optimiste, ndonëse në nivele më të ulëta në 
krahasim me dy gjashtëmujorët e kaluar. Edhe ecuria e lejeve të ndërtimit, e 
cila mund të konsiderohet si një tregues paraprirës i zhvillimeve në tregun e 

16 Këshilli Mbikëqyrës i Bankës së Shqipërisë, në mbledhjen e datës 6 qershor 2018, miratoi 
përdorimin e ndërhyrjeve në tregun e brendshëm valutor, si instrument i politikës monetare. 

Gra�k 15. Normat e interesit në tregun 
ndërbankar

Burimi: Banka e Shqipërisë.

Gra�k 16. Ecuria e kursit të këmbimit në tregun 
e brendshëm valutor

Burimi: Banka e Shqipërisë.

0.0

0.1

0.2

0.3

0.4

0.5

0.6

0.7

0.8

0.9

1.0

70

80

90

100

110

120

130

140

150

06/
07

12/
07

06/
08

12/
08

06/
09

12/
09

06/
10

12/
10

06/
11

12/
11

06/
12

12/
12

06/
13

12/
13

06/
14

12/
14

06/
15

12/
15

06/
16

12/
16

06/
17

12/
17

06/
18

12/
18

Lek/EUR
Lek/USD
EUR/USD (djathtas)



Raporti i Stabilitetit Financiar, 6M2-2018

33 Banka e Shqipërisë

pasurive të paluajtshme, ka qenë pozitive, duke qenë se numri i lejeve gjatë 
gjashtëmujorit të dytë të vitit ka shënuar rritje të ndjeshme në krahasim me 
periudhat paraardhëse.

(24) Çmimet e banesave të llogaritura sipas Indeksit Fischer, për shitjet 
e kryera gjatë periudhës, janë rritur me 5% në krahasim me gjashtëmujorin 
e parë dhe me 15.2% në krahasim me periudhën bazë (viti 2013). Indeksi 
ndërtohet mbi bazën e informacionit të raportuar nga shoqëritë e ndërtimit dhe 
agjentët që operojnë në tregun e pasurive të paluajtshme. Indeksi Fischer për 
shitjet e realizuara në zonën e Tiranës - përfshin qendrën, periferinë dhe zonat 
jashtë qytetit - regjistroi një rritje prej 3.8% ndaj periudhës paraardhëse dhe 
14.2% ndaj periudhës bazë. 

(25) Vlerësimi i agjentëve për situatën e përgjithshme në tregun e pasurive 
të paluajtshme ishte përgjithësisht neutral17, por balanca e përgjigjeve, duke 
filluar që nga gjysma e dytë e vitit 2017, është përmirësuar dukshëm në 
krahasim me mesataren afatgjatë të këtij treguesi. Edhe balanca neto mbi 
ecurinë e pritur të çmimeve regjistroi vlerë pozitive, por disi më të ulët në 
krahasim me dy periudhat paraardhëse. 

(26) treguesit e drejtpërdrejtë dhe të tërthortë të aktivitetit në tregun e 
pasurive të paluajtshme sugjerojnë që oferta dhe kërkesa kanë treguar 
përgjithësisht rritje gjatë periudhës. Në tregun e pasurive të paluajtshme, 
kërkesa përgjithësisht reflekton zhvillimet demografike, ecurinë e të ardhurave 
dhe kushtet e financimit për blerje apo zhvillim të pasurive të paluajtshme, 
ndërsa oferta është e lidhur me numrin e lejeve të ndërtimit dhe me numrin e 

17 Kjo do të thotë që numri i atyre që janë përgjigjur “situata është përkeqësuar në krahasim me 
periudhën e kaluar” është pothuajse i njëjtë me numrin e atyre që janë përgjigjur që situata 
ka qenë më e mirë. 

Gra�k 17. Ecuria e Indeksit Fischer në rang 
vendi dhe për Tiranën

Burimi: Banka e Shqipërisë.

0.70

0.80

0.90

1.00

1.10

1.20

1.30

2013

T1-14

T2-14

T3-14

6m
1 2015

6m
2 2015

6m
1 2016

6m
2 2016

6m
1 2017

6m
2 2017

6m
1 2018

6m
2 2018

Total Tirana

Gra�k 18. Cilësia e kredisë për blerje 
pasurish të paluajtshme

Burimi: Banka e Shqipërisë.

pronave (të reja dhe ekzistuese) që ofrohen për shitje në çdo periudhë. Në 
interpretimin e ecurisë së indeksit, duhet të konsiderohen faktorët e mëposhtëm 
dhe mundësia që efekti i tyre të shtrihet përtej periudhës së analizuar. Më 
konkretisht, nga dy këndvështrime.

a) Nga këndvështrimi i kërkesës:

i. të dhënat e sektorit bankar për periudhën tregojnë një rënie të lehtë të 
tepricës së kredisë për blerje pasurish të paluajtshme gjatë gjashtëmujorit, 
por nivel më të lartë në krahasim me një vit më parë;

ii. normat e interesit të kredisë për pasuri të paluajtshme kanë shënuar rritje 
të lehtë gjatë gjysmës së dytë të vitit; 

iii. të intervistuarit raportojnë që rreth 54% e pronave për banim dhe e atyre 
për përdorim tregtar të shitura prej tyre janë blerë me hua bankare;

iv. nga vrojtimi i aktivitetit kreditues të Bankës së Shqipërisë, gjatë T4 2018, 
rezultoi se kërkesa e individëve për kredi për pasuri të paluajtshme ka 
ardhur në rritje, ndërkohë që kushtet e miratimit për këtë lloj kredie dhe 
për këtë kategori huamarrësish kanë vijuar të lehtësohen;

v. të intervistuarit janë shprehur që koha mesatare e shitjes së pronave në 
rang vendi, gjatë gjashtëmujorit të dytë të vitit, ishte mesatarisht 10.9 muaj 
ose rreth 1 muaj më e gjatë se në gjashtëmujorin e kaluar. Për Tiranën 
dhe Zonat e Tjera, koha e shitjes është rritur me rreth 1-2 muaj, ndërsa për 
zonën e Bregdetit koha e shitjes është shkurtuar me rreth 2.5 muaj. 

b) Nga këndvështrimi i ofertës:

i. ashtu si edhe në gjashtëmujorin e parë të vitit 2018, të dhënat e 
INSTAT-it tregojnë një rritje të qenësishme të sipërfaqes dhe numrit të 
lejeve të ndërtimit për objekte banimi, gjatë periudhës; 

ii. rezultatet e vrojtimit tregojnë që vëllimet e shitjeve janë rritur vetëm për 
qendrën dhe periferinë e Tiranës, dhe kanë shënuar rënie në Bregdet 
dhe në Zonat e Tjera të vendit;

iii. teprica e kredisë për ndërtim është rritur me 8.7% në krahasim me 
fundin e gjashtëmujorit të parë, dhe me 3.1% në krahasim me fundin 
e vitit të kaluar. Kredia për ndërtim zë 15% të tepricës së kredisë për 
bizneset dhe kjo peshë ka ardhur në rritje, por mbetet nën nivelin prej 
rreth 20% të regjistruar gjatë harkut kohor 2007–2011;

iv. cilësia e kredisë për pasuri të paluajtshme është përmirësuar dhe raporti 
i kredive me probleme ka rënë në 5.7%, nga 6.8% në qershor 2018 
dhe 7% një vit më parë.

4.3. SIStemet e PaGeSaVe

(27) Gjatë periudhës, infrastruktura bazë për klerimin dhe shlyerjen e 
pagesave në monedhën vendase ka funksionuar me siguri dhe efikasitet, duke 

mbështetur qëndrueshmërinë financiare dhe zbatimin e politikës monetare. Në 
terma të aktivitetit të procesimit, në sistemin AIPS u shlyen/procesuan 63,569 
pagesa gjatë periudhës, me një vlerë prej 5,408 miliardë lekësh. Numri dhe 
vlera e transaksioneve janë rritur përkatësisht me 1.8% dhe 45%, krahasuar me 
gjashtëmujorin e parë të vitit. Në sistemin e pagesave me vlerë të vogël AECH, 
gjatë periudhës, janë kleruar 340,849 pagesa, me një vlerë mesatare për 
transaksion prej rreth 172,000 lekësh. Krahasuar me gjashtëmujorin e parë 
të vitit, aktiviteti i sistemit AECH ka regjistruar rritje, si në numër, ashtu edhe në 
vlerë (me rreth 17%). 

(28) Në tërësinë e pagesave, ato në formë 
elektronike vijojnë rritjen. Transfertat e kreditit 
vijojnë të mbizotërojnë në instrumentet e pagesave, 
por pesha e këtij instrumenti ka rënë, duke reflektuar 
rënien në numrin e instrumenteve në formën letër. 
Nga ana tjetër, është vënë re një rritje e numrit 
të transfertave të kreditit në formën joletër (internet 
banking, mobile banking), si dhe një rritje e numrit 
dhe vlerës së transaksioneve të kryera me karta. 

 Gra�k 19. Ecuria e aktivitetit në AIPS (majtas) dhe AECH (djathtas)

Burimi: Banka e Shqipërisë.

Gra�k 20. Ecuria e instrumenteve të pagesave 
në numër dhe në vlerë 

Burimi: Banka e Shqipërisë.

5. POZICIONI FINaNCIar I INDIVIDëVe DHe 
bIZNeSeVe

(29) Gjatë periudhës, pozicioni kreditor i individëve është zgjeruar, ndërsa 
pozicioni debitor i bizneseve18 është ngushtuar. Për sektorin e individëve, rritja 
e depozitave me 3% ka qenë më e shpejtë se rritja e kredisë me 1.8%, dhe 
kontributin kryesor në rritjen e depozitave e ka dhënë monedha e huaj19. Si 
rezultat i kësaj ecurie, pozicioni kreditor i sektorit është zgjeruar me 3.2%. Për 
sektorin e biznesit, depozitat u rritën me 4.7%, ndërsa kredia u tkurr me 0.8%20. 
Edhe në këtë rast, kontributi i monedhës së huaj ka qenë i rëndësishëm. Si 
rezultat, pozicioni debitor i bizneseve u ngushtua me 7.1%. 

(30) Sipas të dhënave të fundit të vitit 2018, 
kursimet e individëve rezidentë u rritën me 1.2% ose 
me 13 miliardë lekë gjatë periudhës, por mbeten 
16 miliardë lekë më të ulëta në krahasim me fundin 
e vitit 2017. Depozitat në lekë dhe në valutë vijojnë 
të zënë mbi 80% të kursimeve të përgjithshme të 
individëve, ndërkohë që investimet në obligacione, 
bono thesari dhe në fondet e investimeve zënë 
përkatësisht 6.9%, 5.3% dhe 5.1% të totalit të 
mjeteve financiare të individëve. Gjatë periudhës, 
individët kanë rritur investimet e tyre në formën e 
depozitave (kryesisht në formën e depozitave në 
valutë), ndërkohë që investimet në bono thesari dhe 
në fonde investimi kanë rënë lehtë në terma nominalë 
(përkatësisht me 8% dhe 10%) dhe në peshë, ndaj 
strukturës së investimeve. 

Tabelë 3. Aktivet e individëve rezidentë në sistemin financiar
  2016, dhjetor 2017, qershor  2017, dhjetor  2018, qershor  2018, dhjetor 
  mld lek Pesha % mld lek Pesha %  mld lek Pesha %  mld lek Pesha %  mld lek Pesha % 
Depozita në lekë 454.3  40.3 465.1 42.1 467.2 41 456.7 41.1 462.8 41.2
Depozita në valutë 476.4  42.3 432.8 39.2 469.5 41.2 447.1 40.3 464.6 41.4
Bono thesari 65.2  5.8 67.3 6.1 63.6 5.6 65.1 5.9 59.4 5.3
Obligacione 64.5  5.7 67.9 6.1 72.1 6.3 77.4 7 77.1 6.9
Fondet e investimeve 65.4  5.8 70.8 6.4 65.1 5.7 62.5 5.6 57.3 5.1
Fondet e pensioneve 
private vullnetare 1.2  0.1 1.3 0.1 1.6 0.1 1.8 0.2 2.1 0.2

Portofoli i individëve 1,127.00  100 1,105.20 100 1,139.10 100 1,110.60 100 1,123.30 100
Burimi: Banka e Shqipërisë, Autoriteti i Mbikëqyrjes Financiare.

18 Kjo analizë mbështetet vetëm mbi të dhënat për depozitat dhe kreditë e bizneseve dhe 
individëve në sektorin bankar. 

19 Edhe zhvillimet vjetore janë në të njëjtin kah, por në këtë rast për shkak të rritjes më të shpejtë 
të kredisë me 3.9%, kundrejt rritjes së depozitave me 1.0%. Në rritjen e kredisë, kontributin 
kryesor e ka dhënë monedha vendase. 

20 Edhe në këtë rast, zhvillimet vjetore mbeten në të njëjtin kah, ku rritja e depozitave me 5.4%, 
u shoqërua me rënien e kredisë me rreth 2.0%. 

Gra�k 21. Pozicioni �nanciar i individëve dhe 
bizneseve (miliardë lekë)

Burimi: Banka e Shqipërisë.

5.1. KreDItImI I INDIVIDëVe21 DHe rreZIKU I KreDISë

(31) Gjatë periudhës, kredia për individë u rrit me 1.8%22. Rritja ka ardhur 
si pasojë e rritjes së kredisë për individët në lekë, gjë që ka sjellë edhe rritje 
të peshës së kredisë në lekë në strukturën e përgjithshme të kredisë23. Brenda 
kredisë në valutë, pesha e kredisë së pambrojtur në valutë ndaj tepricës 
totale të kredisë në valutë dhënë individëve ra në 46.5%, nga rreth 52% një 
gjashtëmujor dhe një vit më parë.

(32) Cilësia e portofolit të kredisë së individëve është përmirësuar gjatë 
gjithë vitit 2018, dhe kontributin kryesor e ka dhënë kredia në lekë. Gjatë 
periudhës, raporti i kredive me probleme ra me 1.2 pikë përqindje në nivelin 
6.4%24. Për portofolin në lekë, raporti i kredive me probleme ra me 1 pikë 
përqindje, në nivelin 5.5%, ndërsa raporti i kredive me probleme në valutë 
shënoi 8.8%, pa ndryshime të rëndësishme gjatë vitit. Tek portofoli në valutë, 
cilësia e portofolit të kredisë së pambrojtur nga rreziku i kursit të këmbimit është 
përmirësuar ndjeshëm25. Rritja e nivelit të arkëtimeve vijon të japë kontributin 
kryesor në rënien e kredisë me probleme për individët. 

21 Analiza mbi strukturën e kredisë sipas afatit dhe monedhës, i referohet vetëm individëve 
rezidentë.

22 Vetëm për individët rezidentë, rritja ishte 1.7%. Në terma vjetorë, rritja e kredisë për individët 
ishte rreth 3.8% dhe për individët rezidentë 3.5%.

23 Pesha e kredisë në lekë arriti në 65.5%, duke qenë përkatësisht 1.2 dhe 6.2 pikë përqindjeje 
më e lartë se në qershor 2018 dhe dhjetor 2017.

24 Përmirësimi në raportin e kredisë me probleme për individët vijon që prej muajit qershor 2015.
25 Raporti i kredisë me probleme për kredinë e pambrojtur në valutë u ul në 8.7%, nga 10.7% 

në qershor 2018 dhe 9.8% në dhjetor 2017. 

Gra�k 22. Struktura e kredisë për individë sipas afatit të maturimit (majtas) 
dhe monedhës (djathtas) 

Burimi: Banka e Shqipërisë.

HAPËSIRË INFORMUESE 5.1: REZULTATET E VROJTIMIT MBI GJENDJEN 
FINANCIARE DHE HUAMARRJEN E FAMILJEVE

Vrojtimi i gjendjes financiare dhe huamarrjes së familjeve kryhet çdo gjashtë 
muaj, mbi një kampion rastësor prej 1210 familjesh, nga të cilat 54% jetojnë 
në zonat urbane dhe 46% në zonat rurale të vendit. 

Gjatë periudhës, numri total i të punësuarve në kampionin e vrojtuar ka shënuar 
rritje, krahasuar me gjashtëmujorin e kaluar dhe me një vit më parë. Në terma 
vjetore, rritja ka ardhur nga rritja e të punësuarve në sektorin privat dhe rritja 
e numrit të të vetëpunësuarve, ndërkohë që numri i të punësuarve në sektorin 
shtetëror ka rezultuar në rënie gjatë vitit. 

Niveli i përgjithshëm i të ardhurave dhe shpenzimeve të familjeve, në tërësi, 
është rritur. rritja e të ardhurave ka qenë disi më e lartë në krahasim me 
shpenzimet, gjë që ka sjellë një përmirësim të lehtë të balancës financiare (të 
ardhura – shpenzime) të familjeve. 

Rreth 26% e familjeve të përgjigjura deklarojnë se kanë hua për të paguar. Kjo 
peshë ka rënë me 2 pikë përqindje krahasuar me gjashtëmujorin e kaluar dhe 
një vit më parë, duke mbetur nën mesataren historike të vrojtuar. Tek këto familje, 
indekset e të ardhurave dhe të shpenzimeve kanë shënuar rënie gjatë periudhës.

Totali i tepricës së raportuar të huasë rezulton në rënie krahasuar me vrojtimin 
e kaluar dhe një vit më parë. rreth 70% e vlerës së huasë është siguruar nga 
burime formale dhe 30% nga burime joformale. Kjo strukturë, reflekton rënien 
e ndjeshme të huamarrjes formale krahasuar me 6-mujorin e kaluar dhe me një 
vit më parë. Ndryshimi mund të jetë kryesisht statistikor, i theksuar nga procesi 
i rishikimit të kampionit të familjeve të intervistuara.26

Rreth 86% e huasë është marrë në lekë, ndërsa 14% në euro. rreth 27% e tepricës 
së huasë deklarohet për blerjen/riparimin e një prone, 44% për zhvillimin e 
një biznesi dhe vetëm 9% për konsum. Gjatë periudhës së vrojtuar, pesha e 
huamarrjes për “blerje/riparim prone” ka shënuar rënie, ndërkohë që pesha e 
huamarrjes për “zhvillim biznesi” dhe për “konsum” është rritur.

Familjet huamarrëse raportojnë se kësti i huasë, gjatë periudhës referuese, ka 
rënë, si pasojë e rënies në normën e ponderuar të interesit të kredisë për individët. 
rreth 59% e familjeve huamarrëse deklarojnë se aftësia e tyre paguese nuk ka 
ndryshuar, ndërsa pjesa tjetër deklarojnë kryesisht përmirësim krahasuar me 
6-mujorin paraardhës dhe me një vit më parë. Për gjashtëmujorin e ardhshëm 
(gjysma e parë e vitit 2019), shumica e familjeve huamarrëse (rreth 80% e 
familjeve) nuk presin ndryshim të aftësisë së tyre paguese, ndërsa balanca neto 
e pjesës tjetër të të përgjigjurve tregon pritje më të dobëta.

Mundësia për të marrë hua gjatë pjesës së parë të vitit 2019, vlerësohet disi 
në rënie krahasuar me gjashtëmujorin e kaluar dhe me një vit më parë, gjë që 
dëshmon për një kërkesë ende të paqëndrueshme të familjeve për huamarrje.

26 Si pjesë e rishikimit të rregullt të kampionit të intervistuar, për këtë vrojtim janë ndryshuar 
nga INSTAT rreth 20% e familjeve të kampionit.

(33) Ngarkesa me borxh e familjeve mbetet në nivele relativisht të 
përshtatshme dhe ka ardhur në rënie. Nga vrojtimi i gjendjes financiare dhe 
huamarrjes së familjeve rezulton se, në fund të gjashtëmujorit të dytë 2018, 
rreth 26% e familjeve shqiptare kanë të paktën një borxh për të paguar. Kjo 
peshë ka rënë krahasuar me dy periudhat paraardhëse dhe është 3 pikë 
përqindjeje nën mesataren historike (që prej vitit 2010). Nëse analizohet 
ecuria e të ardhurave dhe shpenzimeve të familjeve huamarrëse, konstatohet 
që indekset e të ardhurave dhe shpenzimeve të tyre kanë rënë gjatë periudhës, 
pothuaj në të njëjtën masë. 

(34) Gjatë periudhës ka ndodhur një zhvendosje e lehtë e shpërndarjes së 
huamarrjes në favor të raporteve më të larta këst huaje/të ardhura të familjes. 
Raporti i pagesës ndaj totalit të të ardhurave arrin “deri në 10%” për 40% të 
familjeve huamarrëse, “10-30%” për 35% të familjeve dhe “mbi 30% të të 
ardhurave” për 26% të familjeve. Pesha e familjeve që raportojnë se pagesa 
e kredisë ndaj totalit të të ardhurave është mbi 30% është rritur me 6 pikë 
përqindje në krahasim me gjashtëmujorin e parë të vitit. 

(35) Kërkesa për huamarrje e familjeve vijon të mbetet e moderuar. Sipas 
vrojtimit, rreth 63% e të përgjigjurve kanë deklaruar se “nuk presin të marrin 
hua të re në 6 muajt e ardhshëm”, dhe kjo peshë është rritur lehtë krahasuar me 
6-mujorin e kaluar. Indeksi i mundësisë për të rimarrë një hua të re ka rezultuar 
0.15727, si dhe ka rënë lehtë ndaj vlerës së llogaritur nga vrojtimi i kaluar 
dhe krahasuar me një vit më parë, duke mbetur nën mesataren afatgjatë. Tek 

27 Indeksi është llogaritur si mesatare e peshuar e përqindjes së përgjigjeve për secilën alternativë 
me koeficientët përkatës. Për përcaktimin e koeficientëve, intervali 0-1 është ndarë në 
nënintervale me gjatësi të barabartë 0.33 njësi. Koeficientët për secilën alternativë rezultojnë: 
0 (“nuk ka asnjë mundësi”), 0.33 (“ka pak mundësi”), 0.66 (“ka shumë mundësi”) dhe 1 
(“është e sigurt”). Indeksi i përfituar merr vlera nga 0 në 1, ku sa më afër 0 të rezultojë vlera 
e indeksit, aq më e vogël është mundësia për të marrë hua të re dhe, sa më afër 1-shit, aq 
më e lartë mundësia për të marrë hua të re në 6 muajt e ardhshëm. 

Gra�k 23. Indeksi i të ardhurave dhe 
shpenzimeve për familjet huamarrëse

Burimi: Banka e Shqipërisë.

Gra�k 24. Huamarrja sipas raportit “kësti i 
huasë/të ardhura totale mujore”

Burimi: Banka e Shqipërisë.

huamarrësit që deklarojnë se planifikojnë të marrin hua, pesha e huamarrësve 
të rinj (që nuk kanë borxh) është rritur lehtë, në 59%. 

5.2. KreDItImI I bIZNeSeVe28 DHe rreZIKU I KreDISë

(36) Gjatë gjysmës së dytë të vitit, teprica e kredisë së dhënë për bizneset 
është zvogëluar dhe ndikimin kryesor në këtë ecuri e ka dhënë kredia për 
bizneset rezidente. Pesha e kredisë në valutë vijon të luhatet rreth vlerës 62%, 
pa shënuar ndryshime gjatë periudhës, ndërsa pesha e kredisë së pambrojtur 
nga lëvizjet e pafavorshme të kursit të këmbimit ndaj totalit të kredisë për 
bizneset u ngjit në nivelin 25%29. Në strukturën e kredisë për bizneset sipas 
afatit të maturimit, është vërejtur një rritje e lehtë e kredisë afatshkurtër dhe 
afatmesme, përkundër rënies së kredisë afatgjatë30. Teprica e kredisë së dhënë 
për bizneset rezidente31, gjatë periudhës, u tkurr me 3.1 miliardë lekë (ose me 
1%), në nivelin 318 miliardë lekë. Kontribut në këtë ecuri dhanë tkurrja e tepricës 
së kredisë për “pasuri të paluajtshme” dhe asaj për “kapital qarkullues”. Sipas 
monedhave, kontributin kryesor në ngushtimin e tepricës së kredisë për bizneset 
rezidente, gjatë periudhës, e dha tkurrja e kredisë në monedhën vendase, me 
rreth 1.8 miliardë lekë (ose 1.4%), ndjekur nga kredia në dollar amerikan, e 
cila u tkurr me 1.3 miliardë lekë (ose 6%). 

28 Analiza mbi strukturën e kredisë sipas afatit dhe monedhës, i referohet vetëm bizneseve 
rezidente. 

29 Pesha e saj, në qershor 2018 dhe dhjetor 2017, ishte sa përkatësisht 23.8% dhe 24.7% e 
totalit të kredisë për bizneset.

30 Kredia afatshkurtër dhe ajo afatmesme u ngjitën në nivelin 31.6% dhe 19.8% përgjatë 
periudhës, përkatësisht 2.2 p.p dhe 1.2 p.p më të larta se një gjashtëmujor më parë; ndërsa, 
kredia afatgjatë ra me 3.4 p.p, duke zbritur në nivelin prej 46.6%.

31 Përbën rreth 62% të kredisë për subjektet rezidente.

Gra�k 25. Indeksi i marrjes/rimarrjes së një 
huaje në 6 muajt e ardhshëm (Total i kampionit)

Burimi: Banka e Shqipërisë.

Gra�k 26. Familjet që plani�kojnë të marrin hua 
në 6 muajt e ardhshëm

Burimi: Banka e Shqipërisë.

(37) Gjatë vitit 2018, është rritur pesha e kredisë për bizneset e vogla 
dhe të mesme. Peshat e kredisë për këto dy kategori të bizneseve janë ngjitur 
përkatësisht në 24.6% dhe 23.5% të totalit të kredisë për bizneset, ndërsa pesha 
e kredisë për bizneset e mëdha ra në 51.8%32. Gjatë periudhës, për të tre llojet 
e bizneseve të ndara sipas madhësisë, është vërejtur rritje e peshës së kredisë 
afatmesme. Kjo dukuri ka qenë më e theksuar në rastin e biznesit të mesëm33. 
Për biznesin e mesëm dhe biznesin e madh është rritur pesha e kredisë në lekë, 
ndërsa për biznesin e vogël është rritur pesha e kredisë në valutë34.

32 Këto vlera shënonin përkatësisht: 55.5% (B. i madh); 22.8% (B. i mesëm) dhe 21.7% (B. i 
vogël) në dhjetor 2017; ndërsa në qershor 2018, ato ishin përkatësisht: 52.7%; 22.9%; 
dhe 24.4%. 

33 Në terma vjetorë, të tre llojet e bizneseve kanë rritur kredinë afatgjatë dhe kanë ulur atë 
afatshkurtër.

34 Në terma vjetorë, të tre llojet e bizneseve kanë rritur peshën e kreditimit në monedhë të huaj, 
përkundër rënies së asaj në monedhën vendase, ku spikat biznesi i madh. 

Gra�k 27. Struktura e kredisë për bizneset sipas afatit të maturimit (majtas) 
dhe monedhës (djathtas)

Burimi: Banka e Shqipërisë.

Gra�k 28. Struktura e kredisë së bizneseve sipas madhësisë dhe afatit

Burimi: Banka e Shqipërisë.

(38) Cilësia e portofolit të kredisë për bizneset ka shënuar përmirësim në 
të gjithë përbërësit e saj, gjatë periudhës dhe në terma vjetorë. Në dhjetor 
2018, raporti i kredisë me probleme për bizneset (RKP) zbriti në nivelin 14.3%, 
nga 17.1% dhe 16.9% përkatësisht në qershor 2018 dhe dhjetor 2017. 

HAPËSIRË INFORMUESE 5.2: REZULTATET E VROJTIMIT MBI GJENDJEN 
FINANCIARE DHE HUAMARRJEN E NDËRMARRJEVE

Vrojtimi i gjendjes financiare dhe huamarrjes së ndërmarrjeve kryhet çdo gjashtë 
muaj, që prej vitit 2010. Duke filluar nga gjashtëmujori i parë të vitit 2016, 
ky vrojtim është hedhur në terren me një kampion të zgjeruar prej rreth 1200 
ndërmarrjesh të të gjitha përmasave, të shtrira gjeografikisht në të gjithë vendin 
dhe që kryejnë aktivitetin e tyre në sektorët kryesorë të ekonomisë. 

Gjatë periudhës, bizneset raportojnë se problematikat lidhur me aksesin në 
financim dhe kostot e financimit vlerësohen në rritje nga ndërmarrjet e mesme, 
por në zbutje nga ndërmarrjet e vogla dhe të mëdha. 

Konkurrenca dhe gjetja e tregut vijojnë të konsiderohen si sfidat kryesore për 
aktivitetin e ndërmarrjeve. Gjatë periudhës, rëndësia e konkurrencës vlerësohet 
disi në rritje për ndërmarrjet e mesme, por në rënie për ndërmarrjet e vogla dhe 
të mëdha, ndërsa problematikat lidhur me gjetjen e tregut vlerësohen në zbutje. 

Ecuria e shitjeve vlerësohet në rritje gjatë gjashtëmujorit të dytë 2018, për 
ndërmarrjet e mesme dhe të mëdha, dhe në rënie për ndërmarrjet e vogla, 
por është përmirësuar krahasuar me periudhën e kaluar. Në linjë me ecurinë 
e shitjeve, ndërmarrjet e vogla vijojnë të vlerësojnë ulje të rezultatit financiar, 
ndërkohë që ndërmarrjet e mesme dhe të mëdha kanë vlerësuar rritje të tij 
gjatë periudhës. ecuria pozitive e nivelit të shitjeve dhe të rezultatit financiar 
është reflektuar edhe në zgjerimin e veprimtarisë së ndërmarrjeve të mesme 
dhe të mëdha, ndërkohë që ndërmarrjet e vogla nuk kanë raportuar zgjerim 
të veprimtarisë së tyre gjatë periudhës. Pritjet e ndërmarrjeve të të gjitha 
madhësive paraqiten pozitive lidhur me shitjet, rezultatin financiar dhe zgjerimin 
e veprimtarisë, por subjektet shprehen më pak optimiste në krahasim me 
gjashtëmujorin e kaluar, veçanërisht në rastin e ndërmarrjeve të vogla.

Gjatë periudhës, më shumë gjysma e totalit të ndërmarrjeve të përgjigjura e 
kanë financuar veprimtarinë e tyre përmes shitjeve. Huamarrja, si burim më 
vete apo i kombinuar, është përdorur nga 19.4% e ndërmarrjeve të mëdha, 
17.8% e ndërmarrjeve të mesme dhe 14% e ndërmarrjeve të vogla. rreth 
42.2% e totalit të ndërmarrjeve (464 ndërmarrje gjithsej) shprehen se kanë 
një hua për të paguar. Kjo peshë ka shënuar një rënie të lehtë krahasuar me 
gjashtëmujorin e parë 2018 për ndërmarrjet e mëdha dhe të mesme, dhe rritje 
me 2.8 pikë përqindje (p.p.) në rastin e ndërmarrjeve të vogla. rreth 85.4% e 
totalit të ndërmarrjeve huamarrëse deklarojnë se i janë drejtuar bankave për të 
siguruar hua dhe kjo peshë ka rënë me 3 p.p. në terma gjashtëmujorë dhe me 
6 p.p. në terma vjetorë. Për totalin e burimeve formale, pesha e ndërmarrjeve 
huamarrëse arrin në 90.5% (banka dhe institucione financiare jobanka), duke 
mbetur e pandryshuar nga periudha e kaluar. 

rreth 75% e ndërmarrjeve të vogla, 78.9% e ndërmarrjeve të mesme dhe 79.7% 
e atyre të mëdha, e konsiderojnë të përshtatshëm nivelin e tyre të huamarrjes 
për financimin e veprimtarisë. Krahasuar me gjashtëmujorin e parë 2018, kjo 
peshë rezulton më e lartë për të gjitha madhësitë e ndërmarrjeve.

Përsa i përket monedhës së huamarrjes së ndërmarrjeve, gjatë periudhës, 
46% e ndërmarrjeve të vogla, 49.3% e ndërmarrjeve të mesme dhe 35.7% e 
ndërmarrjeve të mëdha, deklarojnë e huaja e tyre është vetëm në monedhën 
vendase, ndërsa pjesa tjetër është në valutë (euro dhe/ose dollarë) dhe/ ose e 
kombinuar (lekë dhe valutë). Huamarrja në monedhën evropiane rezulton më 
e përdorur nga ndërmarrjet e mëdha (53% e tyre), duke tejkaluar monedhën 
vendase, dhe më pak nga ndërmarrjet e mesme (41.3% ). Në rastin e 
ndërmarrjeve të vogla, peshat e ndërmarrjeve që kanë marrë hua në lekë dhe 
në euro, kanë rezultuar pothuaj të njëjta. 

Huamarrja e re gjatë periudhës deklarohet nga 10.7% e ndërmarrjeve të vogla, 
6.5% e ndërmarrjeve të mesme dhe 8.9% e ndërmarrjeve të mëdha. Pesha e 
huamarrësve të rinj është rritur në rastin e ndërmarrjeve të vogla, si në terma 
gjashtëmujorë ashtu dhe vjetorë, ndërkohë që ka qenë në rënie në rastin e 
ndërmarrjeve të mesme dhe të mëdha. 

Procesi i huamarrjes nga bankat vlerësohet midis nivelit “normal” dhe “i 
vështirë”, ndërsa rëndësia e marrëdhënies me bankat vlerësohet midis nivelit 
“e rëndësishme” dhe “e domosdoshme”, dhe në rritje gjatë periudhës, për të 
tre grupet e ndërmarrjeve (të vogla, të mesme dhe të mëdha). 

(39) Ngarkesa me borxh e bizneseve ka shënuar një rënie të lehtë gjatë 
periudhës dhe vlerësohet në nivele të përballueshme nga bizneset. Në bazë të 
vrojtimit mbi gjendjen financiare dhe huamarrjen e bizneseve, rezulton se rreth 
42.2% e bizneseve të anketuara kanë një hua për të paguar, dhe ky raport 
ka shënuar një rënie të lehtë me 1.3 pikë përqindje 
krahasuar me periudhën e kaluar. Pesha e bizneseve 
huamarrëse është më e lartë në sektorin e tregtisë 
(56.1%) dhe në sektorin e ndërtimit (45.3%), por 
këto pesha kanë rënë në krahasim me periudhën e 
mëparshme. Vlera totale e huasë rezulton afërsisht sa 
gjysma e vlerës së kapitalit të ndërmarrjes për 79.5% 
të ndërmarrjeve huamarrëse. Ngarkesa e borxhit 
është më e lartë tek ndërmarrjet e mëdha. Rreth 
22.6% e ndërmarrjeve të mëdha deklarojnë se vlera 
e huasë është e barabartë ose më e madhe se vlera 
e kapitalit. Duke i analizuar rezultatet e përgjigjeve 
sipas sektorëve, rezulton se gjatë periudhës, sektori 
i tregtisë ka peshën më të lartë të ndërmarrjeve që 
kanë një ngarkesë huaje mbi vlerën e kapitalit të 
ndërmarrjes, i ndjekur nga sektori i industrisë.

Gra�k 29. Shpërndarja e ndërmarrjeve sipas 
madhësisë dhe raportit hua/kapital

Burimi: Banka e Shqipërisë.

Tabelë 4. Pesha e ndërmarrjeve me një vlerë huaje më të lartë se kapitali, 
sipas sektorëve
  Industri Shërbime Ndërtim Tregti
6MII 2016 11.0% 7.0% 8.0% 9.0%
6MI 2017 7.9% 15.7% 5.8% 13.1%
6MII 2017 10.2% 11.9% 7.3% 8.3%
6MI 2018 10.3% 6.3% 4.3% 6.7%
6MII 2018 7.7% 5.0% 6.3% 10.2%

(40) Pjesa më e madhe e ndërmarrjeve huamarrëse (73.5%) deklarojnë se 
pagesa e huasë arrin deri në 20% të të ardhurave të tyre, dhe kjo peshë ka 
rënë me 1.8 pikë përqindje krahasuar me gjashtëmujorin paraardhës. Barra 
e pagesës së huasë rëndon më tepër tek ndërmarrjet e vogla, për të cilat numri 
i ndërmarrjeve që raportojnë se kjo pagesë e kalon 20% të të ardhurave, zë 
rreth 33% të totalit të grupit35. Për ndërmarrjet e mesme, kjo peshë është 24%, 
ndërsa për ato të mëdha, pesha është 25.5%. 

(41) Kërkesa për kredi nga ana e bizneseve mbetet e moderuar. Rreth 49% 
e ndërmarrjeve të përgjigjura kanë deklaruar se “nuk ka asnjë mundësi” që të 
kërkojnë një kredi bankare në gjashtëmujorin e ardhshëm. Kjo peshë rezulton 
në rënie për ndërmarrjet e mesme dhe të mëdha, dhe lehtësisht në rritje në 
rastin e ndërmarrjeve të vogla. 

(42) Indeksi i vlerësimit të planifikimit të huamarrjes për gjashtëmujorin e 
ardhshëm, krahasuar me periudhën e kaluar, ka shënuar rënie për ndërmarrjet 
e vogla dhe ka mbetur i pandryshuar për ndërmarrjet e mëdha. Nga ana 
tjetër, ky indeks është rritur dukshëm në rastin e ndërmarrjeve të mesme, duke 

35 Llogaritur si shumë e peshave të përgjigjeve: “20-50% të të ardhurave”,”50-80% të të 
ardhurave” dhe “mbi 80% të të ardhurave”. 

Gra�k 30 Shpërndarja e ndërmarrjeve dhe e raportit të pagesës (majtas) dhe 
ndryshimet përkatëse (djathtas)

Burimi: Banka e Shqipërisë.

treguar që, në krahasim me ndërmarrjet e vogla dhe të mëdha, ndërmarrjet e 
mesme kanë gatishmëri më të lartë për të marrë hua gjatë gjysmës së parë të 
vitit 2019. 

Gra�k 31. Shpërndarja e ndërmarrjeve 
sipas plani�kimit të huamarrjes 

Burimi: Banka e Shqipërisë.

Gra�k 32. Indeksi i plani�kimit të 
huamarrjes 

Shënim: Indeksi është llogaritur duke ponderuar peshat e përgjig-
jeve të ndërmarrjeve ndaj totalit të përgjigjeve sipas një koe�cienti, 

i cili rritet me rritjen e mundësisë së huamarrjes. Koe�cienti për 
alternativën “nuk ka asnjë mundësi” = 0.25, “ka pak mundësi” = 

0.5, “ka shumë mundësi” = 0.75, “është e sigurt” = 1.
Burimi: Banka e Shqipërisë.

6. SIStemI FINaNCIar

(43) Struktura e sistemit financiar36 vijon të dominohet nga sektori bankar, 
ndërkohë që pesha e totalit të aktiveve të sistemit financiar ndaj Prodhimit të 
brendshëm bruto (Pbb), në fund të tremujorit të tretë të vitit, ra në 107.6%, nga 
110.3% në fund të vitit 2017. Rënia e peshës së sistemit financiar ka ardhur 
si pasojë e rritjes më të madhe të PBB-së në krahasim me rritjen e aktiveve të 
sistemit financiar. Pesha e sektorit bankar ka rënë në 96.8%, nga 99.4% në 
fund të vitit 2017; pesha e institucioneve financiare jobanka është rritur lehtë në 
3.3%, nga 3.1%; ndërsa fondet e investimit kanë regjistruar tkurrje të aktivitetit 
dhe rënie të peshës në 4.5%, nga 5%. 

Tabelë 5 . Pesha e segmenteve të sistemit financiar ndaj PBB-së në vite 
Autoriteti Licencues dhe 
Mbikëqyrës Sistemi financiar 2011 2012 2013 2014 2015 2016 2017 2018

Banka e Shqipërisë
Sektori bankar  88.1  92.1  94.8  97.6  97.3  100.5  99.4  96.8 
Institucione jobanka  2.7  2.7  2.7  3.0  2.9  3.0  3.1  3.3 
SHKK dhe Unionet e tyre  0.8  0.8  0.7  0.8  0.8  0.6  0.6  0.6 

Autoriteti i Mbikëqyrjes 
Financiare

Shoqëri sigurimi  1.5  1.6  1.7  1.9  2.1  2.1  2.1  2.2 
Fondet e pensionit  0.0  0.0  0.0  0.0  0.1  0.1  0.1  0.1 
Fonde Investimi  1.2  3.9  4.8  5.0  4.7  5.0  4.5 

Ndërmjetësimi financiar  93.1  98.6  103.8  108.2  108.0  111.0  110.3  107.6 

(44) Veprimtaria e sektorit bankar dhe jobankar 
në terma të ecurisë së aktiveve të sistemit financiar 
paraqitet e qëndrueshme. Përveç fondeve të 
investimit, të gjitha segmentet e tjera të sistemit 
financiar kanë regjistruar rritje të aktivitetit. Treguesit 
e performancës së sistemit financiar, duke përfshirë 
nivelin e kapitalizimit, përfitueshmërinë, likuiditetin 
dhe cilësinë e aktiveve, mbeten në nivele të mira. 

36 Bilancet e sektorit bankar, fondeve të investimit dhe shoqërive të kursim-kreditit, fundi i vitit 
2018. Për segmentet e tjera të sistemit financiar (jobankat, shoqëritë e sigurimit dhe fondet e 
pensionit), bilancet i përkasin tremujorit të tretë të vitit 2018, sipas raportimeve pranë Bankës 
së Shqipërisë dhe Autoritetit të Mbikëqyrjes Financiare. Niveli i PBB-së i përket shtatorit 2018, 
sipas publikimit më të fundit nga INSTAT-i, deri në kohën e përgatitjes së këtij Raporti.

Gra�k 33. Pesha e segmenteve të sistemit 
�nanciar/totali i aktiveve të sistemit �nanciar, 

dhjetor 2018

Burimi: Banka e Shqipërisë, Autoriteti i Mbikëqyrjes Financiare.

90.2%

2.9% 2.0%
0.1% 0.6% 4.2%

Sektori bankar Jobankat Shoqëritë e sigurimit
Fonde Pensioni SHKK-të Fondet e investimit



Raporti i Stabilitetit Financiar, 6M2-2018

47 Banka e Shqipërisë

Tabelë 6. Tregues kryesorë të shëndetit financiar të sektorit bankar
në përqindje 2010 2011 2012 2013 2014 2015 2016 2017 2018
Treguesit me bazë kapitalin                  
Kapitali rregullator ndaj aktiveve të 
peshuara me risk  15.40  15.56  16.17  17.96  16.84  15.72  16.01  17.03  18.24 

Kapitali nivelit të parë ndaj aktiveve 
të peshuara me risk  14.52  14.30  14.57  14.88  13.79  13.45  14.10  15.53  16.99 

Kapitali aksioner ndaj totalit të 
aktiveve  9.40  8.69  8.57  8.37  8.58  9.53  9.73  10.17  10.15 

                   
Cilësia e aktiveve                  
Huate me probleme neto ndaj 
kapitalit rregullator  35.95  52.01  55.62  40.22  38.25  24.28  23.08  15.72  15.51 

Huate me probleme (bruto) ndaj 
huave totale  13.96  18.77  22.49  23.49  22.80  18.22  18.27  13.23  11.08 

                   
Përfitueshmëria                  
Kthimi nga kapitali (ROE) (bazë 
vjetore)  7.58  0.76  3.78  6.43  10.53  13.16  7.15  15.71  12.96 

Kthimi nga aktivet (ROA) (bazë 
vjetore)  0.72  0.07  0.33  0.54  0.89  1.20  0.69  1.54  1.32 

                   
Pozicioni i hapur neto ne valute te 
huaj ndaj kapitalit                  

Pozicioni i hapur neto në valutë të 
huaj ndaj kapitalit rregullator  5.03  3.94  3.98  4.08  8.49  7.66  7.03  6.68  7.78 

Pozicioni i hapur neto në valutë të 
huaj ndaj kapitalit të nivelit të parë  5.33  4.29  4.41  4.92  10.37  8.95  8.00  7.34  8.35 

                   
 Treguesit me bazë aktivet                  
Aktive likuide ndaj totalit të aktiveve  25.95  26.53  29.37  27.64  31.94  32.26  31.29  30.22  34.23 
Aktive likuide ndaj detyrimeve 
afatshkurtra (deri në një vit)  30.62  33.15  36.71  34.71  40.36  41.43  40.57  40.79  46.21 

Depozita të klienteve ndaj totalit të 
huave  166.39  163.20  171.62  180.83  180.16  187.78  192.84  194.00  203.25 

Burimi: Banka e Shqipërisë.

6.1. SeKtOrI baNKar

(45) Gjatë periudhës, aktivet e sektorit bankar janë zgjeruar me 1.9%, dhe 
struktura e bilancit nuk ka shfaqur ndryshime të rëndësishme. Vlera e raportuar 
e aktiveve u rrit me 27 miliardë lekë gjatë periudhës, duke arritur në 1,453 
miliardë lekë, dhe kontributin më të madh në këtë rritje e ka dhënë zgjerimi 
me rreth 17 lekë miliardë në zërin e investimeve në tituj dhe rënia me rreth 9 
miliardë lekë në fondin e provigjioneve për rrezikun e kredisë. Ngadalësimi 
në rritjen e kredisë është reflektuar në një kontribut të vogël dhe negativ të zërit 
“veprime me klientët” në ndryshimin gjashtëmujor dhe vjetor të totalit të aktiveve 
të sektorit bankar. Ritmi vjetor i rritjes së aktiveve u ngadalësua në 0.6%, nga 
2.7% një vit më parë.

Tabelë 7. Struktura e bilancit të bankave dhe ndryshimi vjetor, dhjetor 2018

Aktivi % e 
aktiveve

Ndryshimi 
vjetor,% Pasivi % e 

pasiveve
Ndryshimi 
vjetor,%

I. Veprime me thesarin dhe ndërbankare 32.6 -1.8 I. Veprime me thesarin dhe ndërbankare 5.5 3.8
II. Veprime me klientët (Kredia) 39.8 -3.3 II. Veprime me klientët (Depozita) 81.0 1.2
Nga e cila: për sektorin publik 1.9 -26.1 Nga të cilat: të sektorit publik 1.9 -0.7
Nga e cila: për sektorin privat 38 -1.8 Nga të cilat: të sektorit privat 79.4 1.3
III. Veprimet me letrat me vlerë 26.5 7.8 III. Veprimet me letrat me vlerë 0.5 -10.1
IV. Fonde rezervë të krijuara -3.0 -25.3 IV. Detyrime të tjera 1.3 -3.4
V. Të tjera* 4.1 -9.3 V. Burimet e përhershme 11.8 -4.3

Nga të cilat: Borxhi i varur 1.0 -36.9
Nga të cilat: Kapitali aksioner 10.1 0.6

Totali i aktiveve 100 0.6 Totali i pasiveve 100 0.6
* Tek zëri “Të tjera” në bilanc i referohemi “Mjeteve të tjera”, “Mjeteve të qëndrueshme” dhe 

“Interesave të përllogaritura”.

 Burimi: Banka e Shqipërisë.

(46) Në ecurinë e vlerës së raportuar të aktiveve të sektorit bankar, gjatë 
periudhës, ka dhënë kontribut pakësues të rëndësishëm edhe mbiçmimi 
i kursit të këmbimit të lekut ndaj valutave kryesore. Në fund të periudhës, 
aktivet në valutë të sektorit bankar zinin rreth 55% të totalit të aktiveve dhe 
detyrimet në valutë ishin sa 53% e totalit të aktiveve. Këto pesha kanë pasur 
pak ndryshime nga periudhat e kaluara. Mbështetur në vlerat e këtyre peshave 
sipas periudhave, është llogaritur ndikimi i mbiçmimit të kursit të këmbimit të 
lekut gjatë vitit 2018, për zërat kryesorë të bilancit të sektorit bankar. Në anën 
e aktivit, ndikimi më i rëndësishëm është regjistruar në veprimet me thesarin 
dhe ato ndërbankare (-23 miliardë lekë) dhe në veprimet me klientët - kredia 
(-22 miliardë lekë); në anën e pasivit pothuajse i gjithë efekti pakësues i kursit 
të këmbimit është reflektuar në ecurinë e depozitave në valutë (-42 miliardë 
lekë); ndërsa efekti mbi kapitalin në valutë të sektorit bankar ishte më i vogël (-6 
miliardë lekë). Ky ndikim i kursit të këmbimit, duhet pasur parasysh në analizën 
e treguesve të sektorit bankar në vijim.

Gra�k 34. Efekti i kursit të këmbimit në ecurinë e zërave kryesorë të aktivit 
(majtas) dhe pasivit (djathtas), miliardë lekë

Burimi: Banka e Shqipërisë.

(47) Depozitat dhe fondet e veta përbëjnë burimet kryesore të financimit të 
veprimtarisë së sektorit bankar, ndërkohë që varësia ndaj burimeve të huaja 
të financimit mbetet e kufizuar. Pavarësisht kësaj, gjatë periudhës është vërejtur 
zgjerim i detyrimeve ndaj jorezidentëve, në formën e llogarive rrjedhëse të 
institucioneve financiare jorezidente dhe depozitave të vendosura nga subjekte 
jorezidentë pranë bankave vendase. Këto zhvillime kanë rezultuar në ngushtim 
të pozicionit kreditor neto të sektorit bankar.

(48) Pretendimet ndaj jorezidentëve zënë 
27% të totalit të aktiveve, ndërsa detyrimet ndaj 
jorezidentëve zënë 6% të totalit të bilancit. Gjatë 
dy viteve të fundit, pesha e pretendimeve dhe 
detyrimeve ndaj jorezidentëve ka ruajtur nivele 
relativisht të qëndrueshme dhe pozicioni kreditor neto 
i sektorit bankar ka mbetur i pandryshuar, rreth vlerës 
300 miliardë lekë. Pretendimet ndaj jorezidentëve 
dominohen nga transaksionet ndërbankare dhe nga 
veprimet në letra me vlerë të emetuara nga subjekte 
jorezidente, ndërsa detyrimet ndaj jorezidentëve 
janë kryesisht në formën e veprimeve me klientët 
(depozita) dhe burimeve të përhershme (kapitali). 

6.1.1 KreDIa

(49) Në fund të vitit 2018, teprica e kredisë ishte 581 miliardë lekë, duke 
qenë 1.6 miliardë lekë ose 0.3% më e ulët sesa ajo e regjistruar në fund të 
gjashtëmujorit të parë dhe rreth 20 miliardë lekë ose 3.4% më pak se një vit 
më parë. Edhe pse kredia e re ishte më e lartë në krahasim me atë të dhënë 

Gra�k 35. Struktura e detyrimeve jorezidente

Burimi: Banka e Shqipërisë.

Gra�k 36. Financimi i huaj

Burimi: Banka e Shqipërisë.

Gra�k 37. Ecuria e aktiveve dhe detyrimeve 
me jorezidentët

Burimi: Banka e Shqipërisë.

-50,000

0

50,000

100,000

150,000

200,000

250,000

300,000

350,000

400,000

450,000

12/
07

06/
08

12/
08

06/
09

12/
09

06/
10

12/
10

06/
11

12/
11

06/
12

12/
12

06/
13

12/
13

06/
14

12/
14

06/
15

12/
15

06/
16

12/
16

06/
17

12/
17

06/
18

12/
18

Pozicioni neto
Aktive jorezidentë
Detyrime jorezidentë



Raporti i Stabilitetit Financiar, 6M2-2018

50Banka e Shqipërisë

gjatë gjysmës së parë të vitit, ecuria e tepricës së kredisë ka reflektuar nivelin 
e lartë të shlyerjeve, të cilat, gjatë periudhës, arritën në rreth 120 miliardë 
lekë. Gjatë periudhës, bankat kanë fshirë nga bilancet e tyre një total prej 
rreth 5 miliardë lekësh kredi të humbura. Nëse portofoli i kredisë bankare do 
të përmbante edhe kreditë e fshira, teprica e kredisë do të ishte rritur me 0.5% 
gjatë periudhës. 

(50) Ndikimin kryesor në rënien e kredisë, gjatë 
periudhës, e ka dhënë kredia për bizneset, e cila u 
pakësua me 1.4% ose rreth 5 miliardë lekë. Rënia 
në tepricën e kredisë për bizneset është regjistruar 
si në kredinë në valutë, ashtu edhe në atë në lekë. 
Kredia e dhënë për individët u rrit me 1.8%. Kjo 
ecuri ka sjellë ndryshime në strukturën e kredisë sipas 
sektorëve, në favor të kredisë për individët. Kredia 
për bizneset shënoi rreth 370 miliardë lekë në fund 
të vitit dhe zinte 63% të tepricës së kredisë, kundrejt 
64% një vit më parë dhe 70% në fund të 201437. Në 
terma vjetorë, vlera e raportuar e kredisë është tkurrur 
me 3.4%. Përveç kontributit negativ nga kredia për 
bizneset, teprica e kredisë është ndikuar negativisht 
edhe nga ecuria e kredisë për sektorin publik, e cila 
në fund të vitit ishte 26% më pak në krahasim me një 
vit më parë38. 

Tabelë 8. Të dhëna mbi kategoritë kryesore të kredisë
Treguesi dhe njësia Vlera (mld lekë) Pesha ndaj totalit të kredisë (%) Ndryshimi (%)
Periudha 12/2018 12/2017 06/2018 12/2018 Vjetor 6-mujor

Sipas monedhës Kredi në lekë 255 44 44 44 -2,5 0,6
Kredi në valutë 326 56 56 56 -4 -1

Sipas subjektit
Sektori publik 28 6 5 5 -26 1,3
Biznese 368 64 64 63 -4,4 -1,4
Individë 185 30 31 32 3,8 1,8

Sipas afatit
Afatshkurtër 166 31 29 29 -11 -3,1
Afatmesme 111 18 18 19 1 3,6
Afatgjatë 304 51 52 52 -0,3 0
Teprica e kredisë 581 100 100 100 -3,4 -0,3

Burimi: Banka e Shqipërisë.

(51) Gjatë dy viteve të fundit, janë vërejtur ndryshime në strukturën e 
kredisë për bizneset. Kështu, është vërejtur tkurrje e portofolit të kredisë për 
kapital qarkullues, si në lekë, ashtu edhe në valutë. Si rezultat i kësaj ecurie, 
pesha e kredisë për kapital qarkullues në tepricën e kredisë për bizneset ka 
rënë në 14%, nga 18% në fund të vitit 2016. Kredia për blerje pajisjesh 
37 Teprica e kredisë për bizneset, në fund të vitit 2018, ishte rreth 13% më e ulët nga vlera më 

e lartë e regjistruar gjatë 5 viteve të fundit, ndërsa kredia për individët ishte 23% më e lartë 
nga ajo 5 viteve më parë.

38 Në këtë rënie të tepricës së kredisë për sektorin publik dhe në ecurinë e përgjithshme vjetore 
të kredisë bankare, ka dhënë një ndikim të rëndësishëm mbyllja e një kredie bankare nga 
Korporata Elektroenergjetike Shqiptare, pas financimit të saj nga një kredi e marrë nga Banka 
Evropiane për Rindërtim dhe Zhvillim.

Gra�k 38. Ndryshimi në tepricën e kredisë sipas 
elementeve përbërëse (kredia e re, shlyerjet, fshirjet)

Burimi: Banka e Shqipërisë.

që zë rreth 1/3 e portofolit të kredisë për bizneset, ka regjistruar rritje për 
monedhën vendase dhe rënie të fortë për portofolin në valutë. Pesha e kredisë 
për blerje pasurish të paluajtshme në tepricën e kredisë së bizneseve ka mbetur 
e pandryshuar (rreth 25%) gjatë dy viteve të fundit, por ndërkohë që pjesa në 
lekë e këtij portofoli ka rënë me rreth 15%, pjesa në valutë ka mbetur pothuajse 
e pandryshuar gjatë gjithë kësaj periudhe. 

(52) Në ecurinë e kredisë për individë, ndikimin kryesor e dha rritja e 
kredisë për individët rezidentë (që zë 93% të kredisë për individët) me 1.7%. 
Rritja më e shpejtë është regjistruar në kredinë për pasuri të paluajtshme, që 
zë rreth 65% të tepricës së kredisë për individët rezidentë, dhe në kredinë për 
konsum, që zë 13% të kredisë për individët. Teprica e kredisë për pasuri të 
paluajtshme u rrit me rreth 2% dhe arriti në 110 miliardë lekë. Sipas monedhës, 

Gra�k 39. Ecuria e kredisë për bizneset sipas qëllimit të përdorimit dhe valutës 
(indeks, dhjetor 2016=100)

Burimi: Banka e Shqipërisë.

Gra�k 40. Ecuria e kredisë sipas sektorëve, kontribut në pikë përqindjeje, 
(majtas) dhe ecuria e kredisë sipas afatit, ndryshime vjetore (djathtas)

Burimi: Banka e Shqipërisë.

rritja është ndikuar nga kontributi i kredisë në lek. Në krahasim me një vit më 
parë, kredia për individët në valutë ishte 6% më e vogël, ndërsa në krahasim me 
fundin e gjashtëmujorit të parë të vitit, kjo kredi është pakësuar me 2%. Zgjerim i 
portofolit të kredisë (me rreth 4%) është raportuar edhe për individët jorezidentë.

(53) Sipas afatit të maturimit, gjatë periudhës, është regjistruar rritje në 
kredinë afatmesme dhe rënie në kredinë afatshkurtër, ndërkohë që kredia 
afatgjatë nuk ka shfaqur ndryshime. Tkurrja në kredinë afatshkurtër është 
kushtëzuar nga rënia në kredinë për kapital qarkullues dhe kredinë overdraft 
për bizneset, e cila zë rreth 30% të tepricës së përgjithshme të kredisë për 
sektorin privat39. Kredia afatmesme e bizneseve që zë rreth 20% të tepricës së 
kredisë ka regjistruar rritje gjatë gjashtëmujorit, duke iu afruar nivelit të një viti 
më parë. Kredia e marrë nga bizneset për pasuri të paluajtshme ka rënë me 
rreth 6 % gjatë periudhës. 

(54) Në mungesë të mbiçmimit të kursit të këmbimit të lekut dhe të fshirjeve 
të kredive gjatë vitit, teprica totale e kredisë në terma vjetorë do të ishte rritur 
me 1.8%, kundrejt tkurrjes së raportuar prej 3.4%. Gjatë 12 muajve të fundit, 
janë fshirë nga bilanci i sektorit bankar 7.6 miliardë lekë kredi (nga të cilat 6.4 
miliardë lek ishin kredi të humbura të dhëna për sektorin e bizneseve). Nëse në 
totalin e kredisë do të përfshiheshin kreditë e fshira, tkurrja vjetore e kredisë do 
të ishte 2.1% (nga 3.4%). Për shkak të peshës së kredisë në valutë në totalin 
e kredisë, luhatjet e kursit të këmbimit të lekut40 ndikojnë ecurinë e vlerës së 
tepricës së kredisë. Si rezultat, vlerësohet që në terma vjetorë, lëvizjet e kursit 
të këmbimit të lekut patën një efekt negativ në vlerën e raportuar të kredisë në 
valutë për rreth 23 mld lekë (i ndarë: EUR - 22 miliardë lek dhe USD - 1 miliard 
lekë). Pa këtë efekt, kredia në valutë do të ishte zgjeruar me 2.8% krahasuar 
me një vit më parë, kundrejt tkurrjes së raportuar prej rreth 4%. 
39 Biznese dhe individë.
40 Monedha në të cilën raportohet kredia.

Gra�k 41. Ecuria e kredisë sipas sektorëve dhe qëllimit të përdorimit (majtas) 
dhe e kredisë për individë sipas qëllimit të përdorimit dhe valutës (djathtas), 

indeks, dhjetor 2016 = 100

Burimi: Banka e Shqipërisë.

(55) Gjatë periudhës, kredia për subjektet jorezidente dhe pesha e saj 
ndaj tepricës së kredisë kanë shënuar rënie. Në fund të vitit 2018, kredia për 
jorezidentët ishte rreth 60 miliardë lekë dhe zinte 10% të tepricës së kredisë së 
sektorit bankar, krahasuar me rreth 11% një vit më parë. Gjatë periudhës, kredia 
për jorezidentët ka rënë me 2.8%, duke dhënë kontributin kryesor në ecurinë 
e tepricës së kredisë. Krahasuar me një vit më parë, kredia për jorezidentët 
ra me 7%, kryesisht si pasojë e rënies së kredisë për bizneset jorezidente me 
11%. Kredia e dhënë për jorezidentët mbizotërohet nga kredia në euro. Në 
përgjithësi, kredia për jorezidentët është orientuar në afate të gjata maturimi (mbi 
12 muaj) dhe peshën kryesore në tepricën e kësaj kredie e zë kredia afatmesme.

(56) Kredia e pambrojtur në valutë ka shënuar një rënie të lehtë gjatë 
periudhës dhe një rënie vjetore prej 4.6%. Rënia e kësaj kredie në terma 
vjetorë reflekton rënien e kredisë së pambrojtur për bizneset dhe rënien e kredisë 

Gra�k 42. Ecuria e kredisë totale pa efektin e kursit dhe fshirjeve (majtas) dhe e 
kredisë në valutë pa efektin e kursit (djathtas), ndryshime vjetore, në %

Burimi: Banka e Shqipërisë.

Gra�k 43. Kredia për rezidentët dhe jorezidentët (majtas) dhe kredia për 
jorezidentët sipas afatit (djathtas), miliardë lekë

Burimi: Banka e Shqipërisë.

së pambrojtur në monedhën euro. Gjatë gjashtëmujorit të dytë të vitit, është 
regjistruar rënie me 11% në portofolin e kredisë së pambrojtur për individët dhe 
rritje me rreth 4% në portofolin e kredisë së pambrojtur të dhënë për bizneset. 
Pesha e kredisë së pambrojtur në valutë, si ndaj kredisë në valutë, ashtu edhe 
ndaj totalit të kredisë, ka mbetur pothuajse e pandryshuar krahasuar me një 
vit më parë (përkatësisht në nivelet 43.3% dhe 24.3%) dhe rreziku i tërthortë i 
kursit të këmbimit ndaj aktivitetit kreditues vijon të mbetet i lartë. 

HAPËSIrË INFOrMUeSe 6.1: SeKTOrI BANKAr DHe KreDIA e PAMBrOjTUr 
NË VALUTË

ekspozimi i sektorit bankar ndaj rrezikut të tërthortë të kursit të këmbimit mbetet i 
lartë, edhe pse vitet e fundit pesha e kredisë së pambrojtur nga kursi i këmbimit 
ndaj tepricës së kredisë në valutë ka ardhur në rënie. Në dhjetor 2018, kredia 

në valutë, e pambrojtur nga lëvizjet e pafavorshme të 
kursit të këmbimit, përbënte 43% të kredisë totale në 
valutë dhe 24% të tepricës totale të kredisë, duke ruajtur 
peshat përkatëse të një viti më parë. Gjatë gjashtëmujorit 
të dytë të vitit, kredia e pambrojtur në valutë ra lehtë me 
0.2%, në nivelin 141 miliardë lekë, kryesisht për shkak 
të tkurrjes së kredisë së pambrojtur në monedhën euro41. 
Ndërkohë, kredia e pambrojtur në dollarë amerikanë (e 
cila zë 13% të kredisë së pambrojtur) u zgjerua me 14% 
gjatë periudhës. Kredia për bizneset zë peshën kryesore 
(70%) të tepricës së kredisë në valutë të pambrojtur nga 
rreziku i kursit të këmbimit, ndërsa kredia për individët 
dhe ajo për qeverinë përbëjnë përkatësisht 25% dhe 5%. 
rënia me 11% e kredisë së pambrojtur për individët ka 
dhënë kontributin kryesor në ngushtimin e tepricës së 
kredisë së pambrojtur. Kredia e pambrojtur për bizneset 
u zgjerua me 4.4% gjatë periudhës. Në terma vjetorë, 
kredia e pambrojtur në valutë u tkurr me 4.6%, duke 

41 Teprica e kredive në euro, për të cilat të ardhurat e huamarrësit janë në lekë, zë 86% të 
tepricës së kredisë së pambrojtur në valutë. 

Gra�k 44. Ecuria e kredisë së pambrojtur 
në valutë

Burimi: Banka e Shqipërisë.

Gra�k 45. Përbërja e kredisë së pambrojtur në valutë sipas subjektit, në %

Burimi: Banka e Shqipërisë.

reflektuar kryesisht uljen e tepricës së kredisë së pambrojtur për bizneset dhe 
kredinë në monedhën euro.

Sipas përdorimit, kredia e pambrojtur e dhënë për investime në pasuri të 
paluajtshme përbën peshën kryesore (rreth 48%) të totalit të kredisë së pambrojtur 
në valutë, pasuar nga kredia për tregti (me 30%). Pjesa tjetër e kredisë së 
pambrojtur në valutë është dhënë për zhvillim biznesi, konsum, për qeverinë dhe 
qëllime të tjera. Kontributin kryesor në ecurinë e tepricës së kredisë së pambrojtur 
nga rreziku i kursit të këmbimit e dhanë kredia e pambrojtur për “investime në 
pasuri të paluajtshme” dhe ajo për “konsum”, të cilat ranë me 0.7% dhe 4.4% 
gjatë periudhës. Ndërsa kredia e pambrojtur në valutë për “tregti” dhe ajo për 
“zhvillim biznesi” shënuan rritje gjatë periudhës.

Kredia e pambrojtur për pasuri të paluajtshme është dhënë në formën e: pasurisë 
së paluajtshme rezidenciale, komerciale dhe tokës. Peshën kryesore të saj e zë 
kredia e pambrojtur për pasuri të paluajtshme rezidenciale, dhënë individëve 
(44%), e cila ra me 3% gjatë periudhës.

Gra�k 46. Kredia e pambrojtur në valutë 
(përbërja)

Burimi: Banka e Shqipërisë.

Gra�k 47. Ecuria gjashtëmujore e kredisë së 
pambrojtur në valutë (kontributi sipas sektorëve)

Burimi: Banka e Shqipërisë.

Gra�k 48. Kredia e pambrojtur në valutë (pa 
kredinë për pasuri të paluajtshme) 

Burimi: Banka e Shqipërisë.

Gra�k 49. Kredia e pambrojtur në valutë për 
pasuri të paluajtshme dhe cilësia e saj (djathtas)

Burimi: Banka e Shqipërisë.

Mbiçmimi i kursit të këmbimit të lekut e ka ndikuar negativisht vlerën e raportuar 
të kredisë së pambrojtur në valutë. Vlerësohet që në mungesë të mbiçmimit të 
kursit të këmbimit të lekut, kredia e pambrojtur në valutë do të ishte zgjeruar 
gjatë periudhës afërsisht me 1.6%, krahasuar me tkurrjen prej 0.2%.

(57) Kredia e re dhënë nga sektori bankar, gjatë periudhës, shënoi vlerën 
136 miliardë lekë, duke qenë 9.5% më shumë në krahasim me gjashtëmujorin 
e kaluar. Ecuria e kredisë së re është përcaktuar nga ecuria e fluksit të kredisë 
për bizneset, e cila gjatë periudhës ishte 11 miliardë lekë më e lartë. Rritja 
në kredinë e re dhënë bizneseve është vërejtur kryesisht në kredinë për blerje 
pajisjesh, kredinë për çelje biznesi dhe kredinë “overdraft”. Kjo e fundit zë 
peshën kryesore të kredisë së re për këto subjekte (58%). Kredia e re për 
individët ra gjatë periudhës me 1.1%, ndikuar nga pakësimi i kredisë së re 
për blerje banese. Sipas monedhës dhe afatit të maturimit, kontributin kryesor 
në zgjerimin e kredisë së re, gjatë periudhës, e dhanë kredia në euro dhe 
kredia afatmesme. Kredia e re në dollarë amerikanë, e cila zinte 7% të fluksit 
të përgjithshëm të kredisë së re gjatë periudhës, u zvogëlua me 22%.

(58) Norma e ponderuar e interesit për kreditë e reja të dhëna gjatë 
periudhës42 shënoi një rritje të lehtë. Në dhjetor 2018, norma mesatare 
e peshuar e kredive të reja shënoi vlerën 5.7%, duke qenë rreth 0.1 pikë 
përqindje më e lartë sesa norma për kreditë e reja të dhëna në qershor 2018. 
Rritja në normat mesatare të interesit u shfaq kryesisht tek kredia në valutë (EUR 
dhe USD), dhe tek ajo për individët. Sipas monedhave, norma e peshuar e 
interesit të kredisë së re në lekë që shënoi 6.8% në dhjetor 2018, ishte më e 

42 E llogaritur si mesatare gjashtëmujore. 

Gra�k 50. Kredia e re për bizneset (majtas) dhe individët (djathtas) sipas 
qëllimit të përdorimit

Burimi: Banka e Shqipërisë.

lartë në krahasim me normat e interesit për kredinë e 
dhëna në euro dhe në dollarë amerikanë, të cilat në 
fund të vitit ishin përkatësisht 4.4% dhe 5.5%. 

(59) Norma e interesit për kredinë e re për 
individët vijon të mbetet më e lartë në krahasim 
me atë të kredisë për bizneset. Në muajin dhjetor 
të vitit 2018, norma e ponderuar e kredisë për 
individët shënoi vlerën 6.3%, nga 6% në qershor 
2018. Në të njëjtën kohë, norma mesatare e 
kredisë së re për bizneset ishte rreth 5.6%, duke mos 
shënuar ndryshime ndaj normës mesatare të fundit të 
gjashtëmujorit të parë të vitit. 

Gra�k 51. Ecuria e normës së peshuar të 
interesit për kreditë e reja

Burimi: Banka e Shqipërisë.

Gra�k 52. Ecuria e normave të interesit për 
kreditë e reja, sipas monedhës

Burimi: Banka e Shqipërisë.

Gra�k 53. Ecuria e normave të interesit për 
kreditë e reja, sipas subjektit

Burimi: Banka e Shqipërisë.

HAPËSIrË INFOrMUeSe 6.2: NOrMA e reFUZIMIT TË APLIKIMeVe PËr KreDI 
NGA BANKAT NË VeND

Të përgjithshme

Për të plotësuar kuadrin e analizave lidhur me ecurinë dhe prirjen e kreditimit 
bankar në vend ndaj sektorit privat, Departamenti i Stabiliteti Financiar në 
Bankën e Shqipërisë, ka mbledhur gjatë viteve të fundit të dhëna mbi numrin e 
aplikimeve për kredi të marra në shqyrtim prej tyre, të klasifikuara sipas statusit 
të shqyrtimit (aplikime të miratuara, të refuzuara dhe në proces shqyrtimi) dhe 
sipas llojit të klientelës (ndërmarrje të vogla dhe të mesme, ndërmarrje të tjera43 
dhe individë). Këto të dhëna janë mbledhur me frekuencë 6-mujore, duke filluar 

43 Segmenti “ndërmarrje të tjera” përfshin kryesisht ndërmarrjet e mëdha dhe të gjitha llojet 
e ndërmarrjeve që nuk përfshihen në grupin “ndërmarrje të vogla dhe të mesme”.

nga 1 dhjetori 2016 dhe përfshijnë gjithsej 6 gjashtëmujorë. Gjashtëmujorët 
përfshijnë periudhat: 1 dhjetor deri në 31 maj dhe 1 qershor deri në 30 
nëntor, të çdo viti. Periudha e fundit shtrihet nga 1 qershori 2018, deri në 
30 nëntor 2018 dhe është përfshirë si analizë e gjashtëmujorit të dytë 2018. 
Për periudhën 6MI 2016 - 6MI 2018, analiza përfshin të dhënat e raportuar 
nga 16 bankat e sistemit, ndërsa për periudhën e fundit (6MII 2018) analiza 
përfshin 14 bankat e mbetura pas bashkimit me përthithje të Bankës Veneto nga 
Banka Intesa SanPaolo Albania dhe të Bankës Kombëtare Greke nga Banka 
Amerikane e Investimeve. 

Mbi bazën e të dhënave të bankave mbi numrin e aplikimeve për kredi, është 
analizuar ecuria e numrit të aplikimeve të bizneseve dhe individëve të marra 
në shqyrtim nga bankat gjatë periudhave përkatëse, si një tregues qe përafron 
kërkesën e tregut për kredi bankare, si dhe është ndërtuar dhe analizuar norma 
e refuzimit të kredive (shkurt “norma e refuzimit”) për secilën periudhë, si një 
tregues i disponueshmërisë së sektorit bankat për t’iu përgjigjur kësaj kërkese. 
Kjo normë është llogaritur si raport i numrit të aplikimeve për kredi të refuzuara 
nga banka, ndaj numrit total të aplikimeve të marra në shqyrtim, gjatë periudhës 
përkatëse. rritja e normës së refuzimit mund të sinjalizojë rënie të ofertës për 
kredi dhe shtrëngim të standardeve të kreditimit nga ana e bankave. 

Ecuria e numrit të aplikimeve të marra në shqyrtim dhe analiza e normës së 
refuzimit 

Gjatë gjashtëmujorit të dytë 2018 (1 qershor-30 nëntor, 2018) rezulton se 
bankat e sistemit kanë marrë në shqyrtim gjithsej 49,426 aplikime për kredi, ku 
rreth 10% i përkasin sektorit të “ndërmarrjeve” (2,931 aplikime nga “ndërmarrje 
të vogla dhe të mesme” dhe 1,958 aplikime nga “ndërmarrje të tjera”) dhe 90% 
i përkasin sektorit të “individëve” (44,537 aplikime). Numri total i aplikimeve të 
marra në shqyrtim ka rezultuar në rënie (me 3.7%) krahasuar me gjashtëmujorin 

e kaluar (1 dhjetor 2017-31 maj 2018), ardhur si 
nga segmenti i “ndërmarrjeve” (rënie gjashtëmujore 
me 8.7%) ashtu dhe nga segmenti i “individëve” 
(rënie gjashtëmujore me 1.6%). Në terma vjetorë, pra 
krahasuar me periudhën 1 qershor-30 nëntor 2017, 
numri total i aplikimeve të marra në shqyrtim pothuaj 
nuk ka ndryshuar (rritje me vetëm 0.2%), ku brenda 
kategorive është vërejtur rritja e numrit të aplikimeve të 
individëve me 2.6% dhe rënia e numrit të aplikimeve 
nga ndërmarrjet me 17.4%44.

Në totalin e aplikimeve të marra në shqyrtim gjatë 
periudhës, rezulton se rreth 11% e tyre janë refuzuar 
nga bankat, ndërsa 87% janë miratuar dhe 2% janë 
në proces shqyrtimi. Norma e refuzimit (11%) është 
rritur krahasuar me gjashtëmujorin paraardhës dhe 
krahasuar me një vit më parë, duke devijuar prirjen 
rënëse të periudhës 2016-2017. rritja e normës së 
refuzimit gjatë periudhës është më e dukshme për 
kategoritë e “individëve” dhe të “ndërmarrjeve të 
tjera”, ndërkohë që për “ndërmarrjet e vogla dhe të 
mesme”, kjo normë ka pasur prirje rënëse. 

44 Përkatësisht rënie vjetore me 4% nga “ndërmarrjet e vogla dhe të mesme” dhe rënie 
vjetore me 31.7% nga “ndërmarrjet e tjera”.

Gra�k 54. Ecuria e numrit të aplikimeve të marra 
në shqyrtim dhe norma e refuzimit të kredive 

Burimi: Banka e Shqipërisë.

Duke e analizuar normën e refuzimit sipas madhësisë 
së bankave (grupet bankare G1, G2, G3) dhe 
kategorive të klientëve, normat më të larta të refuzimit 
i kanë pasur bankat e vogla (G1) dhe të mesme (G2), 
për të tre kategoritë e klientëve. Gjithsesi, norma e 
refuzimit të bankave të mesme (G2) ka shfaqur prirje 
rënëse, duke u luhatur në vlerat 12%-13% për të 
gjithë kategoritë e klientëve. Nga ana tjetër, norma e 
refuzimit për bankat e mëdha (grupi G3), është luhatur 
në vlerat 4%-9% për të tre kategoritë e klientëve, duke 
shfaqur prirje të lehtë rënëse kundrejt dy grupeve 
të ndërmarrjeve dhe pritje rritëse për segmentin e 
“individëve”. 

Duke e analizuar normën e refuzimit të bankave të 
ndara në banka vendase dhe të huaja, rezulton se, 
gjatë viteve të fundit, kjo normë për bankat vendase 
ka qenë vazhdimisht më e ulët krahasuar me bankat e 
huaja, për të gjitha kategoritë e klientëve. Për 6-mujorin 
e dytë 2018, norma totale e refuzimit të aplikimeve për 
kredi nga bankat e huaja (ndaj totalit te aplikimeve) ka 
mbetur e pandryshuar në nivelin 14% krahasuar me 
një 6-mujor më parë dhe disi në rritje krahasuar me një 
vit më parë. Sipas segmenteve të klientëve, këto banka 
kanë qenë më refuzuese ndaj aplikimeve për kredi të 
“individëve” dhe “ndërmarrjeve të tjera”, ndërkohë që 
kanë qenë më pranuese ndaj “ndërmarrjeve të vogla 
dhe të mesme”. Nga ana tjetër, norma e refuzimit të 
bankave vendase është rritur gjatë periudhës kundrejt 
të gjithë segmenteve të klientëve, por më e shprehur 
kundrejt segmentit të “individëve”. 

Në përgjithësi, nga analiza e mësipërme mund të 
arrihet në përfundimin se ecuria e numrit të aplikimeve 
të shqyrtuara nga bankat, gjatë vitit 2018, është disi 
më e ulët (2.2%) se ajo e një viti më parë. Preferenca 
e bankave për të kredituar ka rezultuar përgjithësisht 
në rënie kundrejt “individëve” dhe “ndërmarrjeve të 
mëdha”, dhe në rritje ndaj “ndërmarrjeve të tjera”, e 
diktuar kryesisht nga grupi i bankave të mëdha (G3) 
dhe atyre të vogla (G1). 

Gra�k 55. Norma e refuzimit të kredive – sipas 
grupeve bankare dhe kategorisë së klientëve 

Burimi: Banka e Shqipërisë.

Gra�k 56. Norma e refuzimit të kredive - 
banka vendase dhe të huaja

Burimi: Banka e Shqipërisë.

6.1.2 rreZIKU I KreDISë

(60) Cilësia e kredisë është përmirësuar ndjeshëm gjatë periudhës, si pasojë 
e uljes së stokut të kredive me probleme me 17%, në nivelin 64 miliardë lekë. 
Ky është niveli më i ulët i tepricës së kredive me probleme i regjistruar që prej 
vitit 2010. Ndërkohë, krahasuar me fundin e vitit 2014, kur është regjistruar 
edhe niveli më i lartë i kredive me probleme, stoku i këtyre të fundit është 
përgjysmuar. Sipas madhësisë së kontributit në rënien e tepricës së kredive me 
probleme për periudhën, renditen shlyerjet, fshirjet e kredive të humbura dhe 
kalimi i disa kredive me probleme në klasat performuese të portofolit të kredisë 

(kryesisht si rezultat i ristrukturimit). Që prej muajit qershor 2018, janë shlyer 
rreth 17.6 miliardë lekë kredi me probleme, dhe janë fshirë rreth 4.5 miliardë 
lekë kredi të humbura45, të përfaqësuara kryesisht nga kreditë e bizneseve në 
lekë. Në krahasim me fundin e vitit 2017, stoku i kredive me probleme është 
tkurrur me 15 miliardë lek ose 19%, dhe në këtë pakësim kanë ndikuar kryesisht 
shlyerjet dhe fshirjet e kredive në klasën ”e humbur”.

(61) raporti i kredive me probleme shënoi 11.1% në dhjetor 2018, duke 
rënë me 2.2 pikë përqindje gjatë periudhës dhe ndaj një viti më parë. Rënia 
e tepricës së kredisë së klasifikuar si “e humbur” me gati 19%, dha kontributin 

45 Duke filluar nga janari 2015, bankat janë të detyruara nga kërkesat rregullative për të 
ndërmarrë procesin e pastrimit të bilanceve – fshirjen e kredive që gjenden në kategorinë “e 
humbur” për më shumë se 3 vjet. Gjithsej, që nga fillimi i procesit të fshirjes janë fshirë 55.5 
miliardë lekë kredi të humbura.

Gra�k 57. Teprica dhe raporti i kredive me 
probleme

Burimi: Banka e Shqipërisë.

Gra�k 58. Kontributi në ndryshimin e stokut të 
kredive me probleme 

Burimi: Banka e Shqipërisë.

Gra�k 59. Struktura e kredive me probleme

Burimi: Banka e Shqipërisë.

Gra�k 60. Portofoli i kredive me probleme 
sipas grupeve bankare

Burimi: Banka e Shqipërisë.

kryesor në përmirësimin e cilësisë së kredisë gjatë periudhës. Kreditë e humbura 
vijojnë të zënë peshën kryesore të kredive me probleme (48%), por kjo peshë 
ka rënë në mënyrë të konsiderueshme nga niveli prej 58% i një viti më parë. 
Kreditë me probleme në dy klasat e tjera, që klasifikohen si “kredi nënstandard 
dhe “kredi në ndjekje”, gjithashtu kanë regjistruar rënie, si rezultat i shlyerjes së 
një pjese të kredive të prapambetura dhe kalimit të disa kredive jocilësore në 
klasat cilësore. 

(62) Kontributin kryesor në drejtim të përmirësimit të cilësisë së kredisë e 
kanë dhënë bankat e mëdha. Gjatë periudhës, teprica e kredive me probleme 
të bankave të mëdha u zvogëlua me 10.4 miliardë lekë (ose me 20%), ndërsa 
raporti i kredive me probleme për bankat e mëdha ra në 11% nga 14%. Tkurrje 
në stokun e kredive me probleme është raportuar edhe nga bankat e mesme 
dhe të vogla. Raportin më të lartë të kredive me probleme e kanë bankat e 
mesme (11.6%), ndërsa raportin më të ulët e kanë 
bankat e vogla (8.8%). Në përmirësimin e cilësisë së 
kredisë për grupin e bankave të vogla kanë ndikuar 
edhe ndryshimet strukturore në këtë grup bankash. 
 
(63) Cilësia e kredisë paraqitet më e dobët për 
kredinë për bizneset, kredinë në valutë dhe kredinë 
me afat të mesëm maturimi. Në dhjetor 2018, 
raporti i kredive me probleme për secilin nga këto 
segmente shënoi përkatësisht 14.3%, 13.1% dhe 
12.5%. Përveç kredisë afatmesme, për të cilën 
është vërejtur rënie e cilësisë gjatë vitit 2018, të 
gjitha llojet e kredive sipas subjektit, monedhës dhe 
maturitetit, kanë regjistruar rënie në raportin e kredive 
me probleme në krahasim me fundin e gjashtëmujorit 
të parë të vitit dhe me një vit më parë.

(64) Cilësia e kredisë në valutë të pambrojtur nga 
kursi i këmbimit është përmirësuar gjatë periudhës, duke vijuar prirjen e nisur që 
prej vitit 2015. Në dhjetor 2018, kreditë me probleme për kredinë e pambrojtur 
në valutë shënuan nivelin më të ulët që prej vitit 2009, rreth 13 miliardë lekë. 
Raporti i kredive me probleme për këtë kategori kredie ra në nivelin 9.1%, nga 
12.4% në fund të muajit qershor 2018. Ndikimin kryesor në përmirësimin e cilësisë 
së kredisë së pambrojtur e dha kredia në monedhën euro. Raporti i cilësisë për 
kredinë e pambrojtur në euro ra nga 12.9% në 9.4%, ndërsa për portofolin e 
kredisë së pambrojtur në dollarë amerikanë raporti i kredive me probleme ra në 
7.3%, nga 9.2%.

(65) Në kredinë në valutë të pambrojtur nga rreziku i kursit të këmbimit, 
kategoritë që kanë regjistruar përmirësim të cilësisë, gjatë periudhës, janë kredia 
për zhvillim biznesi, kredia për pasuri të paluajtshme dhe kredia për sektorin e 
tregtisë. Përmirësim të dukshëm ka shënuar kredia për zhvillim biznesi, për të cilën 
raporti i kredive me probleme ra me 6 pikë përqindje gjatë periudhës, në nivelin 

Gra�k 61. Raporti i kredive me probleme 
sipas sektorit, monedhës dhe afatit

Burimi: Banka e Shqipërisë.

12.1%. Peshën kryesore në kredinë me probleme 
të pambrojtur nga kursi i këmbimit e zë kredia për 
investime në pasuri të paluajtshme (rreth 61%). 
Raporti i kredive me probleme për këtë kategori ra 
me 4.7 pikë përqindje gjatë periudhës, në nivelin 
11.7%. Raporti i kredive me probleme për kredinë 
e pambrojtur për konsum është i ulët dhe gjatë 
periudhës nuk ka shënuar ndryshim, duke mbetur në 
nivelin 5.4%. 

(66) Cilësia e kredisë për subjektet jorezidente 
vijon të jetë e mirë dhe është përmirësuar gjatë 
periudhës. Ndërkohë që kredia për jorezidentët zë 
rreth 10% të totalit të kredisë, kredia me probleme 
për këtë kategori huamarrësish zë vetëm 5% të totalit 
të kredive me probleme. Gjatë periudhës, stoku i 
kredive me probleme në këtë kategori të kredisë është 

ngushtuar me 10%, duke reflektuar kryesisht pakësimin në portofolin e kredive 
të klasifikuara si “nënstandard”. Si rrjedhojë e këtyre zhvillimeve RKP-ja për 
kreditë e dhëna për jorezidentët ra në 5.2% në fund të muajit dhjetor 2018, 
nga 5.6% në fund të gjashtëmujorit të parë. Brenda strukturës së kredive me 
probleme, peshën kryesore (47%) e zë kredia e klasifikuar si kredi e humbur. 

(67) raporti i mbulimit me fonde rezervë (provigjione) të kredive me 
probleme, ra me 0.8 pikë përqindje gjatë periudhës, në nivelin 65.6%. Rënia 
e provigjioneve për rrezikun e kredisë ishte më e shpejtë në krahasim me 
tkurrjen e stokut të kredive me probleme. Kjo ecuri reflekton fshirjen e kredive 
me probleme (të humbura), një proces që ka ndikim më të madh relativ në 
zvogëlimin e tepricës së provigjioneve në krahasim me zvogëlimin e tepricës 
së kredive me probleme. Një vit më parë, ky raport ishte 71.7%. 

Gra�k 62. Ecuria e treguesve të cilësisë për portofolin e pambuluar ndaj rrezikut 
të kursit të këmbimit: në miliardë lekë (majtas) dhe si raport ndaj totalit të kredisë 

së pambrojtur sipas monedhave (djathtas)

Burimi: Banka e Shqipërisë.

Gra�k 63. Ecuria e cilësisë së kredisë për 
portofolin e pambuluar ndaj rrezikut të kursit të 

këmbimit, sipas qëllimit të përdorimit

Burimi: Banka e Shqipërisë.

(68) mbulimi me kapital i kredive me probleme neto46 ka shënuar rritje 
gjatë periudhës. Si rrjedhojë e ngushtimit të tepricës së kredive me probleme 
neto me gati 15%, raporti “kredi me probleme neto/kapitali rregullator” ra 
në 15.5%, nga 18% në qershor 2018. Një vit më parë, ky raport shënonte 
15.4%. Gjithashtu, raporti i kredive me probleme neto ndaj tepricës së kredisë, 
gjatë periudhës, është ngushtuar me 0.6 pikë përqindje në nivelin 3.8%, si 
pasojë e rënies më të shpejtë në tepricën e kredive me probleme neto në 
krahasim me rënien në tepricën e kredisë. Një vit më parë, ky raport shënonte 
të njëjtin nivel (3.8%). 

46 Kreditë me probleme pas zbritjes së provigjioneve. 

Gra�k 64. Ndryshimi gjashtëmujor në stokun 
e kredive me probleme dhe RKP për kredinë 

për jorezidentët

Burimi: Banka e Shqipërisë.

Gra�k 65. Struktura e kredive me probleme 
për kredinë për jorezidentët

Burimi: Banka e Shqipërisë.

Gra�k 66. Ecuria në kohë e raportit të 
provigjionimit

Burimi: Banka e Shqipërisë.

Gra�k 67. Ndryshimi vjetor në raportet e 
mbulimit për bankat (shigjetat tregojnë 

ndryshimin nga dhjetor 2017- dhjetor 2018)*

* Të përfshira janë bankat me peshë më të madhe se 1% ndaj totalit të aktivit. Me G2 
shënohen bankat e mesme (me 2-7% të aktiveve të sektorit bankar) dhe me G3 bankat e 
mëdha (mbi 7% të totalit të aktiveve). Ngjyra e gjelbër tregon përmirësim, ngjyra e kuqe 

përkeqësim dhe ngjyra blu një kombinim rreziku. Vija e ndërprerë shënon raportin 
mesatar të mbulimit me provigjione të kredive me probleme në nivel sektori, 65.6% në 

fund të dhjetorit 2018.

Burimi: Banka e Shqipërisë.

(69) mbulimi me kolateral i kredisë mbetet në nivele të larta dhe ka shënuar 
rritje të vazhdueshme që prej fillimit të vitit 2017. Mbajtja e niveleve të larta 
të mbulimit të kredisë me kolateral ndikon në zbutjen e rrezikut të kredisë. Në 
fund të periudhës, raporti i mbulimit me kolateral47 të kredive shënoi nivelin 
78.2%, duke qenë rreth 1.3 pikë përqindje më i ulët se ai i regjistruar në fund 
të periudhës paraardhëse dhe 1.5 pikë përqindje më i lartë se një vit më parë. 
Kreditë me kolateral në formën e pasurive të paluajtshme zënë rreth 68% të 
kredisë së kolateralizuar dhe 53% të tepricës së kredisë. Kredia e kolateralizuar 
me pasuri të paluajtshme dhe ajo e kolateralizuar me para në dorë kanë 
shënuar rritje gjatë periudhës. Në të njëjtën kohë, kredia e kolateralizuar me 
forma të tjera të kolateralit, e cila zë rreth 28% të kredisë së përgjithshme, ka 
rënë me gati 15% gjatë periudhës.

(70) Cilësia e kredisë së kolateralizuar ka vijuar 
përmirësimin gjatë periudhës, dhe raporti i kredive 
me probleme për këtë lloj kredie ra në 10.5% në 
dhjetor 2018. Në krahasim me fundin e gjashtëmujorit 
të mëparshëm dhe fundin e vitit 2017, ky raport ra 
me rreth 2 pikë përqindje. Rënia në stokun e kredive 
me probleme për këtë kategori ka nisur që prej vitit 
2016. Gjatë periudhës, rënia është vërejtur për të 
gjitha llojet e kredisë, sipas formës të kolateralit, 
dhe kryesisht për kreditë e mbuluara me kolateral të 
formës “tjetër” dhe me pasuri të paluajtshme tregtare. 
Edhe cilësia e kredisë së pakolateralizuar ka shënuar 
përmirësim në krahasim me fundin e periudhës 
paraardhëse dhe në me një vit më parë. RKP-ja për 
kredinë e pakolateralizuar ra në nivelin 13.8%, nga 
17.6% në qershor 2018 dhe 16.6% në dhjetor 
2017. 

6.1.3 DePOZItat

(71) baza e depozitave të mbajtura në sektorin bankar arriti në 1,180 
miliardë lekë në fund të vitit, duke u rritur me 3% gjatë periudhës dhe me 
1.2% gjatë vitit. Kontributin kryesor në rritjen e depozitave gjatë periudhës 
e kanë dhënë depozitat në valutë, depozitat pa afat, llogaritë rrjedhëse dhe 
depozitat e individëve, që janë rritur me përkatësisht 4%, 13%, 5% dhe 3%. 
Depozitat me afat kanë vijuar të regjistrojnë rënie në terma vjetorë, por kanë 
mbetur pothuajse të pandryshuara gjatë periudhës. Edhe gjatë gjysmës së dytë 
të vitit 2018, ka vijuar të vërehet rënie e peshës së depozitave me afat dhe 
depozitave të individëve ndaj totalit të depozitave. Në të njëjtën kohë, për 
shkak të përshpejtimit të rritjes në depozitat me valutë, pesha e depozitave 
në valutë në stokun e përgjithshëm të depozitave u rrit në 53%, kundrejt një 
mesatareje prej 52% të regjistruar gjatë gjashtëmujorit të parë të vitit. 

47 Kolateral në formën e pasurive të paluajtshme (rezidenciale, tregtare ose tokë), para në dorë etj.

Gra�k 68. Teprica e kredisë dhe raporti i 
kredive me probleme sipas llojit të kolateralit

Burimi: Banka e Shqipërisë.

Gra�k 69. Rritja vjetore e depozitave: kontributi i depozitave sipas afatit 
(majtas) dhe sipas sektorit (djathtas)

Burimi: Banka e Shqipërisë.

Tabelë 9. Të dhëna mbi ecurinë e depozitave sipas afatit, sektorit dhe valutës

  Treguesi dhe njësia Vlera  
(mld lekë)

Struktura (% 
ndaj totalit)

Kontributi në normën e 
rritjes (p.p.) Ndryshimi (%)

  Periudha 12/2018 12/2018 Vjetore 6-mujore Vjetor 6-mujor

Sipas monedhës Depozita në Lek  553 47 0.4 0.8 0.8 1.7
Depozita në valutë  627 53 0.9 2.2 1.7 4.2

Sipas subjektit
Sektori publik  27 2 0.0 0.0 -0.7 -0.7
Biznese  176 15 0.7 0.7 4.6 4.8
Individë  977 83 0.6 2.3 0.7 2.8

Sipas produktit
Llogari rrjedhëse  397 34 1.2 1.6 3.5 5.0
Depozita pa afat  124 11 1.5 1.2 16.5 12.9
Depozita me afat  643 54 -1.1 0.2 -1.9 0.4

  Stoku i depozitave  1,180 100 1.2 3.0 1.2 3.0
Burimi: Banka e Shqipërisë.

(72) Depozitat e mbajtura nga individët vijojnë të zënë mbi 80% të stokut 
të përgjithshëm të depozitave, por gjatë dy viteve të fundit, rritja e këtyre 
depozitave ka qenë më e ngadaltë në krahasim me rritjen në depozitat e 
bizneseve. Rritja e ngadaltë dhe, në disa periudha, tkurrja e depozitave të 
individëve, në të cilat depozitat me afat zënë rreth 65% të totalit, kanë reflektuar 
mjedisin me norma të ulëta të interesit. 

(73) Depozitat e bizneseve kanë dhënë kontributin kryesor në rritjen e 
bazës së depozitave gjatë dy viteve të fundit dhe kanë vijuar të regjistrojnë 
ritme të larta rritjeje gjatë periudhës. Kjo ecuri është reflektuar në strukturën 
e maturimit të depozitave, ku rënia e depozitave me afat, të preferuara nga 
individët, është shoqëruar me rritjen e depozitave pa afat dhe të llogarive 
rrjedhëse, të preferuara nga bizneset.

(74) Depozitat pa afat të individëve kanë vijuar të rriten me ritme të larta 
gjashtëmujore dhe vjetore, dhe kanë dhënë kontributin kryesor në rritjen e 
depozitave të përgjithshme. Rritja mesatare vjetore e depozitave pa afat ishte 

rreth 16% në të dy gjashtëmujorët e vitit 2018, por ky ritëm është ngadalësuar 
disi në krahasim me ecurinë e 2-3 viteve të mëparshme. Sektori i individëve ka 
shfaqur një prirje të dukshme për të zgjeruar llogaritë rrjedhëse dhe depozitat 
pa afat, si dhe për të pakësuar depozitat me afat, ndërkohë që sektori i 
bizneseve ka vijuar të zgjerojë llogaritë rrjedhëse që përdoren kryesisht për 
qëllime operacionale. Për shkak të kontributit negativ të depozitave me afat në 
ecurinë e depozitave totale dhe të kontributit pozitiv të depozitave pa afat dhe 
të llogarive rrjedhëse, gjatë 2 viteve të fundit, në strukturën e depozitave sipas 
afatit të maturimit: pesha e depozitave me afat ka zbritur me 5 pikë përqindje 
në nivelin 54%; pesha e depozitave pa afat është rritur me 3 pikë përqindje në 
nivelin 11%; ndërsa pesha e llogarive rrjedhëse ka mbetur e pandryshuar në 
33%. 

(75) Depozitat në valutë kanë shfaqur shenja të forta rigjallërimi gjatë 
periudhës, duke reflektuar kryesisht rritjen e llogarive rrjedhëse të bizneseve 
në valutë. Depozitat në valutë u rritën me 25 miliardë lekë gjatë periudhës dhe 
me gati 10 miliardë lekë gjatë vitit. Pesha e depozitave në valutë në totalin e 
depozitave shënoi 53% në fund të periudhës. Depozitat në euro, të cilat zënë 
mbi 85% të depozitave në valutë, u rritën me 8% gjatë periudhës dhe me 11% 
gjatë vitit, përkatësisht me 330 milionë euro dhe me 440 milionë euro. 

(76) mbiçmimi i lekut ndaj valutave kryesore ka pasur efekt të rëndësishëm 
pakësues në ecurinë e depozitave, gjatë vitit dhe periudhës. Vlerësohet që, 
pa efektin e kursit të këmbimit, rritja gjashtëmujore dhe vjetore në depozitat e 
përgjithshme do të ishte 4% dhe 4.9%, nga 3% dhe 1.3% që është ndryshimi 
i raportuar në bilancin e sektorit bankar. Ky ndikim kanalizohet përmes efektit 
mbi depozitat në valutë, për të cilat vlerësohet se mbiçmimi i lekut gjatë vitit 
ka dhënë një efekt pakësues prej 42 miliardë lekësh. Vetëm për periudhën, 
ky efekt vlerësohet në 12 miliardë lekë. Nëse nuk do të merrej parasysh efekti 
statistikor i kursit të këmbimit, rritja e depozitave në valutë gjatë vitit do të ishte 

Gra�k 70. Kontributi në rritjen e depozitave 
sipas sektorit dhe afatit (p.p.)

Burimi: Banka e Shqipërisë.

Gra�k 71. Kontributi në rritjen e depozitave 
sipas sektorit dhe valutës (p.p.)

Burimi: Banka e Shqipërisë.

rreth 53 miliardë lekë, ndërsa gjatë periudhës do të ishte rreth 36 miliardë 
lekë. 

(77) Përqendrimi i depozitave në sektorin bankar mbetet i ulët, ndonëse 
ka ardhur në rritje gjatë periudhës. Kjo ka reflektuar kryesisht rritjen e peshës 
në disa kategori për disa prej bankave të mëdha. Rritja më e madhe e 
përqendrimit është vënë re në depozitat pa afat, por koeficienti i përgjithshëm 
i përqendrimit për këtë kategori depozitash vijon të jetë i ulët. Shkallën më 
të lartë të përqendrimit e kanë llogaritë rrjedhëse, ndërsa atë më të ulët e 
kanë depozitat në lekë dhe depozitat pa afat. Struktura e depozitave sipas 
grupeve të madhësisë së bankave, G1, G2 dhe G3, ka mbetur pothuajse e 
pandryshuar që nga fundi i vitit 2011. Rreth 70% e depozitave mbahet nga 
bankat e grupit G3 dhe 27% nga bankat e grupit G2. 

Gra�k 72. Ecuria e depozitave sipas valutës 
(mld lekë) dhe pesha e depozitave në valutë

Burimi: Banka e Shqipërisë.

0.46

0.47

0.48

0.49

0.5

0.51

0.52

0.53

0.54

0.55

50

250

450

650

850

1050

1250

12/
12

05/
13

10/
13

03/
14

08/
14

01/
15

06/
15

11/
15

04/
16

09/
16

02/
17

07/
17

12/
17

05/
18

11/
18

Valutë
Lekë
Valutë/Total (b.d.)

Gra�k 73. Rritja vjetore në depozitat në lekë, në 
valutë dhe në valutë pa efektin e kursit të këmbimit

Burimi: Banka e Shqipërisë.

Gra�k 74. Indeksi HH për depozitat sipas afatit, 
sektorit dhe valutës

Burimi: Banka e Shqipërisë.

Gra�k 75. Pesha në totalin e depozitave sipas 
grupeve G1, G2, G3

Burimi: Banka e Shqipërisë.

(78) Gjatë periudhës, fluksi i depozitave të reja me afat në sektorin bankar 
ishte 277 miliardë lekë ose rreth 21% më i lartë në krahasim me gjashtëmujorin 
e mëparshëm. Pesha e depozitave të reja me afat në totalin e depozitave të 
reja u rrit në rreth 14.5%, nga 13% në gjashtëmujorin e kaluar, por ishte më 
e ulët nga vlera 16% një vit më parë. Në kategorinë e depozitave të reja me 
afat, vërehet një zhvendosje e dukshme drejt maturiteteve më afatgjata, për 
të tri monedhat. Rritja e depozitave të reja u konstatua për lekun, euron dhe 
dollarin amerikan. Depozitat e reja në lekë u zgjeruan me rreth 17%, ato në 
euro me 35% dhe ato në dollarë amerikanë rreth 8%. 

(79) Gjatë periudhës, normat mesatare të interesit për depozitat e reja me 
afat treguan luhatje të papërfillshme. Norma mesatare për depozitat e reja me 
afat në lekë ishte rreth 1%, ndërsa ajo për depozitat në dollarë amerikanë dhe 
në euro ishte përkatësisht 0.5% dhe 0.16%. 

6.1.4 rreZIKU I LIKUIDItetIt

(80) Pozicioni i likuiditetit të sektorit bankar vlerësohet në nivele të 
kënaqshme dhe është përmirësuar gjatë periudhës. Treguesit e likuiditetit 
në lekë dhe valutë mbeten mbi nivelet minimale rregullative. Burimi kryesor 
i financimit të aktivitetit kreditues të sektorit bankar vijojnë të jenë depozitat, 
të cilat mbulojnë mbi dy herë vëllimin e kredive të sektorit. Në fund të vitit 
2018, raporti “hua/depozita” shënoi 49.2%, ndërkohë që gjashtë muaj dhe 
një vit më parë ky raport ishte përkatësisht 50.8% dhe 51.6%. Raporti “hua/
depozita” për valutën dhe monedhën vendase ishte përkatësisht 51.9% dhe 
46.1%. Në krahasim me një vit dhe një gjashtëmujor më parë, raporti “hua/
depozita” ka rënë, si për monedhën lek, ashtu edhe për valutën. Në përgjithësi, 
rënia e këtij raporti në krahasim me nivelet e fundit të gjashtëmujorit të parë të 
vitit është shkaktuar nga ecuria më e dobët e kredisë në krahasim me ecurinë e 
depozitave, në tërësi dhe sipas monedhave. 

Gra�k 76. Përbërja e depozitave të reja me afat sipas monedhës dhe 
afatit të maturimit, �ukse gjashtëmujore

Burimi: Banka e Shqipërisë.

(81) Nivelet e aktiveve likuide në bilancet e bankave vijojnë të mbeten të 
larta, duke reflektuar ecurinë e ngadaltë të aktivitetit kreditues. Në fund të muajit 
dhjetor 2018, raporti “aktive likuide ndaj totalit të aktiveve të sektorit bankar” 
ishte 35.4% ose rreth 3.2 pikë përqindjeje më i lartë ndaj një gjashtëmujori më 
parë. Ecuria e treguesit tjetër të likuiditetit, raportit “aktive likuide ndaj totalit të 
detyrimeve afatshkurtra”, shënoi gjithashtu rritje me 4.5 pikë përqindje, duke 
arritur në nivelin 47.7%. 

(82) Ndonëse bankat po operojnë në kushtet e një likuiditeti të bollshëm, 
hendeku negativ midis aktiveve dhe detyrimeve, sipas segmenteve të maturitetit 
kontraktual të mbetur48, mbetet relativisht i lartë dhe ka ardhur duke u thelluar. 
Vlera e këtij treguesi në fund të vitit 2018 ishte 42%, ose 3 pikë përqindjeje 
më shumë në krahasim me fundin e gjashtëmujorit të parë dhe një vit më parë. 
Përkeqësimi i raportit gjatë gjashtëmujorit të dytë ka ardhur si pasojë e thellimit 
të hendekut negativ për maturitetin 3 muaj – 1 vit, dhe ngushtimi i hendekut 
pozitiv për maturitetin 1 vit – 5 vjet. Edhe pse struktura e hendekut sipas 
shportave të maturitetit ka ndryshuar nga periudha në periudhë, në përgjithësi. 
gjatë periudhës 2015–2018, është vërejtur një prirje për thellim të hendekut 
për maturitetin shumë afatshkurtër (deri në 3 muaj), që ka edhe peshën më të 
madhe në hendekun e përgjithshëm, dhe për ngushtim të maturitetit afatshkurtër 
(3 muaj deri në 1 vit), ndërkohë që hendeku për dy maturitetet e tjera ka ruajtur 
nivele thuajse të pandryshuara. 

(83) Gjatë periudhës është vërejtur një rritje në diferencën midis maturimit 
mesatar të aktiveve dhe të detyrimeve. Në fund të dhjetorit, kjo diferencë 
ishte rreth 19.6 muaj, nga 18.3 muaj në fund të gjashtëmujorit të parë të vitit 
2018. Maturiteti i mbetur i depozitave, të cilat përfaqësojnë kategorinë më të 
rëndësishme të detyrimeve, është rritur në 7.8 (nga 7.2) muaj gjatë periudhës. 
48 Sipas shportave të afatit të mbetur, është diferenca midis aktiveve dhe detyrimeve, e vendosur 

në raport me totalin e aktiveve dhe e shprehur në përqindje. 

Gra�k 77. Tregues të likuiditetit*

*Janë përfshirë edhe aktivet dhe detyrimet jashtë bilancit.
Burimi: Banka e Shqipërisë.

Gra�k 78. Mospërputhja në maturim mes 
aktiveve dhe detyrimeve 

*Janë përfshirë edhe aktivet dhe detyrimet jashtë bilancit.
Burimi: Banka e Shqipërisë.

Në ecurinë e këtij treguesi ka ndikuar rritja e afatit mesatar të depozitave me 
afat, pavarësisht rënies së peshës së tyre në totalin e depozitave. Maturiteti 
i mbetur i kredisë u rrit gjithashtu në 47.4 muaj (nga 45.7), duke reflektuar 
prirjen e bankave për të kredituar për periudha më afatgjata. Gjatë gjysmës 
së dytë të vitit 2018, është forcuar rënia në tepricën e kredisë afatshkurtër 
dhe përshpejtuar rritja në portofolin e kredisë afatmesme të dhënë nga sektori 
bankar. 

(84) Vlera e linjave të financimit nga grupet bankare zotëruese zë një peshë 
shumë të ulët në burimet e financimit të sektorit bankar. Gjatë periudhës, totali 
i vlerës së këtyre linjave shënoi 3.2 miliardë lekë, nga 4.8 miliardë në fund të 
periudhës së kaluar. Për bankat që disponojnë linja kredie me grupet bankare 
zotëruese, në fund të periudhës, shkalla e përdorimit të tyre shënoi 16%, nga 
13.7% në qershor 2018.

6.1.5 rreZIQet e treGUt

rreZIKU I KUrSIT TË KËMBIMIT

(85) Nivelet e pozicionit të hapur neto në valutë tregojnë për një ekspozim 
të kufizuar ndaj ndikimit të drejtpërdrejtë në bilanc të luhatjeve të kursit të 
këmbimit, pavarësisht rritjes së lehtë të regjistruar gjatë gjashtëmujorit të dytë 
të vitit. Si treguesi i agreguar për të gjitha bankat, ashtu edhe treguesi për 
grupet e bankave sipas madhësisë, ka vlera shumë më të ulëta në krahasim me 
kufirin e sipërm prej 30% të kapitalit rregullator të përcaktuar nga rregullorja 
përkatëse.

Gra�k 79. Maturimi mesatar i mbetur

Burimi: Banka e Shqipërisë.

Gra�k 80. Ecuria e kredisë dhe depozitave 
sipas afatit (indeks, dhjetor 2013 = 100)

Burimi: Banka e Shqipërisë.

(86) Pozicioni i hapur neto valutor i sektorit bankar, në raport me kapitalin 
rregullator, është zgjeruar lehtë në krahasim me gjashtëmujorët paraardhës. 
Në fund të vitit 2018, pozicioni i hapur valutor neto i sektorit bankar ishte “në 
blerje” dhe sa 7.8% e kapitalit rregullator, pothuaj i njëjtë me atë të regjistruar 
në fund të gjashtëmujorit të parë të vitit 2018 dhe 1.1 pikë përqindjeje më 
i lartë se pozicioni i hapur në fund të vitit 2017. Ecuria e këtij treguesi për 
sektorin bankar është diktuar kryesisht nga grupi i bankave të mëdha, të cilat 
vijojnë të ruajnë pozicion të hapur valutor “në blerje”. Ky pozicion ishte sa 
11.1% e kapitalit rregullator, duke qenë dukshëm më i lartë në krahasim me 
dy gjashtëmujorët e kaluar, dhe është ndikuar nga rritja e pozicionit në “blerje” 
në monedhën euro. Edhe grupi i bankave të mesme mban një pozicion neto 
“në blerje”, por në një vlerë më të ulët ndaj kapitalit rregullator, rreth 3%. Nga 
ana tjetër, grupi i bankave të vogla ka thelluar pozicionin valutor “në shitje” 
ndaj gjashtëmujorit të kaluar dhe, në fund të periudhës, shënonte nivelin 9.8% 
të kapitalit rregullator. 

(87) Gjatë periudhës, ekspozimi i sektorit bankar ndaj rrezikut të tërthortë 
të kursit të këmbimit nuk ka pasur lëvizje të ndjeshme. Në fund të muajit dhjetor 
të vitit 2018, treguesi i mospërputhjes valutore49 për të gjitha monedhat ishte sa 
17.8% e totalit të aktiveve, nga 17.3% dhe 17.7% një periudhë dhe një vit më 
parë. Rritja në vlerën e indeksit reflekton rritjen disi më të shpejtë të pasiveve në 
valutë (2%) në krahasim me rritjen e aktiveve në valutë (1.9%). Rritja në vlerën 
e indeksit të përgjithshëm për sektorin bankar ka ardhur si pasojë e rritjes së 
indeksit për monedhën evropiane me 0.4 pikë përqindje në 17.5% të totalit të 
aktiveve.

49 Treguesi i mospërputhjes valutore mat shkallën e mbulimit të pasiveve në valutë të sektorit 
bankar, me aktivet në valutë të netuara me kredinë në valutë për rezidentët. Një vlerë e ulët 
e raportit të këtij treguesi ndaj aktiveve tregon ekspozim të ulët ndaj lëvizjeve në kursin e 
këmbimit. Për llogaritjen e treguesit të mospërputhjes valutore, referohuni Raportit të Stabilitetit 
Financiar për gjashtëmujorin e parë të vitit 2016.

Gra�k 81. Pozicioni i hapur valutor ndaj kapitalit rregullator për sektorin 
dhe grupet sipas madhësisë

Burimi: Banka e Shqipërisë.

(88) Në ecurinë e indeksit të mospërputhjes valutore, gjatë periudhës, ka 
ndikuar rritja në vlerat e indekseve për bankat e mesme dhe të vogla. Këto 
indekse, në fund të vitit 2018, shënuan përkatësisht vlerat 27.3% dhe 29%. 
Grupi i bankave të mëdha vijon të regjistrojë vlerat më të ulëta të indeksit të 
mospërputhjes valutore. Indeksi i llogaritur për këto banka ra me 0.4 pikë 
përqindje gjatë periudhës dhe në fund të vitit shënoi nivelin 13.6%. Duke qenë 
se madhësia e indeksit është në përpjesëtim të zhdrejtë me shkallën e mbulimit 
të detyrimeve në valutë me aktive në valutë, bankat e mëdha kanë ekspozimin 
më të ulët, ndërsa bankat e vogla kanë ekspozimin më të lartë ndaj rrezikut të 
tërthortë të kursit të këmbimit. Për bankat e vogla, ndikimin kryesor në rritjen e 
indeksit të përgjithshëm të grupit e ka dhënë ndryshimi në vlerën e indeksit për 
dollarin amerikan, ndërkohë që edhe vlera e indeksit për monedhën euro ka 
ardhur në rritje. 

Gra�k 82. Ecuria e komponentëve të 
indekseve për sektorin bankar

Burimi: Banka e Shqipërisë.

Gra�k 83. Ecuria e indeksit të mospërputhjes 
valutore sipas monedhave

Burimi: Banka e Shqipërisë.

Gra�k 84. Mospërputhja valutore sipas 
monedhave

Burimi: Banka e Shqipërisë.

Gra�k 85. Mospërputhja valutore për grupet 
sipas madhësisë

Burimi: Banka e Shqipërisë.

rreZIKU I NOrMËS SË INTereSIT

(89) ekspozimi i bankave ndaj rrezikut të normës së interesit vijon të mbetet 
i kufizuar. Pozicioni total neto i ponderuar në librin e bankës ndaj kapitalit 
rregullator të sektorit bankar qëndron në nivele të ulëta. Ky pozicion ishte sa 
2.4% e kapitalit rregullator50 në fund të vitit 2018, dhe shënoi rënie në terma 
gjashtëmujorë dhe rritje në krahasim me nivelin e fundit të vitit 2017. Ecuria 
e treguesit është kushtëzuar nga ecuria e pozicionit neto me normë interesi 
të pandryshueshme (FIR) 51, i cili, në fillim të vitit 2018, është zhvendosur në 
kahun pozitiv. Në krahasim me vitin 2017, gjatë vitit 2018, është vërejtur një 
zgjerim i pozicionit pozitiv për monedhat lek dhe dollar amerikan dhe ngushtim 
i pozicionit negativ për monedhën euro. Pozicioni neto për instrumentet me 
normë interesi të ndryshueshme (VIR), ndonëse ra gjatë periudhës, ruajti vlerat 
pozitive dhe në nivele të ngjashme me një vit më parë. Ndonëse pozicioni 
total neto është pozitiv, në kushtet kur mbulimi me kapital rregullator i këtyre 
pozicioneve mbetet i lartë dhe hapësira për ulje të mëtejshme të normave të 
interesit është objektivisht e kufizuar, kostot që mund t’i vijnë sektorit bankar për 
shkak të uljes së mëtejshme të normave të interesit, mund të përthithen lehtësisht.

(90) Kalimi i pozicionit të përgjithshëm të sektorit bankar nga vlera të 
ulëta negative gjatë vitit 2017, në vlera të ulëta pozitive gjatë vitit 2018, 
është shkaktuar nga zgjerimi i pozicionit pozitiv në monedhën lek dhe tkurrja 
e pozicionit negativ në monedhën euro. Pozicioni neto i ponderuar për 
monedhën euro, për të tre grupet e bankave sipas madhësisë, ka vlera të ulëta 
negative, dhe gjatë vitit 2018 është ngushtuar dukshëm në krahasim me një vit 

50 Sipas rregullores përkatëse, vlera absolute e këtij treguesi (aktive të ndjeshme ndaj normës së 
interesit minus detyrimet e ndjeshme ndaj normës së interesit) nuk duhet të kapërcejë kufirin 
prej 20% të kapitalit rregullator.

51 Pozicionet e ndjeshme ndaj normës së interesit klasifikohen në pozicione me normë interesi 
fikse (FIR) dhe pozicione me normë interesi të ndryshueshme (VIR), sipas afatit dhe sipas 
monedhave.

Gra�k 86. Pozicioni total neto i ponderuar në 
librin e bankës ndaj kapitalit rregullator, në %

Burimi: Banka e Shqipërisë.

Gra�k 87. Pozicioni neto i ponderuar sipas 
afatit ndaj kapitalit rregullator, në %

Burimi: Banka e Shqipërisë.

më parë. Pozicioni në dollarë amerikanë është pozitiv, ka vlera shumë të vogla 
dhe mbahet nga bankat e mëdha. 

(91) Gjatë vitit 2018, është regjistruar zgjerim i pozicionit pozitiv për 
maturitetin afatgjatë dhe ngushtim i pozicionit negativ për maturitetin 
afatmesëm. Në fund të vitit 2018, pozicioni neto i ponderuar për maturitetin 
afatgjatë shënoi nivelin më të lartë ndaj kapitalit rregullator prej 7.4%. Kontributin 
kryesor në këtë zhvillim e ka dhënë rritja me 2.7 miliardë lekë e pozicionit neto 
me normë fikse interesi në euro. Hendeku afatshkurtër mban nivelin më të ulët 
të ekspozimit (-0.6%) dhe nuk ka paraqitur ndryshime të konsiderueshme gjatë 
dy viteve të fundit. Për maturitetin afatmesëm, pozicioni negativ midis mjeteve 
dhe detyrimeve ishte sa 4.4% e kapitalit rregullator në fund të vitit 2018, duke 
qenë më i lartë në krahasim me fundin e gjashtëmujorit të parë, por rreth 2 pikë 
përqindjeje më pak nga një vit më parë. 

(92) Në krahasim me bankat e mëdha dhe të vogla, bankat e mesme kanë 
ekspozim më të madh në monedhën vendase. Pozicioni neto i ponderuar në 
fund të vitit për këto banka në lek ishte 5.2%, dukshëm më i lartë në krahasim 
me pozicionin e dy grupeve të tjera. Ky pozicion ka ardhur duke u zgjeruar 
gjatë vitit 2018. Bankat e mëdha kanë një pozicion neto më të ulët në lek, rreth 
nivelit 2%. Ky pozicion, është ulur në krahasim me nivelin mesatar të regjistruar 
gjatë dy viteve të mëparshme. 

(93) rreziku i tërthortë ndaj ndryshimit të normave të interesit52 ka shënuar 
rritje të lehtë gjatë periudhës. Norma e ponderuar e interesit të kredisë është 

52 Ky rrezik i referohet ndikimit që ndryshimi në normën e interesit jep tek klientët e bankave. 
Për shembull, pavarësisht se rritja e normës së interesit mund të ketë një ndikim pozitiv mbi 
bilancin e bankës (për shkak të vlerës pozitive të pozicionit neto mes aktiveve dhe detyrimeve 
të ndjeshme ndaj normës së interesit), kjo rritje do të ketë efekt negativ tek aftësia paguese e 
huamarrësve të bankës, kur kredia është dhënë me normë interesi të ndryshueshme (rreziku i 
tërthortë). 

Gra�k 88. Hendeku sipas monedhave ndaj 
kapitalit rregullator, në %

Burimi: Banka e Shqipërisë.

Gra�k 89. Pozicioni neto i ponderuar sipas 
monedhave dhe grupeve ndaj kapitalit 

rregullator, në %

rritur, ndërsa ajo e depozitave nuk ka shënuar ndryshime. Si rezultat, spread-i 
i normave të interesit është zgjeruar, me kontributin kryesor nga monedha 
vendase. Në fund të vitit 2018, diferenca midis normave të interesit të kredive 
dhe depozitave të reja të sektorit bankar shënuan: 4.23 pikë përqindjeje për 
euron; 5 pikë përqindjeje për dollarin amerikan; dhe 5.95 pikë përqindjeje 
për lekun. 

(94) Në krahasim me një vit më parë, spread-i për të gjitha monedhat ka 
mbetur i pandryshuar. Sipas monedhave, ky tregues ka shënuar një zgjerim 
të lehtë për euron, rritje më të fortë (0.6 pikë përqindje) për dollarin amerikan 
dhe rënie me 0.3 pikë përqindje për lekun. Në fund të vitit, norma e ponderuar 
e interesit të kredisë së re ishte më e ulët në krahasim me atë të një viti më 
parë, ndërkohë që norma e ponderuar e interesit të depozitave ra në 0.56% 
në dhjetor 2018, pas një periudhe disa mujore me rritje të lehtë, por të 
qëndrueshme. 

Gra�k 90. Norma e ponderuar e interesit të 
kredisë dhe depozitave me afat dhe spread-i i 

normave të interesit, në %

Burimi: Banka e Shqipërisë.

Gra�k 91. Diferenca e normave të ponderuara 
të interesit të kredisë dhe depozitave me afat 

sipas monedhave, në p.p.

Burimi: Banka e Shqipërisë.

HAPËSIRË INFORMUESE 6.4 INDEkSI I SHËNDETIT BANkAR

Indeksi i shëndetit bankar përfaqëson një vlerësim të përgjithshëm të kushteve 
bazë dhe faktorëve të qenësishëm të rrezikut që ndikojnë në stabilitetin e sektorit 
bankar dhe atë të bankave individuale. Indeksi përbëhet nga pesë tregues, 
të cilat përfaqësojnë pesë dimensione të sektorit bankar: kapitalin; cilësinë 
e aktiveve; përfitueshmërinë; likuiditetin; dhe eficiencën. (MISHrA et.al (rBI); 
2013)

Indeksi përmbledhës i treguesve kryesorë që përdoren për të ndjekur ecurinë 
dhe situatën e stabilitetit bankar rezulton në përmirësim krahasuar me një vit më 
parë. Vlera e tij ra në nivelin 0.43, nga 0.46 që shënonte në fund të dhjetorit 
201753. 

53 Rënia e vlerës së indeksit nënkupton përmirësim të shëndetit bankar dhe anasjelltas.

Treguesit përbërës të indeksit, të cilët kanë shfaqur ecuri më të mirë vitin e fundit, 
janë: kapitalizimi; cilësia e aktiveve; likuiditet; dhe eficienca. Ndërsa rënia e 
“përfitueshmërisë” kundrejt vitit të kaluar ka kontribuuar në rënien e indeksit të 
shëndetit të bankave, i cili kaloi në 0.46, nga 0.39 në fund të dhjetorit 2017. 
Krahasuar me një vit më parë, është vërejtur rënie në fitimin e bankave, ndikuar 
kryesisht nga rënia e të ardhurave neto nga interesi. Në tërësi, kontributin kryesor 
në rrezik vijon ta japë cilësia e aktiveve. Megjithatë, rënia e konsiderueshme 
në stokun e kredive me probleme dhe, për rrjedhojë, edhe e raportit të kredive 
me probleme, ka ndikuar në rënien e kontributit të këtij treguesi në rrezik. 
Ndërsa përmirësimin më të dukshëm gjatë vitit e raporton treguesi “likuiditeti”, 
ndikuar nga zgjerimi i konsiderueshëm i treguesit kryesor të tij “aktive likuide 
ndaj totalit të aktiveve”. 

Gjatë pesë viteve të fundit (2013-2018), indeksi i agreguar i shëndetit 
bankar ka regjistruar prirje në rënie, që do të thotë përmirësim i shëndetit dhe 
qëndrueshmëri më e lartë e bankave.

Performanca e përgjithshme e bankave, të grupuara sipas madhësisë, paraqitet 
në vijim. Bankat e mesme (G2) dhe bankat e vogla (G1) kanë regjistruar të 
njëjtat nivele të indeksit (krahasuar me një vit më parë), duke pasqyruar të 
njëjtin nivel shëndeti. Për këto dy grupe bankash është evidentuar rënie në 
treguesin e përfitueshmërisë, ndërkohë që “cilësia e aktiveve” është përmirësuar, 
duke ulur kontributin në rrezik të këtij treguesi. rënia e përfitueshmërisë është 
ndikuar nga rënia në vlerën e fitimit neto, reflektuar edhe në përkeqësimin e 
roA-së. Përmirësimi i cilësisë së aktiveve vjen kryesisht si rrjedhojë e rënies së 
vazhdueshme në stokun e kredive me probleme. Bankat e mëdha (G3) raportojnë 
përmirësim të indeksit vitin e fundit. Indeksi i agreguar i shëndetit për këtë grup 
bankash ra lehtësisht, ndikuar nga përmirësimi i likuiditetit, cilësisë së aktiveve 
dhe zgjerimi i kapitalizimit, reflektuar në rritjen e raportit të mjaftueshmërisë së 
kapitalit. Bankat e mëdha kanë vlerën më të ulët të indeksit.

Gra�k 92. Indeksi i shëndetit bankar*

*Rritja e vlerës së treguesit tregon stabilitet më të ulët. Gjerësia e 
çdo dimensioni nënkupton kontributin e tij ndaj rrezikut.

Burimi: Banka e Shqipërisë.

Gra�k 93. Harta e shëndetit bankar**

**Larg nga qendra nënkupton rritje të rrezikut, në një interval nga 
0 në 1.

Gra�k 94. Harta e shëndetit bankar e ndarë në grupe, sipas madhësisë 
së bankave

**Larg nga qendra nënkupton rritje të rrezikut, në një interval nga 0 në 1.
Burimi: Banka e Shqipërisë.

6.2 reZISteNCa e SeKtOrIt baNKar

Për të vlerësuar rezistencën e sektorit bankar analizohen treguesit e performancës 
financiare dhe të kapitalizimit të veprimtarisë, si edhe kryhen ushtrimet e provës 
së rezistencës që vlerësojnë reagimin e treguesve të kapitalizimit dhe të 
likuiditetit të sektorit bankar ndaj skenarëve të supozuar.

6.2.1 reZULtatI FINaNCIar

(95) Sektori bankar e mbylli vitin 2018 me një rezultat financiar pozitiv 
prej rreth 18.4 miliardë lekësh. Ky rezultat ishte 3.7 miliardë lekë më i ulët se 
një vit më parë, por më i lartë se rezultati financiar i regjistruar gjatë viteve të 
tjera të dekadës së fundit. Ndikimin kryesor në zvogëlimin e rezultatit financiar, 
në krahasim me vitin 2017, e ka dhënë rritja e humbjeve nga instrumentet 
financiare dhe rritja e shpenzimeve për provigjione. Rezultati neto nga interesat 
shënoi një rënie të lehtë dhe dha një ndikim të vogël negativ në ndryshimin e 
rezultatit neto. Rënia në rezultatin financiar është reflektuar në rënie të lehtë të 
treguesve mesatarë të përfitueshmërisë së sektorit bankar, ku kthimi nga aktivet 
(RoA) dhe kthimi nga kapitali (RoE) ranë përkatësisht në 1.3% dhe 13%, nga 
1.5% dhe 15.7% një vit më parë. 

(96) rezultati financiar ishte i shpërndarë në mënyrë të përshtatshme sipas 
bankave dhe madhësisë së tyre. Konkretisht, të tri grupet e bankave sipas 
madhësisë raportuan vlera pozitive të treguesve të përfitueshmërisë, pavarësisht 
se rritje ndaj vitit të kaluar është vënë re vetëm në grupin e bankave të mëdha. 
Bankat që regjistruan humbje financiare, zinin rreth 3% të totalit të aktiveve të 
sektorit bankar. 

(97) rezultati neto nga interesat rezultoi 40.3 miliardë lekë, ose 0.4 miliardë 
lekë më pak se një vit më parë. Gjatë vitit 2018, bankat kanë arkëtuar rreth 
52 miliardë lekë nga interesat dhe kanë shpenzuar rreth 9 miliardë lekë për të 
paguar interesat. Në krahasim me vitin 2017, të ardhurat dhe shpenzimet për 
interesa ishin përkatësisht 1 dhe 0.5 miliardë lekë më pak. Vlen të theksohet 
se rënia e të ardhurave nga interesat është rezultat i rënies në të ardhurat nga 
interesat e veprimeve me klientët (kredia), ndërkohë që të ardhurat nga veprimet 
me letrat me vlerë dhe veprimet me thesarin dhe ndërbankare kanë regjistruar 
rritje. Në anën e shpenzimeve për interesa, rënia ka prekur depozitat, titujt dhe 
veprimet e thesarit. Marzhi neto nga interesat ra në 3.75%, nga 3.9% një vit 
më parë, duke reflektuar jo vetëm rënien në rezultatin neto nga interesat, por 
edhe rritjen në nivelin e aktiveve mesatare që sjellin të ardhura. 

(98) të ardhurat nga veprimtaritë e tjera (jo të lidhura me interesat) u 
pakësuan me rreth 2.4 miliardë lekë në terma vjetorë dhe kaluan në vlerë 
negative (-0.4 miliardë lekë). Kjo erdhi për shkak të humbjes më të lartë nga 
instrumentet financiare, që u zgjerua me 2 miliardë lekë në krahasim me një vit 
më parë. Shpenzimet e përgjithshme të veprimtarisë u rritën me 0.5 miliardë 
lekë. Nga ana tjetër, ndikim pozitiv në rezultatin neto kanë dhënë të ardhurat 
e jashtëzakonshme, të cilat shënuan 4 miliardë lekë ose 2 miliardë lekë më 
shumë sesa vlera e raportuar për vitin 2017. Këto të fundit janë ndikuar nga 
arkëtimet e kredive të humbura.

(99) Shpenzimet e bankave në formën e provigjioneve për rrezikun 
e kredisë, gjatë vitit 2018, ishin 2.3 miliardë lekë, duke mbetur ndjeshëm 
nën nivelin mesatar vjetor prej 15 miliardë lekësh të periudhës 2012-2016. 
Megjithatë, në krahasim me vitin 2017, këto shpenzime u rritën me 1.1 
miliardë lekë dhe ndikuan negativisht në rezultatin financiar të sektorit bankar. 
Shpenzimet për mjete të tjera financiare regjistruan vlerë negative (rimarrje 
provigjionesh). Vlera e rimarrjes së provigjioneve për këto mjete ishte rreth 9 

Gra�k 95. Përbërësit e rezultatit �nanciar

Burimi: Banka e Shqipërisë.

Gra�k 96. Të ardhurat dhe shpenzimet për 
interesa dhe rezultati neto nga interesat

Burimi: Banka e Shqipërisë.

miliardë lekë dhe ra lehtë në krahasim me një vit më parë. Si pasojë e rritjes së 
shpenzimeve për provigjione për kredinë dhe zvogëlimit me rreth 0.7 miliardë 
lekë në vlerën e rimarrjeve të provigjioneve për mjete të tjera financiare, fitimi i 
sektorit bankar është zvogëluar me rreth 1.8 miliardë lekë. 

(100) Kostot e veprimtarisë u mbuluan në nivele të mira nga të ardhurat e 
veprimtarisë. Në përgjithësi, shpenzimet e personelit dhe shpenzimet e tjera 
të veprimtarisë, kanë ruajtur vlera të qëndrueshme dhe aktualisht zënë rreth 
80% të të ardhurave bruto nga veprimtaria e sektorit bankar. Shpenzimet për 
interesa mbeten gjithashtu në nivele të ulëta dhe të qëndrueshme, si rezultat i 
niveleve të ulëta të normave të interesit. Si raporte ndaj totalit të të ardhurave, 
shpenzimet e personelit dhe shpenzimet e tjera të veprimtarisë, kanë shënuar 
rritje gjatë dy viteve të fundit, por kjo ka ardhur kryesisht për shkak të prirjes në 

Gra�k 100. Shpenzimet e veprimtarisë dhe 
të ardhurat bruto

Burimi: Banka e Shqipërisë.

Gra�k 97. Marzhi neto nga interesi

Burimi: Banka e Shqipërisë.

Gra�k 98. ROA sipas peshës së bankave në 
aktivet e sektorit

Burimi: Banka e Shqipërisë.

Gra�k 99. Treguesit e për�tueshmërisë

Burimi: Banka e Shqipërisë.

rënie të të ardhurave bruto. Shpenzimet e veprimtarisë janë rreth 2 herë më të 
larta se shpenzimet për personelin dhe kanë regjistruar rritje më të shpejtë në 
krahasim me shpenzimet për personelin gjatë 10 viteve të fundit. 

6.2.2 KaPItaLIZImI I VePrImtarISë

(101) Niveli i kapitalizimit të sektorit bankar, gjatë periudhës, shënoi rritje. 
Në fund të vitit 2018, norma e mjaftueshmërisë së kapitalit shënoi 18.2%, nga 
17.9% në fund të gjashtëmujorit të parë të vitit 2018 dhe 17.0% në fund të 
vitit 2017. Bankat e vogla dhe ato me kapital të huaj kanë nivelin më të lartë 
të normës së mjaftueshmërisë së kapitalit. Që nga mesi i vitit 2015, në sektorin 
bankar vendas nuk janë evidentuar raste të rënies së raportit të mjaftueshmërisë 
së kapitalit nën minimumin rregullator prej 12%, ndërkohë që aktualisht 10 
banka kanë një normë mjaftueshmërie më të lartë se 15%. Në krahasim me 
gjashtëmujorin e kaluar është vërejtur një rritje e numrit të bankave që kanë 
norma të mjaftueshmërisë së kapitalit në intervalet 16%-18% dhe 20%-30%, 
ndërkohë që gjatë gjashtëmujorit të parë të vitit, intervali me numrin më të madh 
të bankave ishte ai 14%-16%. 

(102) rritja në raportin e mjaftueshmërisë së kapitalit është ndikuar nga 
rënia e aktiveve të peshuara me rrezik, ndërkohë që kapitali rregullator ka 
shënuar rënie të lehtë. Rënia në aktivet e peshuara me rrezik ishte kryesisht 
rezultat i shfuqizimit të masës kundërciklike në formën e kërkesave për shtesë 
kapitali për investimet pranë institucioneve financiare jorezidente në valutë54, 
por rënie kanë shënuar edhe kërkesat për kapital për rrezikun e kredisë. Në 
fund të vitit 2018, sektori bankar kishte një total aktivesh të peshuara me rrezik 
prej rreth 780 miliardë lekësh. Ky nivel ishte rreth 2.6% më i ulët në krahasim 

54 Vendim datë 02.05.2018 “Disa ndryshime në rregulloren për mjaftueshmërinë e kapitalit”.

Gra�k 101. Ecuria e treguesve të 
mjaftueshmërisë së kapitalit

Burimi: Banka e Shqipërisë.

Gra�k 102. Kontributi vjetor në rritjen e kapitalit 
sipas instrumenteve përbërëse, pikë përqindjeje

Burimi: Banka e Shqipërisë.

me nivelin e fundit të gjashtëmujorit të parë dhe rënia në aktivet e peshuara 
me rrezik e përmirësoi (rriti) raportin e mjaftueshmërisë së kapitalit me rreth 0.5 
pikë përqindje. Kapitali rregullator i sektorit bankar ra me 1% në nivelin 143 
miliardë lekë, si rezultat i zvogëlimit të kapitalit të paguar që është elementi 
kryesor i kapitalit aksioner. Bashkimi me përthithje i dy bankave gjatë vitit 
2018, si dhe kapitalizimi i humbjeve, përcaktuan sjelljen e kapitalit të paguar 
të sektorit bankar dhe kapitalit rregullator në tërësi. Rënia në kapitalin rregullator 
dha një efekt negativ prej 0.2 pikë përqindjeje në normën e mjaftueshmërisë së 
kapitalit. 

(103) aktivet me rrezik që lidhen me rrezikun e 
kredisë vijojnë të mbizotërojnë në totalin e aktiveve 
me rrezik të sektorit bankar, duke zënë rreth 90% të 
tyre. Në fund të periudhës, rezulton se bankat e vogla 
paraqesin ekspozim të lartë për kredi të siguruar me 
kolateral në formën e pasurive të paluajtshme, ndërsa 
bankat e mesme dhe ato të mëdha kanë ekspozim 
më të lartë për kredinë për korporata dhe kredinë me 
probleme. Sipas origjinës së kapitalit, si bankat me 
kapital vendas ashtu edhe ato me kapital evropian, 
kanë ekspozimin më të lartë për klasën “kredi për 
korporata dhe kredi me probleme”, por bankat 
me kapital shqiptar kanë ekspozim më të lartë në 
klasat “kredi për korporata në valutë e pambuluar 
dhe kategori me rrezik të lartë” dhe për “kredi të 
kolateralizuar me pasuri të paluajtshme”. 

(104) aktivet me rrezik për rreziqet e tregut shënuan rritje me gati 15.9% 
gjatë periudhës, duke u ngjitur në nivelin 17 miliardë lekë, ose 2.2% të aktiveve 

Gra�k 103. Kontributi i zërave të mjaftueshmërisë 
së kapitalit, pikë përqindjeje

Burimi: Banka e Shqipërisë.

Gra�k 104. Norma e mjaftueshmërisë së kapitalit 
për grupet sipas madhësisë dhe kapitalit

Burimi: Banka e Shqipërisë.

Gra�k 105. Shpërndarja e aktiveve të sektorit 
bankar sipas raportit të mjaftueshmërisë së kapitalit

Burimi: Banka e Shqipërisë.

të ponderuara me rrezik. Aktivet me rrezik për rrezikun operacional shënuan 
rënie, por ruajtën peshën prej 10% të totalit të aktiveve të peshuara me rrezik. 

(105) Sektori bankar shqiptar karakterizohet nga një raport i përshtatshëm i 
levës financiare, gjë që konfirmon ruajtjen e një niveli të mirë të kapitalizimit. 
Treguesi i levës financiare55 në dhjetor 2018 ishte 9.8 herë, i pandryshuar 
kundrejt një viti më parë. Edhe në nivel banke, treguesi paraqitet i qëndrueshëm 
dhe pa zhvendosje të rëndësishme. 

6.2.3 VLerëSImI I QëNDrUeSHmërISë Së SeKtOrIt baNKar 
SIPaS PrOVëS të reZISteNCëS

(106) Ushtrimi i provës së rezistencës vlerësoi qëndrueshmërinë e sektorit 
bankar përballë zhvillimeve të supozuara ekonomike dhe financiare, 
për periudhën 2019-2020. Rezultatet tregojnë se sektori bankar mbetet 
i qëndrueshëm. Ndikimi i këtyre supozimeve në terma të mjaftueshmërisë së 
kapitalit vë në dukje nevojën për kapital shtesë në disa banka, kryesisht në rastin 
e skenarit të rënduar ku dhe supozimet janë më ekstreme. Prova e rezistencës për 
situatën e likuiditetit mbështet vlerësimin për një gjendje të kënaqshme likuiditeti të 
sektorit bankar, ndonëse në horizontin kohor dyvjeçar, flukset hyrëse shfaqin një 
rënie më të madhe se flukset dalëse krahasuar me rezultatet e vitit të kaluar. 

6.2.3.1 Vlerësimi i qëndrueshmërisë ndaj goditjeve makroekonomike

(107) Ushtrimi i provës së rezistencës vlerëson qëndrueshmërinë e sektorit 
bankar në terma të mjaftueshmërisë së kapitalit, për periudhën 2019-2020. 
Vlerësimi i ndikimit të situatave makroekonomike në gjendjen financiare të sektorit 
bankar përjashton mundësinë e rritjes së kapitalit të paguar gjatë periudhës. 

55 Treguesi i levës financiare matet si raport i aktiveve ndaj kapitalit aksioner. 

Gra�k 106. Ekspozimet e klasave të kredisë 
për bankat sipas madhësisë të aktivitetit dhe 

origjinës në kapitalit për dhjetor 2018

Burimi: Banka e Shqipërisë.

Gra�k 107. Treguesi i levës �nanciare, 
në herë

Burimi: Banka e Shqipërisë.

Ushtrimi kryhet duke u mbështetur në tre skenarë: skenarin bazë, skenarin e 
moderuar dhe atë të rënduar. Dy skenarët e fundit kanë një probabilitet më të 
ulët ndodhjeje dhe supozime më ekstreme.

(108) Skenari bazë supozon një rritje ekonomike pozitive, por në rënie, 
përgjatë gjithë harkut kohor të zhvillimit të ushtrimit të provës së rezistencës. 
Në këtë skenar, rritja ekonomike shoqërohet me norma pozitive rritjeje të 
kreditimit, mbështetur gjithashtu në përmirësimin e ndjeshëm të cilësisë së 
portofolit të kredisë deri në fund të vitit 2020. Vlera e portofolit të kredisë me 
probleme, bazuar kryesisht në arkëtimet faktike dhe fshirjet e pritshme nga 
bilancet e bankave (ndonëse këto të fundit me kontribut në rënie deri në fund të 
vitit 2020) pritet të përmirësohet më tej deri në fund të periudhës së ushtrimit. 

(109) Në skenarin e moderuar supozohet sërish një rritje ekonomike pozitive 
për të dy vitet e ushtrimit, por më e ulët, kundrejt vlerave të skenarit bazë; ndërsa 
në skenarin e rënduar është supozuar përsëri një rritje e ulët e ekonomisë për 2019 
dhe tkurrje e saj për vitin 2020. Supozimeve për ecurinë ekonomike në skenarët e 
moderuar dhe të rënduar, iu janë bashkëngjitur edhe supozimet përkatëse për një 
nënçmim të kursit të këmbimit të monedhës vendase, rritje të normave të interesit 
dhe rënie e ritmit të kreditimit deri në ndalimin e tij. Këto zhvillime, rezultojnë në 
uljen e cilësisë së portofolit të kredisë, e cila përkeqësohet deri në fund të vitit 
2020 me deri në 8.4 pikë përqindje (skenari i moderuar) dhe 15.5 pikë përqindje 
(skenari i rënduar) ndaj vlerave faktike të dhjetorit 2018. Në tërësi, këto supozime 
ndikojnë në një rënie të vlerave të treguesve të kapitalizimit të sektorit bankar.

(110) rezultatet e ushtrimit të provës së rezistencës në terma të 
mjaftueshmërisë së kapitalit tregojnë se: 

a. Në skenarin bazë, norma e mjaftueshmërisë së kapitalit (RMK) të 
sektorit bankar paraqitet e qëndrueshme dhe me prirje rritëse ndaj 
vlerave faktike të dhjetorit 2018. Mbështetur në supozimet e skenarit, 

Gra�k 108. Supozimet për ndërtimin e provës së rezistencës 

Burimi: Banka e Shqipërisë.

vlerësohet se kjo normë arrin në rreth 20.1% në fund të vitit 2020. Ky 
zhvillim reflekton supozimet mbi ritmin e rritjes ekonomike, mbi rritjen 
pozitive të kredisë ndaj ekonomisë, mbi përmirësimin e mëtejshëm të 
portofolit të kredisë me probleme dhe ecurinë e favorshme të kursit të 
këmbimit. Ndikim pozitiv ka dhënë gjithashtu edhe ecuria e supozuar e 
normave të interesit, nisur nga vetë struktura e “aktiveve dhe pasiveve të 
ndjeshme ndaj normës së interesit deri në 12 muaj”, të sektorit bankar. 
Zhvillimet sipas grupeve bankare tregojnë nivele të mira të kapitalit, 
dukshëm mbi nivelin minimal të kërkuar nga kuadri rregullativ;

b. Në skenarin e moderuar, RMK-ja e sektorit bankar shënon një nivel 
prej 14.1% në fund të vitit 2019 dhe 12.9% në fund të vitit 2020. Kjo 
normë ndikohet nga supozimet për ngadalësimin e rritjes ekonomike, 
përgjysmimin e normës së rritjes së kredisë për ekonominë, nënçmimin 
e monedhës vendase dhe rritjen e raportit të kredive me probleme. 
Bazuar edhe në supozimet e mësipërme dhe rezultatet e përftuara, 
zhvillimet në banka të veçanta evidentojnë nevojën për injektim kapitali 
gjatë vitit të dytë të ushtrimit. Konkretisht, numri i bankave që paraqiten 
të nënkapitalizuara deri në fund të vitit 2020 është shtatë, dhe ato 
përbëjnë rreth 22% të aktiveve të sektorit. Në këtë rast, nevojat për 
kapital shtesë janë rreth 3.7 miliardë lekë;

c. Në skenarin e rënduar, RMK-ja e sektorit bankar bie në rreth 13.0% 
në fund të vitit 2019 dhe në 10.0% në fund të vitit 2020, ndikuar 
nga supozimet ndjeshëm më të rënduara që përfshin ky skenar. Numri 
i bankave që bie në nënkapitalizim rritet në njëmbëdhjetë dhe këto 
banka zënë rreth 88% të aktiveve të sektorit. Zhvillimet makroekonomike 
ekstreme që përmban skenari, krahas ndalimit të kreditimit të ekonomisë, 
ndikojnë në përkeqësimin e ndjeshëm të cilësisë së kredisë. Gjithashtu, 
ky skenar supozon edhe humbje në portofolin e titujve dhe rritje të 
ekspozimit ndaj rrezikut të tregut dhe atij operacional. Në këtë rast, 
nevojat për kapital shtesë pothuajse gjashtëfishohen. 

Gra�k 109. Norma e mjaftueshmërisë së kapitalit, sipas skenarëve të 
provës së rezistencës 

Burimi: Banka e Shqipërisë.

Për të shprehur vlerat e kërkuara të kapitalit shtesë në këndvështrimin e 
zhvillimeve aktuale të sektorit bankar, theksojmë se vlera mesatare e rritjes 
vjetore të kapitalit të paguar të sektorit bankar, gjatë periudhës 2008-2018, 
ishte rreth 6.3 miliardë lekë. 

6.2.3.2 Prova e rezistencës së likuiditetit

(111) Prova e rezistencës së likuiditetit ka për qëllim të vlerësojë aftësinë 
e bankave individuale dhe sektorit bankar në përgjithësi, për t’i bërë ballë 
goditjeve ekstreme, por të mundshme, në financimin e veprimtarisë së tyre. 
Këto prova synojnë të evidentojnë dobësi apo mangësi të sektorit dhe bankave 
të veçanta në monedha, instrumente dhe horizonte të caktuara kohore; 
të vlerësojnë gatishmërinë e bankave për të përballuar skenarë ekstremë 
të mungesës së likuiditetit; si edhe të ndihmojnë autoritetin mbikëqyrës për 
ndërmarrjen e politikave të posaçme që adresojnë menaxhimin e likuiditetit, 
duke përfshirë masat që synojnë uljen e ekspozimeve ose krijimin e rezervave 
specifike. 

(112) Prova e rezistencës së likuiditetit realizohet sipas përqasjes “nga lart 
– poshtë” me të dhëna të raportuara nga bankat një herë në vit, në fund të 
vitit. Ushtrimi përdor të dhëna mbi flukset e parashikuara hyrëse dhe dalëse të 
parasë sipas instrumenteve kryesore dhe për një horizont kohor të përbërë nga 
8 shporta maturimi që mbulojnë intervalin nga “deri në 1 ditë” deri në “mbi 1 
dhe deri në 2 vjet”. Prova kryhet për monedhat lek, euro dhe dollar amerikan, 
dhe mbështetet në kushtin që tepricat e likuiditetit në një monedhë nuk mund të 
përdoren për të plotësuar mungesën e likuiditetit në monedhat e tjera, për shkak 
të probabilitetit të zhvlerësimit të shpejtë të kursit të këmbimit gjatë krizave të 
likuiditetit. 

(113) Për llogaritjen e hendekut të likuiditetit përdoren koeficientë të 
përcaktuar për tërheqjet e burimeve të financimit (të depozitave) dhe për 
riinvestimin e aktiveve (kredive) sipas të gjitha shportave të maturimit. Për 
burimet e financimit, koeficienti tregon vetëm atë pjesë të shumës së detyrimeve 
që maturohet në shportën përkatëse, e cila do të tërhiqet dhe nuk do të 
riinvestohet nga klienti. Për hyrjet e parasë, koeficientët e riinvestimit nënkuptojnë 
atë pjesë të shumës së të drejtave që maturohen në shportën përkatëse, e cila 
do të konvertohet në fluks hyrës parash dhe nuk do të riinvestohet nga banka.

(114) Një bankë konsiderohet se dështon në ushtrimin e provës së rezistencës 
vetëm nëse aktivet likuide të zgjeruara, që shiten me marzhe reduktuese të 
përcaktuara nga ushtrimi, bien deri në nivelin ku ka nevojë për likuiditet shtesë 
nga Banka e Shqipërisë në formën e “kredisë për mbështetje me likuiditet”.

(115) rezultatet e ushtrimit tregojnë se sektori bankar e kalon përgjithësisht 
me sukses provën e rezistencës së likuiditetit, por rezistenca e tij ndaj goditjeve 
të likuiditetit është e ndryshme në varësi të monedhës. Aftësia e sektorit bankar 
për të përballuar goditje të likuiditetit vlerësohet si “shumë e mirë” për monedhat 

lek dhe dollar amerikan dhe “e mirë” për monedhën euro. Diferenca midis 
hyrjeve dhe daljeve të pritura, deri në fund të horizontit dy vjeçar, është thelluar 
në krahasim me një vit më parë, për shkak të dobësimit të situatës së likuiditetit 
në monedhën euro. Hyrjet e pritura në monedhën euro janë ndjeshëm më të 
ulëta në krahasim me raportimin e një viti më parë, ndërsa për daljet pritet një 
rritje e lehtë. 

(116) Numri i bankave që vijojnë të regjistrojnë hendek negativ likuiditeti 
është rritur lehtë veçanërisht për monedhën euro, por madhësia e hendekut 
të likuiditetit në raport me aktivet e sektorit bankar në secilën monedhë 
është mjaft e vogël dhe nuk e kalon nivelin 2.5% të aktiveve në monedhën 
përkatëse. Skenari që supozon përdorimin e aktiveve likuide të zgjeruara për 
të mbyllur hendekun e likuiditetit, tregon se: për monedhën lek, numri i bankave 
që nuk arrijnë të mbyllin hendekun varion midis një dhe dy; për monedhën 
euro, tre banka vijojnë të kenë hendek negativ për të gjitha shportat, ndërkohë 
që numri maksimal i bankave me hendek negativ (6 banka) vërehet në shportën 
e maturitetit 6-12 muaj; për dollarin amerikan numri maksimal i bankave që nuk 
e kalojnë provën, i konstatuar për maturitetin 3-12 muaj, është tre. 

(117) Në krahasim me vitin e kaluar, vlerësohet se sektori bankar ka rritur 
rezistencën për të përballuar goditje të likuiditetit në monedhën lek, por 
paraqitet më i dobët përballë goditjeve të mundshme në monedhën euro. 
Forcimi i rezistencës në monedhën lek lidhet me rritjen e vëllimit të kapaciteteve 
kundërpeshuese, ndërsa dobësimi i rezistencës në monedhën euro reflekton 
si përkeqësimin në raportin midis hyrjeve dhe daljeve, ashtu edhe një rënie 
të lehtë në vëllimin e aktiveve likuide të vlefshme për likuidim, në rastin e një 
goditjeje likuiditeti. 

6.3 ZHVILLImet KryeSOre Në SeKtOrIN jObaNKar 

INSTITUCIONe TË MBIKËQyrUrA NGA BANKA e SHQIPËrISË

(118) Gjatë periudhës, institucionet financiare jobanka (IFjb) kanë rritur 
totalin e aktiveve dhe kanë regjistruar tregues të mirë të performancës 
financiare. Deri në fund të tremujorit të tretë të vitit 2018, në sistemin financiar 
kanë operuar 30 IFJB të angazhuara kryesisht në fushën e mikro-kredisë, 
kreditimit, leasing-ut, faktoring-ut, parasë elektronike etj. Peshën kryesore e zënë 
IFJB-të që kryejnë aktivitet kreditues, ndjekur nga ato që kryejnë pagesa dhe 
transferta. Aktivet e IFJB-ve arrijnë në rreth 50 miliardë lekë. Kjo vlerë ishte rreth 
4% më shumë se totali i aktiveve të raportuara në fund të gjashtëmujorit të parë 
dhe rreth 10% më shumë në krahasim me nivelin e një viti më parë. IFJB-të kanë 
raportuar një rezultat financiar pozitiv (rreth 1 miliard lekë) dhe disi më të lartë 
në krahasim me një vit më parë. Kapitalizimi i veprimtarisë së këtyre subjekteve 
vijon të mbetet në nivele të kënaqshme. 

(119) Veprimtaria e shoqërive të kursim-kreditit 
(SHKK) shënoi zgjerim në terma gjashtëmujorë dhe 
vjetorë, mbështetur nga ecuria pozitive e veprimeve 
me anëtarët (kredia neto) dhe rritja e investimeve 
në sektorin bankar në formën e llogarive rrjedhëse. 
Rezultati financiar i SHKK-ve ishte pozitiv56 dhe më 
i lartë në krahasim me një vit më parë. Kreditë neto 
për anëtarët dhe investimet në banka përfaqësojnë 
zërat kryesorë të aktiveve të këtyre institucioneve. 
Në fund të vitit 2018, tregu numëron 13 shoqëri të 
kursim-kreditit të licencuara.

INSTITUCIONe TË MBIKËQyrUrA NGA 
AUTOrITeTI I MBIKËQyrjeS FINANCIAre 

(120) aktiviteti i shoqërive të sigurimit ka shënuar 
rritje gjatë gjashtëmujorit të dytë të vitit. Në fund të vitit 2018, në tregun 
vendas operonin 11 shoqëri sigurimi të licencuara që kryejnë aktivitet të jetës 
dhe jojetës dhe 1 shoqëri risigurimi. Aktivet e këtyre institucioneve shënuan 
rritje vjetore prej 9% dhe arritën në 33 miliardë lekë. Investimet në banka 
zënë peshën kryesore (rreth 32%) në bilancin e shoqërive të sigurimit. Primet 
e shkruara bruto57, me kontributin kryesor nga primet e jojetës (92%), të cilat 
përfaqësojnë burimin kryesor të financimit të aktivitetit të shoqërive të sigurimit, 
u zgjeruan me 5.5% në terma vjetorë. 

56 Rreth 110 milionë lekë.
57 AMF, Buletini Statistikor “Tregu i Sigurimeve: Viti 2018”, publikuar më 25 janar 2019.

Gra�k 110. Struktura e institucioneve �nanciare 
jobanka sipas llojit të aktivitetit që kryejnë.

Burimi: Banka e Shqipërisë.

Gra�k 111. Struktura e aktiveve të 
institucioneve �nanciare jobanka.

Burimi: Banka e Shqipërisë.

Gra�k 112. Struktura e aktiveve të shoqërive 
të kursim-kreditit, milionë lekë.

Burimi: Banka e Shqipërisë.

(121) aktiviteti i fondeve të investimit58 u tkurr krahasuar me fundin e vitit 
2017, si rezultat i rënies së nivelit të investimeve në letrat me vlerë të qeverisë. 
Vlera neto e aktiveve ra në 66 miliardë lekë nga 73 miliardë lekë një vit më 
parë. Në sistemin financiar shqiptar bëjnë pjesë 5 fonde investimi aktive. Aktivet 
e fondeve të investimit investohen kryesisht në bono thesari dhe obligacione të 
emetuara nga Qeveria e Republikës së Shqipërisë në lek, dhe të tjera në euro. 

(122) Fondet e Pensioneve Private Suplementare59 kanë zgjeruar 
veprimtarinë e tyre gjatë periudhës. Në Shqipëri veprojnë 3 fonde pensionesh 
private vullnetare. Aktivet e këtyre fondeve shënuan vlerën 2.2 miliardë lekë 
ose 26% më shumë se niveli i aktiveve në fund të vitit 2017. Aktiviteti i fondeve 
të pensionit mbizotërohet nga investime në titujt e borxhit të qeverisë. 

(123) Në 22 shkurt 2018, filloi aktivitetin bursa Shqiptare e titujve (aLSe), 
e licencuar nga autoriteti i mbikëqyrjes Financiare (amF) në korrik 2017. 
Në përputhje me licencën e kufizuar për vitin e parë të veprimtarisë, aktiviteti 
i Bursës, gjatë periudhës, ka konsistuar në transaksionet me titujt e borxhit të 
qeverisë. Bursa numëron 4 anëtarë, që janë banka dhe një shoqëri komisionere. 
Transaksionet e realizuara në Bursë janë transaksione për llogari të portofolit 
të anëtarëve të Bursës (transaksione ndërbankare) dhe transaksione për llogari 
të klientëve (individë dhe persona juridikë). Gjatë vitit të parë të aktivitetit të 
saj, shkurt-dhjetor 2018, volumi i tregtimit në Bursë ishte 2.6 miliardë lekë. 
Nga të dhënat statistikore të raportuara në AMF-ja, vërehet se transaksionet 
ndërbankare zënë rreth 63% të volumit të tregtimit, ndërkohë që pjesa tjetër 
përfaqësohet nga transaksionet me klientët. Në varësi të vendimit të AMF-së, 
në të ardhmen, Bursa parashikon të listojë dhe të pranojë për tregtim edhe tituj 
të tjerë.

rreZIQeT DHe eKSPOZIMeT MIDIS SeKTOrIT BANKAr DHe 
jOBANKAr

(124) ekspozimi i sektorit bankar ndaj sektorit jobankar në vend mbetet i 
ulët. Ky ekspozim, në krahun e aktivit të bankave përfaqësohet nga huatë dhe 
pjesëmarrja në kapital në institucionet financiare jobankare, ndërsa në krahun 
e detyrimeve, ekspozimi është në formën e fondeve të mbledhura prej bankave 
(llogarive të ndryshme). Në total, ky ekspozim zë vetëm më pak se 2% të vlerës 
së aktiveve të sektorit bankar. 

(125) Ndjeshmëria e sektorit jobankar ndaj veprimtarisë së sektorit bankar 
mbetet e lartë, dhe ka ardhur duke u rritur gjatë periudhës. Në total, ky 
ekspozim është sa 18% e aktiveve të sektorit jobankar, nga 16% në fund 
të vitit 2017. Shoqëritë e sigurimit dhe institucionet financiare jobanka kanë 
ekspozimin më të madh ndaj sektorit bankar, pasi vendosjet e tyre në formën e 

58 AMF, “Tregu i sipërmarrjeve të investimeve kolektive”, 31 dhjetor 2018, publikuar 14 shkurt 
2019.

59 AMF, Raporti Statistikor “Tregu i Pensioneve Private Vullnetare”, 30 shtator 2018, publikuar 
më 23 nëntor 2018.



Raporti i Stabilitetit Financiar, 6M2-2018

89 Banka e Shqipërisë

depozitave dhe instrumenteve të kapitalit në banka, përbëjnë përkatësisht 32% 
dhe 17% të aktiveve përkatëse. Edhe ekspozimi i fondeve të pensionit dhe 
fondeve të investimit ndaj sektorit bankar ka ardhur duke u rritur.

Gra�k 113. Investimet e sektorit jobankar në 
banka dhe letrat me vlerë të qeverisë në raport me 
totalin e aktiveve të sektorit jobankar, pesha në %.

Burimi: Banka e Shqipërisë, Autoriteti i Mbikëqyrjes Financiare.

Gra�k 114. Investimet e institucioneve të 
sektorit jobankar në sektorin bankar ndaj 

totalit të aktiveve të tyre

Burimi: Banka e Shqipërisë, Autoriteti i Mbikëqyrjes Financiare.

